
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒪᐃ 13, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, 
ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ ᑐᒃᓯᐊᓂᖃᖁᓪᓗᒍ. 
 
ᐊᓚᕋᓚᒃ (ᑐᓵᔨᒃᑯᑦ): ᑐᒃᓯᐊᓚᐅᖏᓂᑦᑎᓐᐹᑦᑕᑐᖅᑐᑦ ᐊᕐᕕᐊᓂ ᐊᑖᑕᐅᔪᖅ ᐊᒻᒪᓗ ᐃᕐᓂᖓ ᔭᒐᐅᖅᑲᒻᒪᑎᒃ. 
ᐅᑎᕆᐊᖃᓚᐅᖅᑑᒐᓗᐊᒃ ᓈᑎᐅᖑᔭᒥ, ᑭᓯᐊᓂᓕ ᐅᑎᓚᐅᖏᑦᑑᒃ, ᐊᕐᕕᐊᕐᒥᐅᑦ ᕿᓂᓕᖅᑐᑦ ᒫᓐᓇᐅᔪᖅ. 
ᑐᒃᓯᐅᑎᓂᐊᖅᐸᕗᑦ.  
 
>>ᑐᒃᓯᐊᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ. ᐊᖓᔪᖅᑳᑦ ᐅᖃᐅᓯᖏᑦ. ᐊᒡᓗᒃᑲᒃ. 
 

ᑲᑎᒪᒡᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 004 - 2(1) ᐊᖓᔪᖅᑳᑦ ᐅᐸᒃᓯᒪᖏᑎᓪᓗᒋᑦ ᑲᑎᒪᕕᒻᒥ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑏ, ᑐᓴᖅᑎᒍᒪᓪᓗᒋᑦ ᒪᓕᒐᓕᐅᖅᑏᑦ ᑖᓐᓇ ᒪᓕᒐᓕᐅᖅᑎ ᐲᑕ ᕿᓚᕝᕙᖅ 
ᑲᑎᒪᕕᒻᒦᔾᔮᖏᒻᒪᑦ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᒡᔪᑎᒃᓴᑎᓐᓂ ᐅᓪᓗᒥ ᑲᑎᒪᒡᔪᑎᒃᓴᖅ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 024 - 2(1): ᐱᒃᑯᒍᓱᓐᓂᖅ ᓇᐅᔮᓂ ᐊᒻᒪ ᑰᒑᖅᔪᒻᒥ ᐃᓱᓕᒃᓯᔪᓂᑦ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ): ᓇᖏᖅᓯᕗᖓ ᐅᓪᓗᒥ ᐃᓕᑕᖅᓯᒍᒪᓪᓗᖓ 
ᑲᔪᓯᑦᑎᐊᕐᓂᕆᔭᐅᕋᑖᖅᑐᓂᒃ ᐊᒥᓱᑲᓪᓚᐃᑦ ᓂᕈᐊᖅᑎᒋᓯᒪᔭᒃᑲ ᓄᓇᓕᓐᓂᑦ ᐅᑯᓇᙵᑦ ᓇᐅᔮᑦ ᐊᒻᒪᓗ ᑰᒑᕈᒃ. 
 
ᐅᖃᖅᑏ, ᐃᐳᕈ 1-ᖑᑎᓪᓗᒍ ᑕᒫᓂ ᐊᕐᕌᒍᒥ, ᒥᔅ. ᒍᑕᓖᕙ ᐳᑐᓕᒃ ᐱᐊᓂᒃᓯᓚᐅᕐᒪᑦ ᐃᓕᓐᓂᐊᖅᑕᒥᓂᒃ 
ᓄᓇᓕᓐᓂ ᐋᓐᓂᐊᖅᑐᓕᕆᔨᒃᑯᑦᓄᑦ ᐱᓕᕆᔨᐅᓂᕐᒧᑦ ᓄᓇᕗᑦ ᓯᓚᑦᑐᕐᓴᖅᕕᒃᑯᑎᒍᑦ ᐸᖕᓂᖅᑑᒥ. ᒥᔅ. ᐳᑐᓕᒃ 
ᒫᓐᓇᐅᔪᖅ ᐱᓕᒻᒪᒃᓴᔪᖅ ᐊᖏᕐᕋᕆᔭᒥᓂ ᓄᓇᓕᓐᓂ ᓇᐅᔮᓂ. 

ᐃᐳᕈ 27-ᐸᖑᑎᓪᓗᒍ ᑕᒫᓂ ᐊᕐᕌᒍᒥ 6-ᖑᔪᑦ ᓄᓇᖃᑦᑎᐅᔪᑦ ᑰᒑᕈᒻᒥ ᐱᐊᓂᒃᓯᓚᐅᕐᒥᔪᑦ ᓱᕈᓯᓛᓕᕆᓂᕐᒧᑦ 
ᐃᓕᓐᓂᐊᕐᓂᕐᒥᒃ ᐊᕐᕌᒍᓄᑦ ᐱᖓᓱᓄᑦ ᐃᓕᓐᓂᐊᖅᑕᐅᓚᐅᖅᑐᖅ ᑖᒃᑯᑎᒎᓇ ᕿᑎᕐᒥᐅᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓂᒃ ᐊᒻᒪᓗ ᕕᓕᓰᓐ ᓯᓚᑦᑐᕐᓴᖅᕕᒃᑯᑎᒍᑦ. ᐅᐱᒋᔪᒪᓪᓗᒋᑦ ᐅᑯᐊ ᕼᐃᐊᓚᓇ ᐊᓐᓇᐃᕐᑐᖅ, ᓯᐅᕋ 
ᐃᒥᓐᓈᖅ, ᓕᐅᓇ ᓵᑉᑐᐊᖅ, ᒪᒡᑕᓖᓴ ᑰᒐᖅ, ᑳᑎ ᐊᓐᓇᐃᕐᑐᖅ, ᐊᒻᒪᓗ ᐹᐳᕋ ᐆᒐᖅ ᑰᒑᕈᒻᒥᑦ ᐱᐊᓂᒃᓯᓂᖓᓄᑦ. 
ᓰᓚ ᐊᓐᓇᐃᕐᑐᖅ ᐱᐊᓂᖃᑕᐅᓂᐊᕐᒥᔪᖅᑕᐅᖅ. 
 
ᐅᖃᖅᑏ, ᐃᕝᕕᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᑎᑦ ᐃᓕᑕᖅᓯᔪᐃᓐᓇᐅᒻᒪᑕ ᐱᒻᒪᕆᐅᓂᖓᓂᒃ ᓄᓇᓕᓐᓂ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐸᐃᕆᕕᓕᕆᓂᕐᒧᑦ ᐃᓕᓴᐃᔩᑦ. ᑖᒃᑯᐊ ᐃᓄᐃᑦ 
ᐃᑲᔪᓐᓂᖃᒻᒪᕆᑉᐸᒻᒪᑕ ᓄᓇᒋᔭᒥᓄᑦ. ᑖᒃᑯᐊ ᓂᕈᐊᖅᑎᐅᓯᒪᔪᑦ ᐆᑦᑑᑎᐅᕗᑦ ᓄᓇᕗᒻᒥᐅᓕᒫᓄᑦ 
ᐱᐊᓂᒃᑕᐅᒍᓐᓇᖅᑐᒥᒃ ᐱᓕᕆᓇᓱᐊᕐᕈᓂ ᐊᒻᒪᓗ ᐃᓕᓐᓂᐊᕐᕋᓱᐊᕈᑎᒃ. 
 
ᐊᐱᕆᕙᒃᑲ ᒪᓕᒐᓕᐅᖅᑎᐅᔪᑦ ᖁᕕᐊᒋᔭᖃᖃᑎᒋᔪᒪᓪᓗᒋᑦ ᑖᒃᑯᓂᖓ ᐃᓄᓐᓂᒃ ᐱᐊᓂᒃᓯᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 025 - 2(1): ᑲᑎᒪᔨᑖᖑᓕᓵᖅᑐᑦ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᕕᐊᒋᔪᒪᓪᓗᒋᑦ ᓄᑖᖅ ᑲᑎᒪᔨᐅᓕᖅᑐᑦ ᐊᒻᒪᓗ 
ᐊᐅᓚᑦᑎᔨᐅᓕᖅᑐᑦ ᓄᓇᕗᒻᒥ ᒪᑭᒪᑎᑦᑎᓂᕐᒧᑦ ᑲᑎᒪᓂᖅ. ᐱᓇᓱᐊᕈᓯᐅᓚᐅᖅᑐᒥ ᑲᑎᒪᓂᖃᓚᐅᕐᒪᑕ 
ᓯᕗᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᓂᒃ ᑕᒫᓂ ᐃᖃᓗᓐᓂ. ᐅᖃᖅᑏ, ᐅᖓᑖᓃᑦᑐᑦ 37 ᑲᑐᔾᔨᖃᑎᒌᑦ 
ᐃᓚᒋᔭᐅᓯᒪᓕᖅᑐᑦ ᓄᓇᕗᒻᒥ ᒪᑭᒪᑎᑦᑎᓂᕐᒧᑦ ᑲᑎᒪᓂᕐᒧᑦ. ᑖᓐᓇ ᑲᑎᒪᓂᖅ ᐱᓕᕆᐊᖃᖅᓯᒪᔪᖅ ᐸᕐᓇᑎᕆᓂᕐᒥᒃ 
ᑎᑎᖅᑲᓂᒃ ᓄᓇᑦᑎᓐᓂᒃ ᐱᕙᓪᓕᐊᔪᓕᕆᓂᕐᒧᑦ ᓯᕗᓪᓕᖅᐸᐅᑎᑕᐅᔪᓂᒃ ᐋᖅᑭᒃᓱᐃᔨᐅᔪᑦ ᐱᓕᕆᔩᑦ 
ᑕᐅᑐᓐᓂᖃᖁᓪᓗᒋᑦ ᓯᕗᓪᓕᖅᐸᐅᔾᔭᐅᔪᓂᒃ ᐊᒻᒪᓗ ᐸᕐᓇᑎᕆᓗᑎᒃ ᑐᒃᓯᕋᐅᑎᒥᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 
ᑖᒃᑯᑎᒎᓇ ᓄᑖᒃᑯᑦ ᐅᑭᐅᖅᑕᖅᑐᒥᒃ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᑦ. 
 
ᒪᓕᒐᓕᐅᖅᑎᓕᒫᖑᔪᑦ ᑐᕌᖓᔪᐃᓐᓇᐅᕗᑦ ᓯᕗᓪᓕᐅᑎᑕᐅᔪᓂᑦ ᐊᒻᒪ ᐅᐸᓗᖓᐃᔭᕐᓂᕐᒥᑦ ᑐᒃᓯᕋᐅᑎᒃᓴᓂᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᒃᓴᓂᑦ ᓄᑖᒥ ᐅᑭᐅᖅᑕᖅᑐᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᑮᓇᐅᔭᖅᑖᕐᕕᒻᒥᒃ.  
ᒪᓕᒐᓕᐅᖅᑎᓕᒫᖑᔪᑦ ᖃᐅᔨᒪᔪᐃᓐᓇᐅᔪᑦ ᐊᑐᒻᒪᕆᓐᓂᖏᓐᓂᖓᓂ ᐱᕙᓪᓕᐊᔪᓕᕆᓂᐅᔪᖅ.  
 
ᐊᕐᕌᓂ ᐅᕙᓂ ᒪᓕᒐᓕᐅᕐᕕᒻᒥ ᐅᖃᓪᓚᓚᐅᕐᓯᒪᒻᒥᔪᖓ ᖁᕕᐊᓇᖅᑐᒥᒃ ᐱᕙᓪᓕᐊᓂᐅᔪᒥᒃ ᐃᖃᓗᓐᓂ 
ᑯᐊᐸᑖᕐᓂᖓᓄᑦ. ᐅᑭᐅᖅᑕᖅᑐᒥ ᑯᐊᐸᒃᑯᑦ ᐊᒃᓱᐊᓗᒃ ᐃᑲᔪᕐᓯᒪᒻᒪᑕ ᐱᕙᓪᓕᐊᓂᖓᓄᑦ ᐅᑭᐅᖅᑕᖅᑑᑉ, 
ᓂᐅᕕᐊᒃᓴᖃᕐᓂᕐᒧᑦ, ᐱᔨᑦᓯᕐᓂᒃᑯᑦ ᐊᒻᒪ ᐃᖅᑲᓇᐃᔮᖃᑦᑎᑦᑎᓂᕐᒧᑦ ᓄᓇᕗᒻᒥᐅᑕᐅᔪᓂᒃ ᐊᒻᒪ ᑯᐊᐸᒃᑯᓐᓄᑦ 
ᐃᓚᒋᔭᐅᔪᓂᒃ. ᐊᒃᓱᐊᓗᒃ ᐅᐱᒍᓱᒃᑐᖓ ᑯᐊᐸᒃᑯᓐᓄᑦ ᐃᓚᒋᔭᐅᒐᒪ ᐊᒻᒪ ᕿᓚᓈᕆᕙᕋ ᐃᖃᓗᓐᓂ ᑯᐊᐸᒃᑯᑦ 
ᐱᕙᓪᓕᐊᓂᒃᓴᖓᑦ. 
 
ᖁᕕᐊᓱᒃᐳᖓ ᑖᒃᑯᐊ ᑲᑐᑦᔨᖃᑎᒌᖑᔪᑦ ᑲᑐᔾᔨᓯᒪᒻᒪᑕ ᑕᐅᑐᙳᐊᖅᑐᑎᒃ ᐱᕙᓪᓕᐊᓂᐅᔪᓂᒃ ᓄᓇᕗᒻᒥ. 
ᒪᓕᒐᓕᐅᖅᑎᐅᓪᓗᑕ, 19-ᑐᐃᓐᓇᐅᓗᑕ, ᖃᐅᔨᒪᔪᒍ ᐊᔾᔨᒌᙱᓐᓂᑦᑎᓐᓄᑦ ᐊᑯᓂᒃ 
ᐊᖏᖃᑎᒌᒍᓐᓇᐃᓪᓕᖃᑦᑕᖅᑐᒍᑦ. 
 
ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᓂᐅᔪᖅ, ᐊᒥᓲᓂᖃᖅᑐᑦ 37 ᑲᑐᔾᔨᖃᑎᒌᖑᔪᓂᒃ, ᐊᒃᓱᐊᓗᒃ 
ᐱᔭᒃᓴᖃᖅᑎᑕᐅᓂᐊᖅᑐᖅ. ᖁᓚᙱᑦᑎᐊᖅᑐᖓ ᑕᒪᓐᓇ ᑲᔪᓯᑦᑎᐊᕐᓂᐊᕐᒪᑦ ᑕᐃᒃᑯᐊ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑕᐅᔪᑦ ᕿᑲᑐᐃᓐᓇᖅᑎᑕᐅᔾᔮᖏᑦᑯᖅ, ᑭᓯᐊᓂᓕ ᐊᑐᖅᑕᐅᓂᐊᖅᑐᖅ ᓴᑮᓂᕐᒧᑦ 
ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒧᑦ. 

ᐅᖃᖅᑎ, ᑕᐃᒪ ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᓪᓗᒋᑦ ᒫᓂᑲ ᐃᐅᓪ, ᐊᖓᔪᖅᑳᖅ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᓄᑦ, ᔪᐊᔾᔨ ᐳᓚᓐᑐ, ᐊᖓᔪᖅᑳᑉ ᑐᖏᓕᖓ, ᑕᒡ ᐅᐊᒃᒪᓐ, ᓂᕈᐊᖅᑕᐅᓚᐅᖅᑐᖅ 
ᑎᑎᕋᖅᑎᐅᓂᐊᕐᓗᓂ, ᐊᒻᒪ ᑕᓐᔭ ᓯᑲᑦ, ᑮᓇᐅᔭᓕᕆᔨ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 026 - 2(1): ᓄᓇᕗᒥ ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖏᓐᓂᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᕐᓯᔪᖓ ᐃᓕᑕᕐᓯᔪᒪᓪᓗᖓ ᐅᐱᒋᓪᓗᒋᓪᓗ 
ᐊᒃᓱᕈᖃᑦᑕᕐᓂᖏᑦ ᒪᐃᔭᐅᔪᑦ, ᑲᑎᒪᔨᐅᔪ, ᕼᐊᒻᓚᒃᑯᓐᓂᑦ ᑎᑎᕋᖅᑎᐅᔪᑦ, ᐊᒻᒪᓗ ᐃᖅᑲᓇᐃᔭᖅᑎᓕᒫᖑᔪᑦ 
ᓄᓇᓕᓐᓂ ᒐᕙᒪᒋᔭᐅᔪᓄᑦ ᓄᓇᕗᓕᒫᒥ. 
 
ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᓄᓇᓕᐅᔪᓄᑦ ᑲᑎᒪᕕᔾᔪᐊᕐᓂᖃᓚᐅᕐᒪᑕ 2004-ᒥ ᐊᕐᕌᒍᑕᒫᕐᓯᐅᑎᖓᓐᓂᒃ 
ᐸᓐᓂᖅᑐᒥ ᑕᖅᑭ ᐱᒋᐊᓕᖅᑎᓪᓗᒍ. ᒪᓕᒐᓕᐅᖅᑎᐅᔪᑦ ᖃᐅᔨᒪᔪᐃᓐᓇᐃᑦ ᐊᖓᔪᖅᑳᕆᔭᐅᓚᐅᕐᓯᒪᒐᒪ ᓄᓇᕗᒻᒥ 
ᑲᑐᔾᔨᖃᑎᒌᓄᑦ ᓄᓇᓕᐅᔪᓂ, ᒪᐃᔭᐅᑎᓪᓗᖓ ᐃᖃᓗᑦᑑᑦᑎᐊᕐᒥ. 
 
ᐅᒃᐱᕈᓱᑦᑎᐊᕋᒪ ᑕᐃᒃᑯᐊ ᓄᓇᕗᒻᒥ ᑲᑐᔾᔨᖃᑎᒌᓄᑦ ᓄᓇᓕᐅᔪᓂ ᐊᔪᐃᓐᓇᖅᑎᐅᒻᒪᑕ ᒐᕙᒪᑐᖃᒃᑯᓐᓄᑦ 
ᑮᓇᐅᔭᓂᒃ. ᓄᓇᕗᒻᒥ ᑲᑐᔾᔨᖃᑎᒌᓄᑦ ᓄᓇᓕᐅᔪᓂ ᐱᒻᒪᕆᐅᔪᓂ ᐱᓕᕆᖃᑦᑕᕐᓯᒪᒻᒥᔪᑦ ᐱᓕᕆᖃᑎᖃᖅᑐᑎᒃ 
ᑲᓇᑕᒥ ᓄᓇᓕᐅᔪᓄᑦ ᑲᑐᔾᔨᖃᑎᒌᖏᓐᓄᑦ. ᖁᕕᐊᓱᒃᐳᖓ ᐊᖏᖃᑎᒌᒍᑕᐅᕋᑖᕐᓯᒪᔪᒥᒃ ᑲᓇᑕᒥ ᒐᕙᒪᒃᑯᖏᓐᓄᑦ 
ᑐᓴᖅᑎᑦᑎᔾᔪᑎᒋᓚᐅᖅᑕᖓ ᓄᓇᓕᐅᔪᓄᑦ.  
 
ᑕᒪᒃᑯᐊ ᐱᖃᓯᐅᔾᔭᐅᔪᑦ ᓄᓇᓕᐅᔪᑦ, ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓂ ᐊᒻᒪ ᑲᓇᑕᒥ ᒐᕙᒪᑐᖃᒃᑯᓐᓄᑦ, 
ᐱᐅᓯᒃᑲᓐᓂᖁᓪᓗᒋᑦ ᐃᓅᓯᕆᔭᐅᔪᑦ ᓄᓇᓕᐅᔪᓂ. ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᒐᕙᒪᐅᔪᑦ 
ᐱᓕᕆᖃᑎᒌᒋᐊᖃᕐᒪᑕ ᐱᔪᒪᔭᒥᓐᓂᒃ ᐱᔪᓐᓇᖁᓪᓗᒋᑦ. ᑕᒪᒃᑯᐊ ᑐᕌᖅᑕᐅᓇᓱᐊᖅᑐᑦ ᖃᐅᔨᔭᐅᔭᕆᐊᖃᖅᐳᑦ 
ᓄᓇᓕᐅᔪᓂ ᐊᑑᑎᖃᑦᑎᐊᕐᓗᑎᓪᓗ ᑭᖑᒻᒪᔭᐅᔪᓄᑦ ᓄᓇᕗᒻᒥᐅᑕᐅᔪᑦ. ᐅᒃᐱᕈᓱᑦᑎᐊᖅᑐᖓᓗ ᑕᒪᒃᑯᐊ 
ᓄᓇᓕᓐᓂ ᕼᐊᒻᓚᒃᑯᑦ ᑲᑎᒪᔨᖏᑦ ᑐᙵᕕᒋᔭᐅᓪᓗᐊᑕᕐᒪᑕ ᒪᑭᒪᓂᖏᓐᓄᑦ ᐅᑭᐅᖅᑕᖅᑐᒥ, 
ᑎᓕᐅᕆᒋᐊᓪᓚᑲᓐᓂᕈᒪᓪᓗᖓᓄᑦ ᓄᓇᕗᒻᒥ ᑲᑐᔾᔨᖃᑎᒌᓄᑦ ᓄᓇᓕᐅᔪᓂ ᐱᓕᕆᖁᓪᓗᒋᑦ ᓄᓇᕗᒻᒥᐅᑕᐅᔪᑦ 
ᐃᓅᓯᕆᔭᖏᑦ ᐱᐅᓯᒃᑲᓐᓂᖁᓪᓗᒋᑦ. 
 
ᐊᕐᕌᒍᑕᒫᑦ, ᑲᑐᔾᔨᖃᑎᒌᖑᔪᑦ ᓴᖅᑮᕙᒻᒪᑕ ᐊᒥᓱᑲᓪᓚᐅᔪᑦ ᐱᖁᔨᕗᖓᕈᑕᐅᔪᓂᒃ ᐱᔾᔪᑎᖃᖅᑐᓂᒃ 
ᑭᖑᒻᒪᒋᔭᐅᔪᓂᒃ ᓄᓇᓕᐅᔪᓂᑦ. ᓈᒻᒪᒃᓯᑉᐸᑦ ᓴᖅᑮᓛᖅᑐᖓ ᐱᖁᔨᕗᖔᕈᑕᐅᔪᓂᒃ ᐊᖏᖅᑕᐅᓚᐅᖅᑐᒥᒃ 2004 
ᐊᕐᕌᒍᑕᒫᕐᓯᐅᑎᓂᒃ ᑲᑎᒪᕕᔾᔪᐊᕐᓂᖏᓐᓂᒃ. ᐅᖃᐅᑎᒃᑲᓐᓂᕈᒪᕙᒃᑲ ᒐᕙᒪᒃᑯᑦ ᑭᐅᑐᐃᓐᓇᖁᓇᒋᑦ 
ᐱᒋᐊᖅᑎᑕᐅᓚᐅᖅᑐᓂᒃ ᑭᓯᐊᓂᓕ ᖃᓄᐃᓕᒋᐊᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 027 - 2(1): ᓇᒻᒥᓂᖅ ᐃᒡᓗᖁᑎᖃᖅᑐᑦ ᐅᖁᒪᐃᔾᔪᑎᖏᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᕐᓯᕗᖓ ᐱᔾᔪᑎᖃᖅᑐᓂᒃ ᐅᖅᓱᐊᓗᓐᓂ 
ᐆᒻᒪᖅᑯᑎᐅᔪᓂᒃ ᐅᖃᐅᓯᖃᕈᒪᓪᓗᖓ ᐃᑲᔪᖅᑕᐅᖃᑦᑕᕐᓂᖏᓐᓄᑦ ᐃᒻᒥᓂᒃ ᐊᖏᕐᕋᖃᑦᑕᖅᑐᑦ. (ᑐᓵᔨ ᓄᖅᑲᖅᐳᖅ) 
ᖃᐅᔨᒪᔪᐃᓐᓇᐅᔪᒍ ᐊᒃᓱᕈᕐᓇᕐᓂᖓᓂᒃ ᓇᒻᒥᓂ ᐃᓪᓗᖃᖅᑐᓂ ᐅᑭᐅᖅᑕᖅᑐᒥ. ᐅᑭᐅᖅᑕᖅᑐᒥ ᑭᓱᑐᐃᓐᓇᐃᑦ 
ᐊᑭᑐᓂᕐᓴᐅᒻᒪᖅ. ᑕᒪᓐᓇ ᐃᑲᔪᖅᑕᐅᓂᐊᕐᓗᓂ, ᒐᕙᒪᒃᑯᑦ ᐊᒻᒪᓗ ᑕᐃᒃᑯᐊ ᓯᕗᓂᑦᑎᓐᓂᒃ ᒐᕙᒪᐅᖃᑦᑕᕐᓯᒪᔪᑦ 
ᐊᑐᐃᓐᓇᐅᑎᑦᑎᖃᑦᑕᕐᓯᒪᔪᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ ᐃᑲᔪᕈᑕᐅᔪᓂᒃ ᐱᓕᕆᐊᓂᒃ ᓲᕐᓗ ᐃᑲᔪᖅᑕᐅᓪᓗᓂ 
ᐃᓪᓗᑖᕈᓐᓇᕐᓂᕐᒧᑦ. 

ᐊᑭᑐᓂᖅᐸᐅᔪᖅ ᓇᒻᒥᓂᖅ ᐃᓪᓗᖁᑎᖃᖅᑐᒥᒃ ᓂᐅᕕᕐᓂᐅᖏᑐᐃᓐᓇᐅᖏᑦᑐᖅ ᐃᓪᓗᓚᑖᒥᒃ. ᐊᑭᖏᑦ 
ᒪᑭᒪᔾᔪᑎᖏᓐᓄᑦ ᐊᐅᓚᓂᖓᓄᓪᓗ ᐃᓪᓗᔪᑦ ᐊᒃᓱᐊᓗᒃ ᐊᑭᑦᑐᕈᓐᓇᕐᒪᑦ. ᐊᒥᓲᓪᓗᑕ ᐃᖃᓗᓐᓄᖅᐸᒃᑲᑦᑕ 
ᓄᓇᑦᑎᓐᓂᒃ ᖃᐅᔨᒪᓪᓗᒋᓪᓗ ᑖᖏᓐᓇᖃᑦᑕᕐᓂᖏᑦ ᑖᖏᓐᓇᖏᓐᓂᖏᑦ. ᐊᔾᔨᒌᙱᓐᓂᖏᑦ ᑕᒫᓂ ᐊᒻᒪ 
ᖁᑦᑎᑦᑐᒥ ᐊᒃᓱᐊᓗᒃ ᐅᔾᔨᕐᓇᕐᒪᑦ. ᖃᐅᔨᒪᓇᖅᑐᓂᓗ ᑕᒪᒃᑯᐊ ᑕᖅᑮᒃ ᒪᕐᕉᔪᒃ ᑖᖏᓐᓇᓕᖅᐸᒃᑕᕗᑦ 
ᓂᓪᓚᒃᓱᓐᓂᕐᓴᐅᕙᒻᒥᒻᒪᑎᒃ. ᑖᖏᓐᓇᖃᑦᑕᓕᕐᓂᖏᓐᓄᑦ ᐊᒻᒪ ᓂᓪᓚᓱᓐᓂᖓ ᐊᑐᕈᑕᐅᔪᓐᓇᕐᒪᑦ ᐊᖏᓂᕐᓴᐅᔪᒥᒃ 
ᐅᖅᓱᐊᓗᒻᒥ ᐊᒻᒪᓗ ᐆᒻᒪᖅᑯᑎᓄᑦ ᐊᑭᓕᕆᐊᓖᑦ ᒪᓕᒐᓕᐅᖅᕕᐅᕕᒋᔭᓐᓄᑦ.  
 
ᐅᖃᖅᑏ, ᐊᒥᓱᐊᓗᐃᑦ ᐃᓄᐃᑦ ᐅᖄᓚᖃᑦᑕᖅᑐᑦ ᐅᕙᓐᓄᑦ, ᐊᒥᓱᑦ ᐊᖏᕐᕋᖃᑦᑎᐅᔪᑦ ᐊᑭᓖᒍᓐᓇᖃᑦᑕᖏᑦᑐᑦ 
ᓴᓇᒋᐊᖅᑕᐅᔾᔪᑎᓂᒃ. ᐅᖃᖅᑏ, ᐃᓕᑕᖅᓯᔭᕆᐊᖃᓕᖅᑐᑦ ᒐᕙᒪᒃᑯᑦ ᐊᒃᓱᕉᓐᓂᕆᔭᖏᓐᓂᒃ ᐊᖏᕐᕋᖃᑦᑎᐅᔪᑦ. 
 
>>ᐸᑦᑕᑐᖅᑐᑦ 
 
ᐃᓘᓇᑎᒃ ᐊᖏᕐᕋᖃᑦᑎᐅᔪᑦ ᑲᔪᓯᑦᑎᐊᖁᒐᒃᑭᑦ. ᐊᖏᕐᕋᒥᓂᒃ ᓂᐅᕕᐊᒃᓴᖃᖁᖏᓇᒃᑭᑦ ᐊᒻᒪᓗ 
ᐃᓪᓗᖃᖔᓕᕐᓗᑎᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ. ᒐᕙᒪᒃᑯᑦ ᐊᖏᕈᑎᖃᕆᐊᓖᑦ ᐃᑲᔫᑎᓄᑦ ᒫᓐᓇᐅᔪᖅ 
ᐃᓪᓗᖃᑦᑎᐅᔪᓄᑦ, ᐃᓕᐅᖅᑲᐃᖔᖏᓪᓗᑕ ᓄᑖᓂᒃ ᓂᐅᕕᕈᓐᓇᖅᑐᓂᒃ ᑕᒪᒃᑯᓄᖓ ᑕᐃᒪᓐᓇᐃᑦᑐᕈᔪᓐᓄᑦ. 
 
ᐅᖃᖅᑏ, ᓈᒻᒪᓯᑉᐸᑦ ᐊᐱᖅᓱᕐᓂᐊᕐᒥᔪᖓ ᐊᖓᔪᖅᑳᒥᒃ ᑕᒫᓃᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᒡᔪᑎᒃᓴᐃᑦ ᐅᓪᓗᒥᒧᑦ, ᑲᑎᒪᒡᔪᑎᒃᓴᖅ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 028 – 2(1): ᒪᓕᒐᓕᐅᖅᑎᐅᓂᕐᒧᑦ ᐱᓕᕆᐊᒃᓴᐃᑦ ᐱᔭᕆᐊᖃᖅᑐᐃᓪᓗ 
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᓐᓂᒃ ᖃᐃᑕᐅᓯᒪᔪᒥᒃ 
ᓄᓇᕗᒻᒥᐅᒧᑦ. ᓄᓇᕗᒻᒥᐅᑦ ᓂᕈᐅᒻᒪᑕ ᐃᖅᑲᓇᐃᔭᖅᑎᐅᔪᑦ ᐆᒪᖅᑯᑎᓕᕆᓂᕐᒧᑦ ᐅᕝᕙᓘᓐᓃᑦ ᐊᑐᖅᐸᑦᑐᐃᑦ 
ᖁᑦᑎᓂᖅᐹᒥᒃ ᐱᓕᕆᐊᒃᓴᖃᒻᒪᑕ ᐱᑦᔪᑎᒋᓪᓗᒍ ᖁᑦᑎᑐᒻᒪᕆᐊᓗᒻᒥᒃ ᐱᓕᕆᐊᖃᒻᒪᑕ ᐊᒻᒪᓗ ᒪᓕᒐᕐᓂᒃ 
ᒪᓕᒋᐊᖃᑦᑐᑎᒃ. 
 
ᓂᕈᐊᖅᑕᐅᓯᒪᓪᓗᑕ ᒪᓕᒐᓕᐅᖅᕕᒻᒧᑦ, ᐱᓕᕆᐊᕆᔭᕗᑦ ᐃᓱᓕᖏᒻᒪᑦ ᑕᕝᕙᓂ ᑲᑎᒪᕕᒻᒥ. ᑲᑎᒪᓂᖅ 
ᐱᐊᓂᒐᐃᒻᒪᑦ, ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ, ᐱᓕᕆᔭᕆᐊᖃᖃᑦᑕᖅᑐᒍᑦ ᐃᑲᕐᕋᓂᒃ 24-ᓂᑦ ᐅᓪᓗᑕᒫᑦ, 7-
ᐸᓂᒃ ᐅᓪᓗᓂᒃ ᐱᓇᓱᐊᕈᓯᕐᒥ, 365 ᐅᓪᓗᐃᑦ ᐊᕐᕌᒍᒥ. ᐊᐱᕆᔭᐅᓯᒪᖏᑦᑐᒍᑦ ᑕᐃᒪᐃᖁᔭᐅᓪᓗᑕ ᐅᕝᕙᓘᓐᓃᑦ 
ᑭᓯᐊᓂᓕ ᑐᓂᔭᐅᓯᒪᔪᒍᑦ ᐱᓕᕆᐊᒃᓴᑎᓂᒃ ᐅᕙᑦᑎᓐᓄᑦ ᐅᕙᒍᓪᓘᓐᓃᑦ ᐃᓕᓪᓗᑕ ᐱᓕᕆᓂᐊᕐᓗᑕ. 
ᓂᕈᐊᖅᑕᐅᒐᑦᑕ, ᐊᖏᓚᐅᖅᑐᒍᑦ ᐱᓕᕆᔪᒪᓂᑦᑎᓐᓄᑦ. ᑕᒪᓐᓇ ᐱᑦᔪᑎᒋᓪᓗᒍ, ᐊᖏᕈᑎᖃᓚᐅᖅᑐᒍᑦ 
ᐊᑎᓕᐅᖅᑐᑕ, ᐱᓕᕆᐊᕆᓂᐊᓕᖅᑕᕗᓪᓕ ᖁᑦᓂᖅᓴᐅᓕᖅᑯᑦ. 
 
ᐊᖏᕈᑎᒋᔭᕗᑦ ᐊᒻᒪᓗ ᐱᓕᕆᐊᕆᔪᒪᔭᕗᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐊᖏᕈᑎᖃᑦᑐᓂ ᐅᖃᑦᑎᒋᓚᐅᖅᑕᑎᓐᓄᑦ 
ᓯᕗᓪᓕᕐᒥ ᒪᓕᒐᓕᐅᖅᕕᒻᒥ. ᐅᖃᖅᑏ, ᐅᑉᐱᕈᓱᒃᑲᒪ ᓱᓕᔪᖅᓴᕐᓂᖅ, ᓱᓕᔪᖅᓴᕐᓂᖅ ᓱᕋᑦᑕᐅᓚᐅᕐᒪᑦ ᐊᒻᒪᓗ 
ᐅᑉᐱᕈᓱᓐᓂᖅ ᓯᖁᒥᑕᐅᓪᓗᓂ ᐊᒻᒪᓗ ᒪᓕᒐᕐᒥᒃ ᓯᖁᒥᑦᑎᓪᓗᓂ. ᐅᖃᕈᒪᓪᓗᖓ, ᑕᕝᕙᓂ ᑲᑎᒪᕕᒻᒥ ᐊᒻᒪᓗ 
ᐃᓄᓐᓄᑦ, ᐅᕙᖓ ᓇᒻᒥᓂᖅ ᐊᐱᕆᓂᐊᖅᐳᖓ ᖃᐅᔨᓴᖅᑕᐅᑦᑎᐊᖁᓗᒍ ᐊᒻᒪᓗ ᐃᓚᒋᓗᓂᐅᒃ ᑭᒃᑯᑦ 
ᖃᐅᔨᒪᓚᐅᕐᒪᖔᑕ ᐊᒻᒪᓗ ᖃᖓᒃᑯᑦ ᖃᐅᔨᔭᐅᓚᐅᕐᒪᖔᖅ. 

ᐅᖃᖅᑏ, ᐱᒋᐊᕐᕆᐊᖃᓕᕋᑦᑕ ᓇᒻᒥᓂᖅ ᐱᒋᐊᕐᕆᐊᖃᓕᖅᑐᒍᑦ ᐃᓄᓐᓄᑦ ᓱᓕᔪᕆᔭᐅᓂᐊᕐᕋᑦᑕ ᑲᑎᒪᕕᒻᒥ, 
ᒪᓕᒐᓕᐅᖅᕕᒻᒥ ᐊᒻᒪᓗ ᐃᓘᓇᖓᓄ ᒐᕙᒪᒃᑯᑦ. ᐅᖃᖅᑏ, ᐅᖃᕐᓂᐊᕐᕋᒪ ᐅᕙᖓ ᓇᒻᒥᓂᖅ, ᐱᔪᓐᓇᕐᓂᓕᒫᓐᓄᑦ 
ᑲᔪᓯᒍᒪᓗᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᒡᔪᑎᒃᓴᖅ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᓯᒪᐃᓛᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 029 – 2(1): ᐊᒃᑲᕆᔭᖅ ᐃᓅᔪᓐᓃᕐᓂᖓᓄᑦ ᑲᒪᒋᔭᐅᓂᖅ ᐃᑲᔪᖅᑕᐅᓂᕐᓗ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᓯᕗᓪᓕᖅᐹᒥ 
ᐅᕙᓃᒍᓐᓇᓚᐅᖏᓐᓇᒪ ᑲᑎᒪᓂᕐᒥ ᐃᑉᐸᒃᓴᖅ: ᐊᒃᑲᒐ ᖃᒪᓂᖅᑐᐊᕐᒥᐅᑕᖅ ᐃᓅᒍᓐᓃᓚᐅᕐᒪᑦ ᓇᒡᒐᔾᔭᐅᒥ 
ᐅᓪᓛᒃᑯᑦ. ᒫᓐᓇᐅᔪᖅ, ᑲᑎᕙᓪᓕᐊᓕᕐᕋᑦᑕ ᑐᒃᓯᐊᕕᒻᒥ ᐃᓗᕕᖅᓯᐅᓂᐊᕐᓂᖏᓐᓄᑦ ᐊᒻᒪᓗ ᐃᓱᒪᒋᕙᒃᑲ. 
 
ᐅᓪᓗᒥ ᓇᖏᖅᓯᕗᖓ, ᐅᖃᖅᑏ, ᖁᔭᓐᓇᒦᕈᒪᓪᓗᖓ ᑕᐃᒃᑯᓂᖓ ᐃᓄᓐᓂᒃ ᐃᑉᐱᒍᓱᓚᐅᖅᑐᓂᒃ ᐊᒻᒪᓗ 
ᑲᒪᒋᔭᖃᑦᑎᐊᓚᐅᖅᑐᓂᒃ ᐊᒃᑲᓐᓂᒃ ᑕᐃᑲᓂ ᐹᐱ ᑕᓗᕈᒃᓴᖅ ᐃᓐᓇᑐᖃᒃᑯᕕᐊᓂ ᖃᒪᓂᖅᑐᐊᕐᒥ. 
ᑲᒪᒋᔭᐅᑦᑎᐊᕐᓚᐅᕐᒪᑦ ᐃᓅᒍᓐᓃᓂᐊᕐᓕᖅᑎᓪᓗᒍ, ᖁᔭᓐᓇᒦᕈᒪᓪᓗᖓ ᐅᑯᓂᖓ; ᑕᐃᓯ ᐊᕙᓛᔅ, ᓲᓯ ᑕᐃᐸᓇᖅ, 
ᒫᑕ ᓯᖓᖅᑎ, ᐄᕙ ᓯᖓᖅᑎ ᐊᒻᒪᓗ ᐋᓐᓂᐊᓯᐅᖅᑎ ᓕᓐᑕ ᓚᑯᐊᓐᑏᓐ. ᑖᒃᑯᐊ ᐅᕙᓐᓂᒃ ᑲᒪᓚᐅᕐᒪᑕ ᐊᒻᒪᓗ 
ᑲᒪᑦᑎᐊᖅᑐᒻᒪᕆᐅᓪᓗᑎᒃ. ᑕᐃᒪᐃᒻᒪᑦ ᖁᔭᓐᓇᒦᑦᑎᐊᕈᒪᕙᒃᑲ ᑲᒪᑦᑎᐊᓚᐅᕐᒪᑕ ᐊᒻᒪᓗ ᐃᑲᔪᖅᓱᓚᐅᕐᒪᑕ 
ᐅᕙᓐᓂᒃ, ᐊᒻᒪᓗ ᐃᓚᒃᑲ ᑲᒪᒋᔭᐅᑦᑎᐊᓚᐅᕐᒪᑕ ᓇᓪᓕᒍᓱᑦᑎᐊᖅᑎᐊᖅᑐᑎᓪᓗ ᐃᖅᑲᓇᐃᔭᖅᑏᑦ ᐃᓚᒃᑲᓗ, 
ᒪᒥᐊᓇᖅ ᐃᓚᒃᑲ ᖃᒪᓂᖅᑐᐊᕐᒥᐅᑦ ᐃᓱᕕᖅᓱᖅᑐᓅᕈᓐᓇᓚᐅᙱᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 030 - 2(1): ᐊᕐᕌᒍᑕᒫᑦ ᐃᖃᓗᖃᑦᑕᐅᑎᔪᑦ ᓴᓪᓕᓂ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᕗᖓ ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᓐᓇᕋᒪ 
ᓇᓪᓕᐅᓂᖅᓯᐅᕐᓇᐅᓂᐊᖅᑑᑉ ᒥᔅᓵᓄᑦ ᐅᕙᖓ ᓄᓇᓕᖓᓐᓂᑦ ᓴᓪᓕᓂᑦ. 
 
ᐊᕐᕌᒍᑕᒫᖅᓯᐅᒻᒥᑦ ᐃᖃᓗᓕᐅᑎᓐᓇᐅᓕᕐᒥᒻᒪᑦ ᐃᓚᒌᑦ ᑲᑎᖃᑦᑕᖅᑐᑎᒃ ᓇᓪᓕᐅᓂᖅᓯᐅᖅᑐᑎᒃ 
ᑲᑎᙵᖃᑎᖃᕐᓂᖏᓐᓂᑦ ᓄᓇᒥᑦ ᐊᒻᒪᓗ ᐃᒪᕐᒥᑦ. ᐱᒋᐊᕐᓂᐊᖅᑐᑎᒃ ᐱᓇᓱᐊᕈᓯᐅᑉ ᓄᙳᒃᑲᓐᓂᐊᓂᑦ, 
ᓄᓇᓕᒻᒥᐅᑦ ᖃᓄᐃᓕᐅᕈᓘᔭᖅᑎᑕᐅᓂᐊᓕᕐᒥᒻᒪᑕ ᐃᓐᓇᑐᖃᐃᑦ, ᐊᖏᔪᖅᑳᕆᔭᐅᔪᑦ ᐊᒻᒪᓗ ᓱᕈᓰᑦ 
ᐃᖃᓗᒐᓱᒋᐊᖅᑐᖅᑐᑎᒃ. 
 
ᐃᖃᓗᓕᐅᑎᔪᑦ ᖁᕕᐊᓇᖅᑐᒻᒪᕆᐅᕙᒻᒪᑕ ᒪᒃᑯᑦᑐᖁᑎᑦᑎᓐᓄᑦ, ᐃᓕᓐᓂᐊᕈᑕᐅᓯᓐᓈᖅᑐᓂ ᐃᓕᖅᑯᓯᑐᖃᖅᑎᓐᓂᑦ 
ᐊᒻᒪᓗ ᐅᑉᐱᕆᔭᑦᑎᓐᓂᑦ ᑲᔪᓯᑎᑕᐅᕙᑦᑐᓂᒃ ᑕᐃᒪᙵᓕᒫᖅ ᑭᖑᕚᕆᔭᕐᓄᑦ. ᒫᓐᓇᐅᔪᖅ ᑲᑎᓐᓇᐅᓂᐊᓕᕐᒥᒻᒪᑦ 
ᓄᓇᓕᑦᑎᓐᓂᑦ ᖁᕕᐊᓱᖃᑎᒌᑦᑎᐊᖅᑐᑎᒃ ᓵᓚᔅᓴᖃᑦᑕᐅᑎᓪᓗᑎᒃ. ᐅᖃᖅᑏ, ᐊᖏᕐᕋᖅᓯᒪᔪᓐᓇᓚᐅᕋᑦᑕ 
ᓄᓇᑦᑎᓐᓂᑦ ᑕᕝᕙᓂ ᐊᕐᕌᒍᒥ. ᓵᓚᔅᓴᕈᓐᓇᑐᐃᓐᓇᕆᐊᖃᖅᐳᖓ ᐊᓪᓛᑦ ᐱᐅᔪᒻᒪᕆᓐᓂᑦ ᓵᓚᔅᓴᖅᑕᐅᓇᓱᐊᖅᑐᓂᒃ 
ᑕᐃᒃᑯᓄᖓ ᐃᖃᓗᓐᓂᖅᐹᖑᔪᓄᑦ, ᐃᒻᒪᖃ ᐋᒡᒐ! 
 
ᑭᓯᐊᓂᓕ ᐅᖃᖅᑏ, ᐅᖃᐅᓯᖃᑲᐃᓐᓇᕈᒪᕗᖓ ᐅᖃᐅᔾᔨᒋᐊᕈᒪᓪᓗᖓ ᓄᓇᓕᒻᒥᐅᑎᓐᓄᑦ ᓴᓂᒥᓐᓂᒃ 
ᐅᑎᖅᑎᑦᑎᖁᓪᓗᒋᑦ ᓄᓇᓕᑦᑎᓐᓄᑦ. ᐱᓕᕆᐊᔅᓴᖃᕋᑦᑕ ᐃᓅᓪᓗᑕ ᓄᓇᕗᑦ ᐊᒻᒪᓗ ᐃᒪᕗᑦ ᓴᓗᒪᑦᑎᐊᖁᓪᓗᑎᒍ  

ᑭᒃᑯᓪᒫᓪᓗ ᐱᓕᕆᐊᔅᓴᖃᖅᑐᑎᒃ. ᐅᖃᖅᑏ, ᐃᓘᓐᓇᖏᓐᓂᑦ ᖁᕕᐊᓱᑦᑎᐊᖁᔨᕗᖓ ᐃᖃᓗᒐᓱᓐᓇᐅᔪᒥᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᓱᒋᕙᒃᑲ ᑕᐃᒃᑯᐊ ᐃᖃᓗᓕᐅᑎᔭᖅᑐᕐᓂᐊᖅᑐᑦ. ᑲᑎᒪᔾᔪᑎᔅᓴᕐᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 
3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 031 - 2(1): ᐊᕐᕕᐊᓂ ᐃᓐᖏᖅᑏᑦ ᐃᓕᑕᕆᔭᐅᓂᖏᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐊᒥᓱᑲᓪᓚᓐᓂᒃ ᐱᔾᔪᑎᖃᖅᑐᖓ 
ᐱᔮᖅᑯᑕᐅᓚᐅᙱᑦᑑᒐᓗᐊᓄᑦ, ᑭᖑᕙᓚᐅᕋᒪ ᓯᕗᓪᓕᖅᐹᒥᑦ ᑲᑎᒪᓐᓇᖅᑎᓐᓄᑦ ᒪᓕᒐᓕᐅᕐᕕᒻᒥ. 
ᖃᒪᓂᖅᑐᐊᕐᒨᕆᐊᖃᓚᐅᕋᒪ ᐃᑉᐸᔅᓴᖅ ᑕᒪᓐᓇ ᐱᔾᔪᑎᒋᓪᓗᒍ ᑎᑭᒍᓐᓇᓚᐅᙱᓚᖓ ᓇᒡᒐᔾᔭᐅᒥ ᐊᒻᒪᓗ 
ᒪᒥᐊᑦᑐᖓ. 
 
ᑕᑯᓐᓇᓗᐊᕈᒪᕗᖓ ᒪᕐᕉᓐᓂᒃ ᑲᑎᒪᔾᔪᑎᔅᓵᓐᓂᒃ ᖃᐅᔨᒪᖅᑰᕋᔅᓯ ᐊᕐᕕᐊᓂ ᐱᓕᕆᐊᔅᓴᓕᒻᒪᕆᐅᒻᒪᑕ ᐊᒻᒪᓗ 
ᓯᓚᕐᔪᐊᓕᒫᕐᒥᑦ ᐃᓕᑕᕆᔭᐅᕙᓪᓕᐊᓪᓗᑎᒃ. 
 
ᐃᓕᓐᓂᐊᕐᕕᒻᒥᑦ ᐃᙱᖅᑎᖃᕋᑦᑕ ᑐᓴᐅᒪᔭᐅᓕᖅᐸᓪᓕᐊᔪᒻᒪᕆᓐᓂᒃ ᑕᑯᖃᑦᑕᐸᓪᓕᐊᓪᓗᑎᒃᑯᓗ ᓯᓚᕐᔪᐊᕐᒥᑦ 
ᐱᕙᓪᓕᐊᔪᒃᑦᑯᑦ ᐱᔭᖏᖅᓴᐃᑦᑎᐊᕙᐅᓪᓗᓂᓗ ᓄᓇᕗᒻᒥᐅᑦ ᐃᓕᖅᑯᓯᑐᖃᖓᓐᓂᑦ ᐊᒻᒪᓗ ᐅᖃᐅᓯᖓᓐᓂᑦ ᐊᒻᒪᓗ 
ᓴᖅᑭᔮᖅᑎᑦᑎᒃᑲᓐᓂᖅᑰᖅᑐᑎᒃ ᐃᓄᐃᑦ ᐊᓐᓄᕌᖏᓐᓂᑦ ᐊᒻᒪᓗ ᓄᑖᓂᒃ ᐊᓐᓄᕌᓂᒃ ᐊᑐᖅᑕᐅᕙᓕᖅᑐᓂᒃ 
ᐅᓪᓗᒥᐅᔪᖅ. ᐊᒻᒪᓗ ᓱᓕ ᐊᔾᔨᖐᙱᑦᑑᑏᑦ ᐃᙱᐅᓰᑦ, ᐃᓕᖅᑯᓯᑐᖃᖅᑎᒍᑦ ᐃᙱᐅᓰᑦ ᐊᒻᒪᓗ ᓄᑖᑦ ᐃᙱᐅᓰᑦ, 
ᐃᓕᑕᕆᔭᐅᕙᓪᓕᐊᓕᕐᒪᑕ ᓯᓚᕐᔪᐊᓕᒫᒥᑦ. ᐊᕐᕕᐊᕐᓂᑦ ᐃᙱᖅᑏᑦ ᖃᐅᔨᒪᔭᒻᒪᕆᐅᕗᑦ ᓴᖅᑭᔮᓕᖅᐸᓪᓕᐊᓪᓗᑎᓪᓗ 
ᐅᑭᐅᖅᑕᖅᑐᒥᑦ ᓄᓇᓖᑦ ᐊᕕᑦᑐᖅᓯᒪᔪᓃᓐᓇᐅᙱᑦᑐᖅ ᑭᓯᐊᓂᓕ ᑳᓇᑕᓕᒫᕐᒥᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ 
ᖃᓪᓗᓈᓂᑦ ᑐᓴᖃᑦᑕᓕᖅᑐᖓᓗ ᖃᓪᓗᓈᓂᒥᐅᑦ ᐱᔭᖏᖅᓴᐃᒻᒪᑕ ᐃᓕᖅᑯᓯᑐᖃᖅᑎᒍᑦ ᐃᙱᐅᓯᕐᓂᑦ 
ᐃᓕᓐᓂᐊᕐᕕᓐᓂᑦ. 
 
ᖁᕕᐊᒋᔪᒪᕙᒃᑲ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓕᓐᓂᐊᖅᑏᑦ ᑲᔪᓯᑎᑦᑎᓯᒪᒃᑲᓐᓂᕐᒪᑕ ᐃᓄᐃᑦ ᐃᓕᖅᑯᓯᑐᖃᖓᓐᓂᑦ 
ᑖᒃᑯᑎᒎᓇ ᐱᓕᕆᐊᒃᑯᑦ ᐊᒻᒪᓗ ᐅᖃᕈᓐᓇᖅᐳᖓ ᐱᔭᒋᖅᓴᐅᑎᐅᓯᓐᓈᕐᒪᑕ ᒪᑭᒪᒐᓱᐊᕐᓂᑎᓐᓂᑦ 
ᐱᓕᕆᖃᑎᒌᓐᓂᖏᒍᑦ ᐊᒻᒪᓗ ᐳᓚᕋᖃᑦᑕᕐᓂᖏᓐᓄᑦ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥᐅᑎᒍᑦ ᐃᑲᔪᖅᑐᐸᓪᓕᐊᖁᔭᒃᑲ 
ᐃᓱᒪᒋᔭᖓᓂᒃ ᓄᓇᕗᑦ ᒐᕙᒪᖓᑕ. 
 
ᑭᖑᓪᓕᖅ ᑐᓴᒐᑦᓴᖅ: ᐃᓄᖏᑦ ᐊᕐᕕᐊᕐᒥᐅᑦ ᖁᕕᐊᓲᑎᖃᕐᓂᐊᓕᕐᒥᔪᑦ ᐃᖃᓗᓕᐅᑎᓂᕐᒥᒃ, ᐅᓐᓃ ᐃᓄᐃᑦ 
ᐱᐅᓯᕆᙱᒃᑲᓗᐊᕐᑕᖓᓂ, ᖁᕕᐊᒋᔭᖃᕋᑦᑕ ᐃᓄᐃᑦ ᑲᑎᒍᑎᖏᓐᓂᒃ ᐊᖅᑯᑎᒋᓗᒍ ᐃᖃᓗᓕᐅᑎᓂᖅ ᐊᓯᖏᓪᓗ 
ᐱᙳᐊᕈᓰᑦ. 
 
ᐅᖃᖅᑲᐅᒐᒪ ᒪᑐᐃᖅᓯᓂᒃᑯᑦ ᑐᑦᓯᐊᖅᓱᖓ, ᐃᓱᒪᒋᒋᐊᖃᕋᑦᑎᒍ ᐊᕐᕕᐊᕐᒥᐅᑦ ᕿᓂᕐᒪᑕ ᐊᕐᕌᖑᓕᒻᒥᒃ 12-14-ᓂᒃ 
ᐊᕐᕌᖑᓕᒻᒥᒃ ᐅᕕᒃᑲᓛᒥᒃ ᕿᓂᖅᑏᓪᓗ ᕿᓂᖏᓐᓇᖅᓱᑎᒃ ᐃᑲᕐᕋᓂᒃ 24-ᓂᒃ ᖃᐅᑕᒫᑦ. ᐊᖓᔪᖅᑳ ᐲᑕ 
ᕿᓚᕝᕙᖅ ᐅᕙᓃᙱᒻᒪᑦ, ᑭᓯᐊᓂ ᐅᖃᖃᑎᒋᓯᒪᔭᕋ. ᕿᓂᖅᑎᑕᖃᐃᓐᓇᓲᖑᓂᐊᖅᑐᖅ. ᐅᖃᖅᑏ, ᐃᓘᓐᓇᖏᓐᓄᑦ 
ᐊᖏᖅᑕᐅᓂᖅᓯᐅᖅᑐᖓ ᐱᔭᕇᖁᒪᑦᓱᒋᑦ ᐅᖃᐅᓯᑦᓴᒃᑲ. 
 
ᐅᖃᖅᑎ (ᑐᓵᔨᒃᑯᑦ): ᐊᖏᙱᑦᑕᖃᖅᖄ? ᐊᖏᙱᑦᑐᖃᙱᑦᑐᖅ. ᑲᔪᓯᒋᐊᕆᑦ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᔪᓕᕆᔩᓪᓗ ᑐᕋᐅᑏᓪᓗ ᑕᒻᒪᕇᒃᑯᑏᑦ ᐊᑐᖅᐸᓕᖅᑕᕗᑦ 
ᒫᓐᓇ, ᐅᖃᖃᑎᒋᓯᒪᒐᒃᑯ ᐊᖓᔪᖅᑳ ᐲᑕ ᕿᓚᕝᕙᖅ ᐃᓄᐃᓪᓗ ᖃᐅᔨᒪᖁᔭᒃᑲ ᓱᑯᑦᓯᕐᒦᑦᑐᓂᒃ ᖃᐅᔨᒍᑏᑦ 
ᑐᕋᐅᑏᑦ ᐱᔭᑦᓴᕈᓛᕐᒪᑕ ᐊᕐᕕᐊᕐᒥᐅᓕᒫᓄᑦ. ᓱᑯᑦᓯᕐᒦᑦᑐᓂᒃ ᖃᐅᔨᒍᑎ ᑐᕋᐅᑎ ᐊᑐᖅᑕᐅᓛᖅᑐᖅ 
ᖃᐅᔨᓇᓱᐊᕐᓗᒍ ᐱᔪᓐᓇᕋᓗᐊᕐᒪᖔᖅ ᑕᒫᓂ ᐅᑭᐅᕐᑕᖅᑐᒥ ᐊᒻᒪ ᖃᐅᔨᔪᑦᓴᐅᔮᕐᑐᖓ ᖃᓄᐃᑦᑕᓛᕐᒪᖔᖅ ᑕᒪᓐᓇ 
ᖃᐅᔨᓴᕐᑕᐅᓂᖓ. ᑕᐃᒪ ᐊᑐᕈᑦᑎᒍ ᓱᑯᑦᓯᕐᒦᑦᑐᓂᒃ ᖃᐅᔨᒍᑏᑦ ᑐᕋᐅᑏᑦ ᐊᑦᓱᐊᓗᒃ ᑮᓇᐅᔭᐃᓪᓕᐊᓂᐊᓪᖏᑦᑐᒍᑦ  

ᕿᓂᕈᑎᓅᖓᔪᓂᒃ. ᖁᔭᓐᓇᒦᒃ, ᐅᖃᖅᑏ ᐅᖃᐅᓯᖃᕈᓐᓇᑎᒃᑲᕕᙵ ᑖᒃᑯᓃᖓ ᒪᕐᕉᓐᓂᒃ ᐅᕙᓂ ᑲᑎᒻᒪᓂᕐᒥ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑎᓕᐅᕆᔾᔪᑎᓅᕐᓗᑕ ᐅᓪᓗᕐᒧᑦ, ᑲᑎᒻᒪᐅᑎᑦᓴᖅ 3. ᒪᓕᒐᓕᐅᕐᑏᑦ ᐅᖃᐅᓯᖏᑦ, ᓯᕗᓕᖅᑎ 
ᐹᓪ ᐅᑲᓕᖅ. 
 
ᒪᓕᒐᓕᐅᕐᑏᑦ ᐅᖃᐅᓯᖏᑦ 032 - 2(1): ᐱᒃᑯᒍᓱᓐᓂᖅ ᑐᓂᖅ ᑕᐃᒻᒧᑦ ᑲᑎᒪᔨᕋᓛᓂᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕈᒪᑐᐃᓐᓇᑕᒃᑲ ᑐᓂᖅ ᑕᐃᒻᒧᑦ ᑲᑎᒻᒪᔨᕋᓛᖑᓚᐅᖅᑐᑦ 
ᐅᕙᓂ ᐊᕐᕌᖑᒥ, ᐱᑦᓯᐊᖅᑐᐊᓗᒃᑲᓂᕐᓂᒃ ᑲᑎᒻᒪᔨᕋᓛᖃᓚᐅᕐᒪᑕ ᐋᖅᑭᑦᓱᐃᔨᓂᒃ ᑕᕝᕙᓂ ᐊᕐᕌᖑᒥ 
ᖁᕕᐊᓇᓚᐅᖅᓱᓂᓗ ᐃᓚᒋᔭᐅᒋᐊᖅ. ᐱᙳᐊᖃᑕᐅᒋᐊᕐᑐᑲᓐᓂᓚᐅᕋᒪ ᐅᕙᓂ ᐊᕐᕌᒍᒥ ᓱᓖᓛᒃ 
ᓵᓚᒋᒃᑲᓐᓂᑐᐃᓐᓇᓚᐅᕐᐹᖓ ᐊᖓᔪᖅᑳ ᐲᑕ ᕿᓚᕝᕙᐅᑉ ᑕᐅᓇᓂ ᓯᑯᒥ. ᑕᒪᓐᓇ ᐃᓂᖁᓇᐃᓪᓕᐅᕈᑎᒋᓚᐅᕐᑕᕋ 
ᐱᙳᐊᕈᓯᕆᔭᑦᑎᓐᓂ, ᓵᓚᒌᓐᓇᓲᕆᒻᒫᖓ ᐊᕐᕌᒍᑕᒫᑦ, ᐅᓇᒻᒥᒋᒃᑲᓐᓂᓛᖅᐸᓪᓚᐃᔭᕋ ᐊᕐᕌᒍ 
ᓵᓚᒋᓇᓱᐊᑕᐃᓐᓇᓛᖅᑕᕋ. 
 
ᖁᕕᐊᓇᖅᑑᑎᐹᓘᓚᐅᖅᑐᑦ ᐱᙳᐊᕈᓰᑦ, ᑐᓴᔪᔪᖓ ᓯᕘᕋᔪᓐᓇᑦᑕᐃᓕᓕᐅᑦᑐᖃᕆᐊᖓ ᑕᒫᓂᒥᐅᒥᓪᓗ ᐃᓄᒻᒥᒃ 
ᐊᒥᓱᐊᓗᓐᓂᒃ ᕿᑎᕈᓪᓕᑦᑐᖅᑐᖃᕐᓂᕆᐊᖓ ᑯᓚᕙᐃᓪᓗ ᐊᓇᖏᓐᓂᒃ ᐊᓯᒐᓚᖏᓐᓂᓪᓗ ᖁᕕᐊᓇᕐᑐᓂᒃ 
ᐊᖏᕐᕋᐅᔾᔨᓚᕿᒍᑕᐅᑦᓱᑎᒃ ᓵᓚᑦᓴᐅᓯᐊᓂᒃ. ᓇᓗᓇᙱᑦᑐᖅ ᐊᔾᔨᓱᖏᓐᓂᒃ ᐱᙳᐊᕈᓯᖅᑕᖃᓛᕐᒥᔪᖅ ᐊᕐᕌᒍ 
ᐱᙳᐊᖃᑕᐅᒍᒪᓛᕐᒥᔪᖓ. ᐃᓐᓇᑐᖃᐃᓪᓗ ᐱᙳᐊᖃᑕᐅᕙᓚᐅᕐᒥᔪᑦ ᐃᓚᖏᓐᓄᑦ ᐱᙳᐊᕈᓯᕐᓄᑦ 
ᓱᐃᓛᕿᔪᐃᓐᓇᐅᓚᐅᖅᓱᑎᓪᓗ. ᐃᓇᑦᓯᔪᖓ ᐃᓘᓐᓇᓯᓐᓂᒃ ᐊᕐᕌᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑏ: ᖃᑎᒪᐅᑎᓄᑦ ᐅᓪᓗᒥ, ᑲᑎᒻᒪᐅᑎᑦᓴᖅ 3, ᒪᓕᒐᓕᐅᕐᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᕐᑏᑦ 
ᐅᖃᐅᓯᑦᓴᖏᑦ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᒪᓕᒐᓕᐅᕐᑏᑦ ᐅᖃᐅᓯᖏᑦ 033 - 2(1): ᐱᒃᑯᒍᓱᓐᓂᖅ ᐅᖅᓱᖅᑑᒥ ᐃᓱᓕᒃᓯᔪᓂᑦ ᐃᓕᓐᓂᐊᓂᕐᒥᒃ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑯᓲᑎᔪᒪᕙᒃᑲ ᐃᓕᓐᓂᐊᕐᑕᒥᓂᒃ ᐱᔭᕇᓚᐅᖅᑐᑦ 
ᐃᓄᐃᑦ ᐱᐊᖅᑭᕆᓂᕐᒥᒃ ᐅᖅᓱᖅᑑᒥ. ᐊᐃᑉᕉᓪ 27-ᒥ ᖁᓕᐅᙱᒐᖅᑐᑦ ᐃᓕᓐᓂᐊᕐᑏᑦ ᐱᔭᕇᓚᐅᕐᒪᑕ 
ᐃᖅᑲᓇᐃᔭᖃᑎᒃᑲᓗ ᑲᑎᖃᑎᒋᑦᓯᐊᕈᓐᓇᓚᐅᕋᑦᑎᒍ ᖁᕕᐊᒃᑯᓲᑎᑦᓱᒋᓪᓗ ᐅᑯᐊ: ᓘᓯ ᐊᒥᕋᓕᒃ, ᓖᓇ ᑐᖏᓕᒃ, 
ᐊᐃᕇᓐ ᐃᖅᑭᓕᒃ, ᑎᕇᓴ ᐆᒐᖅ, ᐅᓖᐱᐊ ᐃᑯᐊᓪᓚᖅ, ᓗᐃᓴ ᐆᒐᖅ, ᒥᐅᕆ ᐳᐊᑕ, ᐄᕙ ᐊᖁᑉᑕᙳᐊᖅ ᐊᒻᒪᓗ 
ᕗᕌᓂᑲ ᐅᓪᓗᓪᓛᖅ. 
 
ᖁᔭᒋᔪᒪᒻᒥᔭᒃᑲ ᒪᓕᒐᓕᐅᕐᑏᑦ ᒪᓕᒐᓕᐅᕐᕕᒻᒥ, ᒥᓂᔅᑕᖓ ᐃᓕᓐᓕᐊᕐᑐᓕᔩᑦ, ᓯᕗᓕᖅᑎ, ᒥᓂᔅᑕᖓᓗ 
ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐅᕕᒃᑲᓕᕆᔩᓪᓗ ᐅᐸᒍᑎᓯᒪᒍᓐᓇᔪᒻᒪᑕ ᐃᓕᓐᓂᐊᕐᑏᑦ 
ᐱᔭᕇᕐᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᕐᑏᑦ ᐅᖃᐅᓯᑦᓴᖏᑦ. ᐅᑎᕐᕕᒋᓗᒋᑦ ᑲᑎᒻᒪᐅᑎᑦᓴᐃᑦ ᐅᓪᓗᒥ. 
ᑲᑎᒪᔾᔪᑎᔅᓴᖅ 4, ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 5, ᐃᓕᑕᖅᓯᓂᖅ 
ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᒪᑉᓴᓚᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ 
 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᐅᕙᖓ ᓂᕈᐊᖅᑐᓕᕆᓂᕐᒧᑦ ᐃᑲᔪᖅᑎᖓᓐᓂᑦ 
ᓇᐅᔮᓂᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᓚᐅᖅᑐᒧᑦ. ᕋᐃᑦᓱᓪ ᓱᐅᓵᕐᓇᖅ ᐃᒃᓯᕚᖃᑕᐅᔪᖅ ᑐᓵᔨᒃᑯᕕᒻᒥᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑑ.  
 

ᑲᑎᒪᔾᔪᑎᔅᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 005 - 2(1): ᐃᑯᒻᒪᖅᑯᑎᓄᑦ ᑮᓇᐅᔭᖃᕐᕕᒃ ᐊᑐᓕᕐᓂᖓ 
  
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕗᖓᓕ ᐊᖓᔪᖅᑳᖓᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
ᐅᖃᖅᑏ, ᒪᓕᒐᖅ ᐊᓯᔾᔩᓂᕐᒧᑦ ᐃᑯᒻᒪᖅᑯᑎᓄᑦ ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐃᑦ ᐊᖏᕈᑕᐅᓚᐅᖅᑐᑦ ᒫᔅᓯ 28, 
2003-ᒥᑦ. ᐃᓚᖓ 16 ᒪᓕᒐᕐᒥᑦ ᓴᖅᑮᔾᔪᑕᐅᕗᖅ ᐊᑭᑐᓗᐊᙱᑦᑐᒥᑦ ᐆᒻᒪᖅᑯᑎᓄᑦ ᑮᓇᐅᔭᓄᑦ.  
 
ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᒻᒥ ᖃᖓᒃᑯᑦ ᐃᓚᖓ 16 ᐊᑐᓕᕐᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓴᒪᐃᓚᒃ. 
 
ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓚᐃᓐᓇᕆᒻᒪᒍ, ᐊᒡᒍᖅᓯᒪᔫᓪᓗᓂ ᒪᓕᒐᕐᒥᑦ 
ᐃᓚᓕᐅᑎᓂᐊᖅᑐᓂ ᐊᑭᐅᑐᔪᓄᑦ ᐊᑐᖅᑕᐅᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐊᐱᕆᒍᒃᑯ ᐊᖓᔪᖅᑳ ᓇᓗᓇᐃᖅᓯᔪᓐᓇᕐᒪᖔᖅ ᓱᒻᒪᑦ ᐃᓚᖃᖅᐸᑦ ᑖᓐᓇ 
ᒪᓕᒐᖅ ᐋᖅᑭᑦᑕᐅᓯᒪᔪᓂᑦ ᐊᑭᑐᓗᐊᙱᑦᑐᓂᒃ ᐃᑯᒻᒪᖅᑯᑎᓄᑦ ᑮᓇᐅᔭᓂᒃ ᐱᑕᖃᕐᒪᖔᖅ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂᑦ, ᓱᒻᒪᑦ ᐃᓚᓕᐅᑎᒋᐊᖃᖅᐸ ᐊᑭᓂᒃ ᐋᖅᑮᓂᕐᒧᑦ ᑮᓇᐅᔭᐃᓐᓇᐃᑦ ᐋᖅᑭᑦᑕᐅᓯᒪᙱᖔᖅᑐᑎᒃ. 
ᖃᐅᔨᔪᒪᕗᖓ ᓇᓗᓇᐃᖅᓯᔪᓐᓇᕐᒪᖔᖅ ᓱᒻᒪᑦ ᐃᓚᓕᐅᔾᔭᐅᓯᒪᒻᒪᖔᖅ ᐊᑭᐅᔪᓄᑦ ᐋᖅᑭᔅᓱᐃᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᖓᔪᖅᑳ ᓯᒪᐃᓚᒃ. 
 
ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐃᓚᓕᐅᑎᓯᒪᓂᐊᖅᐳᖅ ᐃᓗᐃᒃᑲᕐᒧᑦ. ᑲᑎᑎᕆᑎᓪᓗᑕ ᑭᓱᓕᒫᓂᒃ 
ᐊᑕᐅᑦᑎᒨᖅᑐᒋᑦ ᐊᑭᐅᔪᓄᑦ ᑐᒃᓯᕋᐅᑎᓅᑐᐃᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᒐᒪ ᑭᖑᓂᑦᑎᓐᓂᑦ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᑲᑎᑎᖅᑐᑎᒍ 
ᐃᑲᔪᖅᓲᑎᓕᒫᕗᑦ ᐊᑕᐅᑦᑎᒧᑦ ᐊᒻᒪᓗ ᐃᓱᒪᓪᓗᖓ ᑕᐃᒪᐃᓕᖓᓂᐊᕆᐊᖓ. ᑭᓯᐊᓂ ᐊᖓᔪᖅᑳ ᐅᖃᕐᒪᑦ 
ᐃᓚᓕᐅᔾᔭᐅᓂᐊᕆᐊᖓ ᐊᑭᑐᐃᓐᓇᕐᓄᑦ. ᐅᖃᖅᐹ, ᐃᑲᔪᖅᓲᑕᐅᓂᐊᙱᓐᓂᕋᖅᑐᓂᐅᒃ ᑮᓇᐅᔭᑎᒍᑦ 
ᑐᓂᔭᐅᖃᑦᑕᕇᖅᑐᓄᑦ ᒐᕙᒪᒃᑯᓐᓂᑦ ᑮᓇᐅᔭᐃᑦ ᑐᕌᖅᑐᑎᒃ ᑕᕝᕙᖓᓪᓗᐊᖅ ᒐᕙᒪᒃᑯᓐᓂᑦ, ᑭᓯᐊᓂ 
ᑐᓂᕐᕈᑕᐅᓂᐊᕐᓗᑎᒃ ᐊᑭᓕᖅᓲᑕᐅᔪᓂᒃ ᐊᒻᒪᓗ ᐊᑭᓕᐅᑕᐅᕙᑦᑐᓂᒃ ᐃᑯᒻᒪᖅᑯᑎᑐᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᓯᒪᐃᓚᒃ: ᐃᓚᓕᐅᑎᓂᐊᖅᐳᖅ ᓴᖅᑭᔮᖅᑐᒻᒪᕆᐅᔪᒧᑦ ᑕᐃᒫᓪᓗ ᓴᖅᑭᑕᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐊᐱᖅᑯᑎᓐᓄᑦ ᐃᓚᒋᐊᕈᑏᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᓈᒻᒪᑦᑐᒥᒃ ᐆᒻᒪᖅᑯᑎᓄᑦ ᑮᓇᐅᔭᑦ 
ᓄᐊᑦᓯᒪᓂᐊᖅᑐᑦ ᐃᑲᔫᑎᓄᑦ ᐱᑕᖃᑉᐸᒌᖅᑐᓄᑦ ᒐᕙᒪᒃᑯᑎᒍᑦ ᑖᒃᑯᑎᒎᓇ ᖄᐅᒪᑎᒍᑦ, ᐅᖅᓱᐊᓗᒻᒧᑦ ᐃᑲᔫᑎᓄᑦ, 
ᐊᒻᒪᓗ ᐊᓯᖏᑦ ᐃᑲᔫᑎᑦ ᒐᕙᒪᒃᑯᑦ ᐱᑕᖃᑦᑎᐸᑦᑕᖏᑦ ᓂᐅᕕᖅᐸᑦᑐᓄᑦ ᓄᓇᕗᒻᒥ ᐅ�ᕙᓘᓐᓃᑦ 
ᑮᓇᐅᔭᖃᑦᑎᑦᑎᓂᐊᖅᑲ ᐱᑕᖃᑦᑎᑕᐅᓗᓂ ᑐᓂᕐᕈᑎᑎᒍᓪᓘᓐᓃᑦ ᐅᑯᑎᒎᓇ ᐊᑭᖏᑦ ᐊᒻᒪᓗ ᐊᑭᓕᖅᑕᐅᔭᕆᐊᓖᑦ 
ᓂᐅᕕᖅᐸᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓛᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇᐃᒃᑲᔭᖅᑐᖅ ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ 
ᐅᕙᓂ ᐃᑯᒪ ᖤᖤ ᐅᓂᒃᑳᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᑉᓴᓚᒃ. 
 
ᐊᐱᖅᑯᑦ 006 – 2(1): ᐱᓇᓱᐊᒐᐃᑦ ᓄᓇᓕᓐᓄᑦ ᓯᐊᒻᒪᑎᕐᕕᐅᓯᒪᙱᑦᑐᓄᑦ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐱᓕᕆᕕᖓᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐳᓚᕋᑦᑐᓕᕆᔨᒃᑯᓐᓄᑦ. ᐅᖃᖅᑏ, ᓄᓇᓕᖏᑦ ᑰᒑᕈᒃ ᐊᒻᒪᓗ ᓇᐅᔮᑦ ᓯᐊᒻᒪᑎᖅᕕᐅᓯᒪᖏᒻᒪᑎᒃ ᐊᒻᒪᓗ ᓈᒻᒪᑦᑐᓂᒃ 
ᐃᖅᑲᓇᐃᔮᓂᒃ ᐱᑕᖃᕋᑎᒃ ᑕᐃᑲᓂ ᐊᒻᒪᓗ ᐊᓂᒍᓕᖅᑐᓂ ᑕᓪᓕᒪᓂ ᐊᕐᕌᒍᓂ ᐱᓚᐅᖅᓯᒪᖏᑦᑐᑦ 
ᐱᓕᕆᐊᖑᑲᐃᓐᓇᖅᑐᓂᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᐃᖅᑲᓇᐃᔮᓂᒃ ᐃᓗᐊᓂ ᐊᕐᕌᒍᐃᑦ ᑕᓪᓕᒪᑦ. 
 
ᑐᓴᕋᒪ ᐊᒃᓱᐊᓗᒃ ᖁᕕᐊᓱᓚᐅᖅᑐᖓ ᒥᓂᔅᑕᐅᕝᕕᒃ ᕿᑭᖅᑕᕐᔪᐊᕐᒦᑎᓪᓗᒋᑦ ᑕᒪᒃᑯᐊ ᓄᓇᓖᑦ 
ᓯᐊᒻᒪᑎᖅᕕᐅᓯᒪᖏᑦᑐᑦ ᑐᓂᔭᐅᓂᐊᕐᓂᖏᓐᓂᒃ ᐃᖅᑲᓇᐃᔮᓂᒃ ᐊᒻᒪᓗ ᐊᐱᖅᑯᑎᒋᔪᒪᔭᕋᓕ ᐊᖓᔪᖅᑳᒧᑦ. ᑕᐃᒪ 
ᐊᖓᔪᖅᑳᖅ ᐅᖃᐅᑎᒍᓐᓇᖅᐹᖓ ᖃᓄᐃᑦᑐᓂᒃ ᐱᓕᕆᐊᖑᑲᐃᓐᓇᓂᐊᑦᑐᓂᒃ ᑐᓂᓯᓂᐊᕐᒪᖔᖅ ᓄᓇᓕᓐᓄᑦ 
ᓯᐊᒻᒪᑎᖅᕕᐅᓯᒪᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓛᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓄᓇᓖᑦ ᓯᐊᒻᒪᑎᖅᕕᐅᓯᒪᖏᑦᑐᑦ 
ᕿᒥᕐᕈᓂᐊᖅᑕᕗᑦ ᑕᒫᓂ ᐊᕐᕌᒍᒥ ᐊᒻᒪᓗ ᐱᕙᓪᓕᐊᔪᓕᕆᔨᖃᑦᑐᑎᒃ. ᖃᐅᔨᒪᖏᑦᑐᖓ ᐱᕙᓪᓕᐊᔪᓕᕆᔨᖃᒻᒪᖔᑕ 
ᓇᐅᔮᓂ - ᓇᐅᔭᑦ ᐊᒻᒪᓗ ᐱᓕᕆᖃᑎᖃᑦᑎᐊᕐᓂᐊᖅᑐᑕ ᐱᓕᕆᕕᐅᔪᓂᒃ ᓄᓇᓕᓐᓂ ᐊᒻᒪᓗᑕᐅᖅ 
ᕼᐋᒻᓚᒃᑯᖏᓐᓂᒃ. ᑕᑯᓇᓐᓂᐊᕐᕆᓪᓗᑕ ᑖᒃᑯᓂᖓ ᐊᕐᕌᒍᓂᐊᖅᑐᓄᑦ ᑕᓪᓗᒪᓄᑦ. ᖃᓄᖅ 
ᓄᐃᑎᕆᕙᓪᓕᐊᒍᓐᓇᕐᒪᖔᑦᑕ ᐱᕕᒃᓴᐅᒍᓐᓇᖅᑐᓂᒃ ᒥᑭᓂᖅᓴᐅᔪᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᒍᑦ ᐊᑭᑐᔪᒻᒪᕆᐊᓘᒪ ᓯᐊᒻᒪᖅᑎᕆᓇᓱᐊᕐᓗᓂ ᐊᒻᒪᓗ 
ᐊᐱᕆᔪᒪᓪᓗᒍ ᐊᖓᔪᖅᑳᖅ, ᑕᐃᒪ ᐊᖓᔪᖅᑳ ᐅᖃᐅᑎᒍᓐᓇᖅᐹᖓ ᑕᒪᒃᑯᓄᖓ ᓄᓇᓕᓐᓄᑦ ᑐᓂᔭᐅᓯᒪᖏᑦᑐᓄᑦ,  

ᖃᐅᔨᒪᒋᐊᑦᑎᐊᕐᓂᐊᖅᑭᑦ ᓇᑲᑎᖅᑕᐅᓂᐊᖏᓪᓗᑎᒃ ᑖᒃᑯᐊ ᓄᓇᓖᑦ ᐱᒻᒪᕆᐊᓘᒻᒪᑦ ᑕᒪᒃᑯᐊ ᓄᓇᓕᓕᒫᑦ 
ᐱᓕᕆᐊᓴᖅᑕᖃᓪᓗᑎᒃ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᒪᐃᓛᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᑐᐃᓐᓇᕋᑦᑕ ᓯᕗᓪᓕᕐᒥ 
ᒪᓕᒐᓕᐅᖅᑎᐅᓚᐅᖅᑐᑦ ᐱᓕᕆᐊᕆᓚᐅᖅᑕᖓᓂᒃ ᑐᓂᐅᖅᑲᐃᖃᑦᑕᑎᓪᓗᒋᑦ ᐊᒻᒪᓗ ᒫᓐᓇᐅᔪᖅ ᓱᓕᒍᒪ 
ᐊᖏᔪᒻᒪᕆᒻᒥᒃ ᓇᑲᑎᕆᔪᖃᔾᔮᖏᑦᑐᑦ ᑖᒃᑯᓇᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑎᐊᕐᓗᒍ ᐅᖃᐅᓯᕆᔭᕋ. ᐱᓗᐊᖅᑐᒥᒃ ᓄᓇᓕᓐᓄᑦ, 
ᒥᑭᓂᖅᓴᓄᑦ ᓄᓇᓕᓐᓄᑦ ᓯᐊᒪᑎᖅᕕᐅᓯᒪᖏᑦᑐᓄᑦ ᐊᒻᒪᓗ ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ 
ᐱᕙᓪᓕᐊᔪᓕᕆᔨᒃᑯᓐᓂᑦ. ᐊᐱᕆᕙᒋᓪᓕ ᓇᑲᑎᕆᔪᖃᕐᓂᐊᕐᒪᖔᖅ ᑕᒫᓂ ᐊᕐᕌᒍᒥ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᑦ 
ᐱᓕᕆᐊᒃᓴᖁᑎᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐋᒡᒐ, ᓇᑲᑎᕆᔪᖃᔾᔮᖏᑦᑐᖅ. ᑕᐃᒪᐃᓐᓇᓱᐊᖅᓯᒪᖏᑦᑐᒍᑦ, ᑕᑯᓪᓗᑕ 
ᑮᓇᐅᔭᖁᑎᓂᒃ, ᑕᑯᓪᓗᑕ ᑮᓇᐅᔭᖁᑎᖏᓐᓂᒃ ᓄᓇᓕᓐᓂ ᐊᒻᒪᓗ ᒫᓐᓇᐅᔪᖅ, ᐊᓪᓚᕕᑦᑎᓐᓂ 
ᓇᑲᑎᕆᔭᕆᐊᖃᑦᑐᒍᑦ, ᑕᐃᒪᓐᓇᐃᓚᐅᖏᑦᑐᒍᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᑲᐅᓯᒃᑯᑦ ᐊᐱᖅᑯᑦ. ᑲᑎᒪᒡᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᕝᔭᕈᑕᐃᓚᒃ. 
 
ᐊᐱᖅᑯᑦ 007 – 2(1): ᖁᕐᓗᖅᑑᒥ ᒪᒥᓴᕐᕕᑦᓴᒧᑦ ᑐᓴᒐᑦᓴᐃᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᑯᐊᓇᖅᑯᑎᑦ, ᐅᖃᖅᑏ. ᐊᐱᕆᔪᒪᓪᓗᒍ ᐊᖓᔪᖅᑳᖓ ᐃᖅᑲᑦᑐᐃᕕᓕᕆᔨᒃᑯᑦ. ᐊᕐᕌᓂ, 
ᓄᓇᓕᖓ ᖁᓪᓗᖅᑑᑉ ᑐᓴᓚᐅᕐᒪᑕ ᐱᕙᓪᓕᐊᔪᑎᒍᑦ, ᑐᓴᕈᒥᓇᖅᑐᒥᒃ ᓄᑖᒥᒃ ᒪᒥᓴᕐᕕᒃᓴᒥᒃ ᓴᓇᔪᖃᓛᕐᓂᖓᓂᒃ 
ᓄᓇᓕᓐᓂ. ᓄᓇᓖᑦ ᐊᒻᒪᓗ ᐃᓘᓇᑎᒃ ᕿᑎᕐᒥᐅᓂ ᖁᕕᐊᓱᓚᐅᕐᒪᑕ ᑐᓴᕋᒥᒃ ᐱᕙᓪᓕᐊᔪᑎᒍᑦ. ᐊᐱᖅᑯᑎᒐ 
ᐊᖓᔪᖅᑳᒧᑦ ᐅᓪᓗᒥ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᑲᑎᒪᕕᒻᒥ ᖃᓄᐃᓕᖓᓂᕆᓕᖅᑕᖓᓂᒃ ᑖᒃᓱᒪ ᐱᓕᕆᐊᖑᔫᑉ 
ᐊᒻᒪᓗ ᓄᓇᓕᖓ ᖁᓪᓗᖅᑑᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖅᑲᑦᑐᐃᕕᓕᕆᔨᒃᑯᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᒍᓐᓇᕋᒪ 
ᒫᓐᓇᕋᑖᑦᑎᐊᖅ ᐊᖓᔪᖅᑳᕆᓂᐊᖅᑕᖓᓂᒃ ᐃᖅᑲᓇᐃᔭᖅᑎᑖᓚᐅᕋᑦᑕ, ᑕᐃᒃᓱᒧᖓ ᓄᑖᒧᑦ ᐃᓪᓗᒧ 
ᐊᖓᔪᖅᑳᒃᓴᒥᒃ, ᒥᔅ. ᕼᐃᐊᓚᓐ ᓚᕈᐊᒃ, ᖁᓪᓗᖅᑑᒥᐅᑕᖅ ᐊᒻᒪᓗ ᖁᕕᐊᓱᒃᑐᖓ ᑐᓴᖅᑎᑦᑎᒋᐊᒃᓴᖅ ᒫᓐᓇᒥ 
ᐱᒋᐊᖅᑐᓂ ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕐᓕᕋᑦᑕ ᐃᓪᓗᒧᑦ ᐊᒻᒪᓗ ᐃᓕᓐᓂᐊᕐᑎᑦᑎᓗᑕ ᐃᓄᓐᓂᒃ 
ᐃᖅᑲᓇᐃᔭᕐᓂᐊᖅᑐᓂᒃ ᑕᐃᑲᓂ. ᑕᐃᒪᓕ, ᐊᖏᖅᓯᒪᕗᒍᑦ ᒪᑐᐃᖅᓯᒋᐊᒃᓴᖅ ᐃᓪᓗᒥᒃ ᓂᕆᐅᑉᐳᒍᑦ ᑕᒫᓂ 
ᓯᑏᕙᐅᓛᖅᑐᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᓪᓗᖅᑐᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓚᒋᐊᕈᑎᒐ ᐊᐱᖅᑯᑎᓐᓄᑦ, ᖃᐅᔨᒪᒐᑦᑕ ᐱᑕᖃᐃᓐᓇᐅᔭᕐᒪᑦ 
ᐃᖅᑲᓇᐃᔮᒃᓴᓂᒃ ᓄᓇᓕᓐᓂ. ᖃᑦᑎᐅᕙᑦ ᓄᓇᓕᓐᓂᑦ ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ ᑕᐃᑯᖓ ᒪᒥᓴᕐᕕᒃᓴᒧᑦ  

ᐊᒻᒪᓗ ᖃᖓᒃᑯᑦ ᐃᖅᑲᓇᐃᔭᖅᑎᑖᕆᐊᓯᓂᐊᖅᑲᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖅᑲᑦᑐᐃᕕᓕᕆᔨᒃᑯᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ ᐊᖓᔪᖅᑳᖃᓕᕋᑦᑕ ᒫᓐᓇᐅᔪᖅ, 
ᐃᖅᑲᓇᐃᔭᖅᑎᑖᓚᐅᕋᑦᑕ ᐊᖓᔪᖅᑳᒃᓴᒥᒃ ᐊᒻᒪᓗ ᐃᖅᑲᓇᐃᔭᖅᑎᑖᓂᐊᕐᓕᖅᑐᑕ ᐃᒻᒪᖃ, 12-ᔭᓂᖃᐃ ᐃᓄᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 008 - 2(1): ᓯᕗᓪᓕᐅᔾᔭᐅᖁᔭᐅᔪᑦ ᓄᓇᓕᓐᓂ ᓯᐊᒻᒪᑎᕐᕕᐅᓯᒪᙱᑦᑐᓄᑦ 
  
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. (ᑐᓵᔨᒃᑯᑦ) ᐅᖃᖅᑏ, ᒪᓕᒐᓕᐅᖅᑎᐅᓪᓗᑕ ᓄᓇᓕᓐᓄᑦ, ᒪᓕᒐᓕᐅᖅᑎᐅᒐᒪ ᓄᓇᓕᓐᓄᑦ 
ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕐᕕᐅᓯᒪᙱᑦᑐᓄᑦ ᑐᓴᖅᓯᒪᓪᓗᑕᓗ ᑕᑯᒋᐊᕐᓂᐊᕋᔅᓯᐅᒃ 
ᓄᓇᓕᕋᓛᖑᓂᖅᓴᐃᑦ. ᕿᑭᖅᑕᕐᔪᐊᓃᑎᓪᓗᑎᑦ, ᐱᓗᐊᖅᑐᒥᑦ ᓄᓇᓕᕋᓛᖑᓂᖅᓴᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ 
ᓯᐊᕐᒪᑎᕐᕕᐅᓯᒪᔪᑦ, ᐃᓪᓗᓕᒑᕐᔪᒻᒥᑦ ᐊᒻᒪᓗ ᓴᓪᓕᓂ ᑕᑯᓐᓇᖅᑐᑕᓗ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ 
ᑖᒃᑯᓇᓂ ᓄᓇᓕᓐᓂᑦ ᕿᓂᓕᕆᕕᑦᑖᕈᒪᒻᒪᑕ. 
 
(ᑐᓵᔨᒃᑯᑦ) ᐊᐱᖅᑯᑎᓐᓄᑦ ᐊᖓᔪᖅᑳᒧᑦ ᐅᓪᓗᒥ, ᑭᓲᕙᑦ ᐱᖓᓱᑦ ᓯᕗᓪᓕᐅᔾᔭᐅᔭᕆᐊᓖᑦ ᐊᖓᔪᖅᑳᖃᕐᕕᖓᓐᓂᑦ 
ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᑎᕐᕕᐅᓯᒪᙱᑦᑐᓄᑦ ᑭᕙᓪᓕᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᑭᓂᖅᓴᐃᑦ ᓄᓇᓖᑦ ᑭᕙᓪᓕᕐᒥᐅᓂ 
ᐸᕐᓇᑎᕆᓯᒪᔪᑦ ᖃᓄᖅ ᐱᑕᖃᕈᓐᓇᕐᒪᖔᖅ ᐃᖅᑲᓇᐃᔮᒃᓴᓂᒃ, ᐱᓕᕆᐊᕆᒐᔭᖅᑕᑎᓐᓂᒃ ᑖᒃᑯᐊᓗ ᒪᓕᒐᓕᐅᖅᑏᑦ 
ᐊᒻᒪᓗ ᑖᒃᑯᑎᒎᓇ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᕼᐋᒻᓚᒃᑯᑎᒍᑦ. ᐱᓕᕆᖃᑎᒋᑦᑎᐊᕐᓂᐊᕐᕋᑦᑎᒍ ᑖᒃᑯᐊ ᓄᓇᓖᑦ 
ᓯᐊᒻᒪᑎᖅᕕᐅᓯᒪᖏᑦᑐᑦ. 
 
ᐊᒻᒪᑕᐅᖅ, ᖃᓄᖅ ᐃᖏᕐᕋᖃᑦᑕᖅᑐᓕᕆᓂᖅ ᐱᐅᓯᕚᓕᕈᓐᓇᕐᒪᖔᑦᑎᒍ ᑕᒪᒃᑯᑎᒎᓇ ᕼᐋᒻᓚᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑎᒍᑦ ᐊᒻᒪᓗ ᐱᓕᕆᐊᕆᓂᐊᕐᒥᔭᕗᑦᑕᐅᖅ ᑕᒪᒃᑯᐊ, ᓲᕐᓗ ᐃᖏᕐᕋᖃᑦᑕᖅᑐᓕᕆᓂᖅ ᓄᓇᓕᓐᓂ 
ᐊᒻᒪᓗ ᖃᓄᖅ ᓴᖅᑮᔪᓐᓇᕐᒪᖔᑦᑕ ᐊᒥᓲᓂᖅᓴᓂᒃ ᐃᖅᑲᓇᐃᔮᓂᒃ ᒥᑭᔪᓂ ᓄᓇᓕᓐᓂ ᓯᐊᒻᒪᑎᖅᕕᐅᓯᒪᖏᑦᑐᓂ. 
ᐱᓕᕆᖃᑎᖃᓪᓚᕆᓐᓂᐊᖅᑐᒍᑦ ᕼᐋᒻᓚᒃᑯᓐᓂᑦ ᐊᒻᒪᓗ ᒪᓕᒐᓕᐅᖅᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᓄᓇᓖᑦ ᓂᕈᐅᑦᑐᑦ ᐅᐸᑦᑕᐅᓂᐊᕐᕆᐊᒃᓴᖅ 
ᐱᓕᕆᕕᐅᔪᓄᑦ ᑲᑎᒪᖃᑎᖃᕐᓗᑎᒃ ᕼᐋᒻᓚᒃᑯᑦ ᑭᒡᒐᖅᑐᐃᔨᖏᓐᓂᒃ ᐸᕐᓇᑕᖏᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖏᕐᕋᔪᓕᕆᔨᒃᑯᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᓂᐊᖅᑐᒍᑦ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ 
ᐊᒻᒪᑕᐅᖅ ᒪᓕᒐᓕᐅᖅᑎᐅᔪᓂᒃ. ᐅᖃᖃᑎᒋᔪᒫᓐᓂᐊᖅᑕᕗᑦ ᒫᓐᓇᑦᑎᐊᕈᓗᒃ ᐋᖅᑭᒃᓯᔪᒪᓪᓗᑕ ᓄᓇᓕᓐᓂᒃ 
ᑲᑎᒪᖃᑎᖃᕈᒪᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᒡᔪᑎᒃᓴᐃᑦ. ᑲᑎᒪᒡᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑎᒪᒡᔪᑎᒃᓴᖅ 6, 
ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑦ 009 – 2(1): ᓄᓇᕗᒥ ᐅᔭᕋᕐᓂᐊᓂᕐᒧᑦ ᐃᓕᖅᑯᓯᑦᓴᒧᑦ ᐅᓂᒃᑳᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᐃᑉᐸᒃᓴᖅ ᓇᖏᖅᓯᓚᐅᕐᕋᒪ ᑲᑎᒪᕕᒻᒥ ᐅᖃᐅᓯᖃᕈᒪᓪᓗᖓ ᐅᔭᕋᕐᓂᐊᕐᓂᕐᒥᒃ 
ᓄᓇᕗᒻᒥ. ᐊᐱᖅᑯᑎᖓ ᐅᖃᑏ, ᖃᖓᓕ ᐊᖓᔪᖅᑳᖅ ᓴᖅᑮᔪᒪᓪᓗᖓ ᓄᑖᒥᒃ ᐸᕐᓇᒍᑎᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪᒥᐊᓇᖅ, ᕿᒥᕐᕈᓕᑕᐃᓐᓇᕋᒃᑯ. ᐅᖃᖅᑏ, ᑖᓐᓇ 
ᖃᐅᔨᒋᐊᕈᑎᒋᓂᐊᖅᐸᕋ ᐊᒻᒪᓗ ᑭᐅᔾᔪᑎᖓᓂᒃ ᑐᓴᖅᑎᑦᑎᓂᐊᖅᐳᖓ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 010 – 2(1): ᐊᕐᕕᐊᓂ ᐃᙱᖅᑏᑦ ᑮᓇᐅᔭᓂᑦ ᑐᑦᓯᕋᐅᑎᖓᓄᑦ ᑐᓴᒐᑦᓴᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ. 
 
ᑕᒪᓐᓇ ᐱᒋᐊᖅᑕᐅᒪᑦ ᐃᐳᕈᒥ, ᐊᖓᔪᖅᑳᖑᓕᕋᕕᑦ, ᓱᓕᒍᒪ ᐅᖃᖃᑎᖃᕐᓂᐊᕐᕋᕕᑦ ᐱᓕᕆᕕᐊᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᑕᐅᖅ ᓄᑖᖅ ᐱᓕᕆᕕᐅᔪᖅ ᐊᕙᑎᓕᕆᓂᕐᒧᑦ, ᑕᐃᒃᑯᐊ ᐊᕐᕕᐊᓂᑦ ᐃᖏᖅᑏᑦ 
ᐃᓱᕋᐃᓕᒨᓚᕐᒪᑕ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᓪᓗᑎᒃ ᐱᓕᒻᒪᒃᓴᔭᕆᐊᖃᒻᒪᕆᒻᒪᑕ 
ᐱᓕᒻᒪᒃᓴᔭᕆᐊᖃᒻᒪᕆᒻᒪᑕ ᐊᓯᖏᓐᓄᑦ ᓄᓇᓕᓐᓄᖃᑦᑕᕆᐊᖃᕐᒪᑕ ᑲᓇᑕᐅᑉ ᓯᓚᑖᓄᑦ 
ᑕᐃᒪᐃᓕᐅᕆᐊᖃᖅᑐᑎᓪᓗ ᐃᓕᓐᓂᐊᕐᕕᐅᔪᒥᒃ ᖃᐅᔨᒪᔪᒪᕆᓐᓄᓪᓗ ᐃᓕᓐᓂᐊᖅᑎᑕᐅᔭᕆᐊᖃᖅᑐᑎᒃ 
ᐃᖏᖃᑦᑕᕐᓂᕐᒧᑦ ᐊᑭᑐᔪᐊᓘᓪᓗᓂᓗ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐃᓕᖅᑯᓯᓕᕆᔨᒃᑯᓐᓄᑦ ᑕᐃᒃᑯᓇᙵ ᑐᒃᓯᕋᖅᑐᖃᓚᐅᕐᒪᑦ. 
 
ᖃᐅᔨᔪᒪᒐᓗᐊᖅᑐᖓ ᒫᓐᓇᐅᔪᖅ ᓱᑯᑦᑎᐊᓃᓕᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᖅᑯᓯᓕᕆᔨᒃᑯᓐᓄᑦ, ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᑦᓯ 31 ᐊᒥᑲᓪᓚᐅᔪᑦ ᑐᒃᓯᕋᓚᐅᕐᒪᑕ ᑮᓇᐅᔭᓂ 
ᐊᕐᕌᒍ ᓄᖑᑉᐸᓪᓕᐊᓕᖅᑎᓪᓗᒍ ᐊᒻᒪ ᐊᒥᓱᑲᓪᓚᐅᕙᒻᒪ ᑲᑎᒪᔨᕋᓛᖑᔪᑦ ᑐᒃᓯᕋᐅᑕᐅᔪᓂᒃ ᕿᒥᕐᕈᕙᒃᑐᑦ. ᒪᕐᕉᒻᒪᑎᒃ  

ᑎᒥᐅᔪᑦ ᕿᒥᕐᕈᕙᒃᑐᑦ ᑐᒃᓯᕋᐅᑕᐅᔪᓂᒃ ᑕᒪᒃᓱᒧᖓ ᑐᕌᖓᔪᓂᒃ. ᖃᐅᔨᒪᓪᓚᕆᑦᑐᖓ ᖃᓄᐃᓕᐅᕐᒪᖔᑕ ᑭᓯᐊᓂ 
ᐱᕙᓪᓕᐊᓂᖏᑎᒍᑦ ᓱᑯᑦᑎᐊᓃᓕᕐᒪᖔᑕ ᖃᐅᔨᒪᙱᑦᑐᖓ ᒫᓐᓇᐅᔪᖅ ᑭᓯᐊᓂ ᖃᐅᑉᐸᑦ ᑕᒪᒃᑯᓂᖓ 
ᑐᒃᓯᒋᐊᕈᑎᒃᓴᐅᔪᓂ ᑐᓴᖅᑎᓐᓂᐊᖅᐸᕋ ᐱᔾᔪᑎᖃᖅᑐᓂᒃ ᑐᒃᓯᕋᐅᑕᐅᔪᒧᑦ ᒪᓕᒐᓕᐅᖅᑎᐅᔪᖅ ᖃᐅᑉᐸᑦ 
ᑐᓴᖅᑎᓛᖅᐸᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᕙᖓᓗ, ᓯᒪᐃᓚᒃ, ᐊᐱᕆᔪᒪᒐᒃᑭᑦ. ᐊᐱᕆᔪᒪᔪᖓ ᐊᖓᔪᖅᑳᒥᒃ 
ᐱᕙᓪᓕᐊᔪᓕᕆᓂᕐᒧᑦ ᐳᓚᕋᑦᑐᓕᕆᓂᕐᒧᑦ. ᑐᓵᙱᓐᓇᒃᑭᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖑᔪᖅ ᐃᕕᑦ ᐊᐱᖅᑯᑎᖓᓂᒃ ᑐᑭᓯᒋᐊᓚᐅᕐᓗᓂ ᑭᐅᓛᖅᑐᖅ ᖁᕙᙱᑦᑐᖓᓗ 
ᖃᐅᑉᐸ ᑕᒪᒃᓱᒥᖓ ᑭᐅᓛᕐᒪᑦ. 
 
ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 6. ᑐᑐ. 
 
ᐊᐱᖅᑯᑦ 011 - 2(1): ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᓯᓂᖅ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ , ᐊᐱᖅᑯᑎᖓ ᐊᖓᔪᖅᑳᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖃᐅᔨᒪᔪᖓ 
ᒐᕙᒪᒃᑯᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᒪᑕ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ 
ᓇᓗᓇᐃᕐᓯᒋᐊᕈᓐᓇᕐᒪᖔᖅ ᖃᓄᖅ ᑕᒪᓐᓇ ᐱᓕᕆᐊᖑᔪᖅ ᐊᐅᓚᓂᖃᕐᒪᖔᖅ ᑕᒪᓐᓇᓗ ᐱᒋᐊᕐᓯᒪᓕᕐᒪᖔᖅ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. ᒪᒥᐊᓇᖅ. ᑕᐹᕐᔪᒃ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐅᔭᒃᑯᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᑦ 
ᐊᒥᓱᑲᓪᓚᐅᒻᓕᒪᑦ ᐊᔾᔨᒌᙱᑦᑐᑦ ᐊᐅᔭᒃᑯᑦ ᐃᖅᑲᓇᐃᔭᖅᑐᓄᑦ. ᐊᒥᓲᒻᒪᑕ ᓄᓇᕗᒻᒥ ᐅᕕᒃᑲᐅᔪᑦ 
ᐃᖅᑲᓇᐃᔭᕆᐅᕆᐊᖃᕐᓂᐊᖅᑐᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ, ᑲᑐᔾᔨᖃᑎᖃᖅᑐᑎᒃ ᐊᓯᖏᓐᓂ ᐱᓕᕆᕕᐅᔪᓂᒃ, ᓇᓗᓇᐃᕐᓯᓯᒪᔪᑦ 141-
ᖑᔪᓂᒃ ᐃᓕᓐᓂᐊᖅᑎᐅᔪᓂᒃ ᐊᐅᔭᒃᑯᑦ ᐃᖅᑲᓇᐃᔭᕐᓂᐊᖅᑐᓂᒃ ᓴᓂᕐᕙᐃᓯᒪᓪᓗᑕ $700,000 
ᐊᑐᖅᑕᐅᓂᐊᖅᑐᓂᒃ ᑕᒪᒃᓱᒧᖓ ᑕᐃᒃᑯᐊᓗ ᑮᓇᐅᔭᐃᑦ ᐊᒡᒍᖅᑕᐅᓂᐊᖅᑐᑦ ᐱᓕᕆᕕᐅᔪᓂᒃ. ᑕᕝᕙᙵᑦ 141-
ᖑᔪᓂ ᐱᓕᕆᕕᐅᔪᓂᒃ, 98-ᖑᔪᑦ ᓄᓇᑖᖃᑕᐅᓯᒪᔪᑦ ᐊᒻᒪ 70%-ᖏᓐᓂᑦᑐᑦ ᐃᓕᓐᓂᐊᖅᑎᐅᔪᑦ, 
ᓄᓇᑖᖃᑕᐅᓯᒪᔪᑦ, ᑕᒪᐅᖓ ᐊᐅᔭᖅ ᐃᖅᑲᓇᐃᔭᖑᓂᐊᖅᑐᓄᑦ, ᑕᒪᓐᓇ ᐱᓕᕆᐊᖑᔪᖅ ᐱᒋᐊᓚᐅᕐᓯᒪᒻᒪᑦ 1999-
ᖑᑎᓪᓗᒍ, ᐊᒥᓲᓂᖏᑦ ᐃᓕᓐᓂᐊᖅᑏᑦ ᐊᒥᓱᕈᕆᐊᒃᑲᓂᖅᓯᒪᕗᑦ 16-ᓄᑦ ᓄᓇᓕᓐᓄᑦ ᐅᐱᕐᖔᒃᑯᑦ 
ᐃᖅᑲᓇᐃᔭᖅᑎᑕᐅᓂᐊᖅᑐᓄᑦ ᐃᓕᓐᓂᐊᖅᑎᓄᑦ. 
 
ᑕᐃᒪᐃᒻᒪᑦ ᓇᓗᓇᐃᖅᓯᒌᖅᓯᒪᕗᒍᑦ, ᑕᒪᓐᓇᓗ ᑲᔪᓯᑎᑕᐅᓂᐊᖅᑐᓂ. ᑲᔪᓯᑎᑕᐅᒌᖅᓯᒪᓪᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᑐᓴᕆᐊᖓ ᑕᒪᓐᓇ ᐱᓕᕆᐊᖅ ᑲᔪᓯᑎᑕᐅᓂᐊᕐᒪᑦ. 
 
ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳ, ᖃᐅᔨᒪᒐᒪ ᐃᓕᓐᓂᐊᖅᑏᑦ ᐊᐅᓪᓚᖃᑦᑕᕐᒪᑕ ᐊᕐᕌᒎᑉ ᐃᓗᐊᓂ 
ᖃᖓᑐᐃᓐᓇᒃᑯᑦ. ᐃᓚᖏᑦ ᐱᔭᕇᖅᓴᕋᐃᓐᓂᖅᓴᐅᕙᑦᑐᑎᒃ ᐊᓯᖏᓐᓂᑦ ᖃᐅᔨᒪᒐᒪᓗ ᐃᓕᓐᓂᐊᖅᑏᑦ  



ᕿᑎᖅᑰ, ᒪᐃ 13, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   77 

 

 

ᐅᑎᖅᓯᒪᓕᕐᒪᑕ ᑕᕝᕗᖓ ᓄᓇᓕᐸᐅᔭᕐᒧᑦ ᐃᖃᓗᓐᓄᑦ ᐃᓕᓐᓂᐊᕆᐊᒃᑲᓐᓂᖅᓯᒪᔪᒥᓃᑦ ᐅᐱᕐᖔᒧᑦ 
ᐅᑎᖅᓯᒪᑲᐃᓐᓇᕐᓂᐊᖅᑐᑎᒃ, ᐃᖅᑲᓇᐃᔮᖅᓯᐅᖅᑐᑎ ᐊᒻᒪᓗ ᐅᑕᖅᑭᖁᔭᐅᓪᓗᑎᒃ. 
 
ᖃᐅᔨᔪᒪᑐᐃᓐᓇᖅᐳᖓ ᐃᒻᒪᖃ ᐊᖓᔪᖅᑳ ᓇᓗᓇᐃᖅᓯᔪᓐᓇᕐᒪᖔᖅ ᓱᒻᒪᐅᒻᒪᖔᖅ, ᑕᒪᓐᓇ ᐱᓕᕆᐊᖅ 
ᐱᑕᖃᖅᐸᑦ, ᑖᒃᑯᐊ ᐃᓕᓐᓂᐊᖅᑏᑦ ᐅᑕᖅᑭᖃᖁᔭᐅᒻᒪᖔᑕ ᐃᖅᑲᓇᐃᔮᖅᑖᕋᓱᐊᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑐᓴᓚᐅᙱᓐᓇᒪᓕ ᐃᓕᓐᓂᐊᖅᑎᓂᒃ ᐅᑕᖅᑭᖁᔭᐅᔪᓂᑦ 
ᐃᖅᑲᓇᐃᔮᖅᑖᕋᓱᐊᖅᑐᑎᒃ. ᑕᒪᓐᓇ ᖃᐅᔨᒋᐊᓛᖅᐸᕋ ᖃᐅᑉᐸᓪᓗ ᑭᐅᓛᖅᐸᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᕈᒪᑦᑎᐊᖅᐳᖓ ᑕᒪᑐᒪ ᒥᔅᓵᓄᑦ. 
 
ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐹ, ᐅᖃᖅᑲᐅᒻᒪᑦ 70%-ᖏᑦ ᓄᓇᕗᒻᒥ ᐃᓚᒋᔭᐅᖃᑕᐅᔫᒻᒪᑕ ᐊᒻᒪᓗ 
ᐃᓚᒋᔭᐅᖃᑕᐅᙱᑦᑐᑦ ᐃᓕᓐᓂᐊᖅᑏᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᑐᐊᖅᐸᑦ ᐊᔾᔨᒌᑎᑕᐅᒻᒪᖔᑕ ᑕᒪᑐᒨᓇ 
ᐱᓕᕆᐊᒃᑯᑦ. ᓯᕗᓪᓕᐅᔾᔭᐅᒋᐊᖃᖅᐹᑦ ᓄᓇᕗᒻᒥ ᐃᓚᒋᔭᐅᖃᑕᐅᔪᑦ ᐅᕝᕙᓘᓐᓃᑦ ᐃᓚᒋᔭᐅᖃᑕᐅᙱᑦᑐᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᒐᕙᒪᒃᑯᑦ ᐊᖏᖃᑎᖃᖅᓯᒪᕗᑦ ᓄᓇᕗᑦ 
ᑐᙵᕕᒃᑯᓪᓗ ᐊᒻᒪᓗ ᒐᕙᒪᑐᖃᒃᑯᑦ ᐊᖏᕈᑦ 23-ᑭᑯᑦ, ᐅᖃᖅᓯᒪᓪᓗᓂ 85%-ᖑᒋᐊᖃᕐᒪᑕ ᐃᓄᐃᑦ. ᐄ, 
ᐊᒃᓱᕈᑦᑎᐊᕐᓂᐊᖅᐳᒍᑦ ᑕᒪᑐᒧᖓ ᐊᒻᒪᓗ ᐱᓕᕆᖃᑎᒋᔪᒪᓪᓗᑎᒃᑯ ᐊᒻᒪ ᐃᓕᓐᓂᐊᖅᑎᓐᓂᐊᖅᑐᑎᒃᑯ ᒪᓕᑦᑐᒍ 
ᐊᖏᕈᑦ 23. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᒥᓲᒻᒪᑕ ᑐᒃᓯᕋᐅᑎᓕᐅᖅᓯᒪᔪᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᑕᖅᑲᒃᑯᓄᖓ ᐃᓄᓐᓄᑦ 
ᒐᕙᒪᐅᒻᒪᑦ. ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ, ᐊᖏᕈᑦ 23, ᑕᒪᓐᓇ ᒪᓕᒋᐊᖃᕋᑦᑎᒃᑯ. ᐃᓚᒋᔭᐅᖃᑕᐅᙱᑦᑑᒐᓗᐊᑦ 
ᓄᓇᕗᒻᒥ ᐃᖅᑲᓇᐃᔮᖅᑖᕋᓱᐊᖃᑦᑕᕐᒪᑕ ᐊᒻᒪᓗ ᐃᓱᒪᔅᓴᖅᓯᐅᕈᑎᒋᑦᑎᐊᕐᓂᐊᖅᑐᑎᒃᑯ. ᐊᕐᕌᓂ ᐊᒥᓲᓂᖏᑦ 
ᐃᓕᓐᓂᐊᖅᑏᑦ ᖃᑦᑏᓐᓇᐅᓂᖅᓴᐅᓚᐅᖅᐳᑦ ᑕᕝᕙᓂ ᐊᕐᕌᒍᒥᓂᑦ. ᑭᓯᐊᓂ ᐃᓚᒋᔭᐅᖃᑕᐅᙱᑦᑐᒥᑦ 
ᐃᖅᑲᓇᐃᔮᔅᓴᖅᓯᐅᖅᑐᖃᕐᓂᖅᐸᑦ ᒪᑐᓯᒪᔾᔪᑎᒋᑐᐃᓐᓇᔾᔮᙱᓚᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓇᐃᑦ, ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᕋᓚᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓲᕗᑦ ᑐᒃᓯᕋᖅᑐᑦ ᐊᒻᒪᓗ ᓄᓇᕗᑦ ᒐᕙᒪᖓ 
ᐃᓄᓕᒫᓄᑦ ᒐᕙᒪᐅᓂᖃᕐᒪᑕ; ᓄᓇᕗᒥ ᓄᓇᑖᕈᑎᒧᑦ ᐊᖏᕈᑎᐅᑉ ᐊᑖᓂ, ᐅᖃᓕᒫᕐᕕᒃ 23ᒥ, ᑕᒪᓐᓇ 
ᒪᓕᒋᐊᖃᖅᐸᕗᑦ. ᐃᓛ, ᐊᑎᓕᐅᖃᑕᐅᓯᒪᓐᖏᑦᑐᖅᑕᖃᖅᑐᖅ ᑐᒃᓯᕋᖅᓯᒪᔪᓂᑦ ᐊᒻᒪᓗ ᐊᑕᖏᖅᑐᒥᒃ 
ᐃᓱᒪᖃᓯᐅᑎᕙᒃᑕᕗᑦ. ᐊᕐᕌᓂ ᐃᓕᓐᓂᐊᖅᑏᑦ ᐱᔪᒪᓚᐅᖅᑐᑦ ᖃᑦᑏᓇᐅᓂᖅᓴᐅᓚᐅᖅᐳᑦ ᐊᕐᕌᒍᑦᑎᓐᓂᓂᒃ.  

ᑭᓯᐊᓂᓕ ᐊᑎᓕᐅᖃᑕᐅᓯᒪᓐᖏᑦᑐᖅᑕᖃᖅᐸᑦ ᐊᐅᔭᒃᑯᑦ ᐃᖅᑲᓇᐃᔭᖅᑖᕈᒪᔪᒥᒃ, ᑖᒃᑯᐊ 
ᒪᑐᔾᔪᑎᑐᐃᓐᓇᔾᔮᓐᖏᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᓄᑦ, ᓈᓴᐅᑖ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᕋᓚᒃ. 
 
ᐊᐱᖅᑯᑦ 012 - 2(1): ᑭᒡᒐᖅᑐᐃᔪᑦᓴᖅ ᑲᑎᒪᓂᐅᓂᐊᖅᑐᒥ ᐊᖅᑯᑎᑦᓴᒧᑦ ᒫᓂᑑᐸᒥ ᑭᕙᓪᓕᕐᒥᓗ 
  
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖅ ᐱᓕᕆᐊᖃᖅᑐᖅ 
ᒪᑭᒪᒐᓱᐊᕐᓂᒧᑦ ᐱᕙᓪᓕᐊᑎᑦᑎᓂᕐᒥᑦ, ᑭᓯᐊᓂ ᐅᓪᓗᒥ ᖃᐅᑉᐸᓪᓘᓐᓃᑦ ᑐᓴᖅᓯᒪᒐᑦᑕ ᑲᑎᒪᓂᖃᓛᕐᒪᑕ 
ᒫᓂᑑᕙᒥᑦ ᐅᖃᐅᓯᖃᕐᓂᐊᕐᓗᑎᒃ ᒫᓂᑑᕙᒥᑦ-ᓄᓇᕗᒻᒧᑦ ᐊᖅᑯᒻᒥᑦ ᖃᐅᔨᓴᕐᒪᑕ ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᖅ 
ᐃᑉᐸᔅᓴᖅ ᒪᑐᓂᐊᓚᐅᖅᑐᓂ. 
 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᖓᔪᖅᑳᖃᕐᕖᑦ, ᑕᐅᓄᙵᖅᑎᑦᑎᓂᐊᖅᐹ ᑭᒡᒐᑐᖅᑎᒥᑦ ᑲᑎᒪᓐᓇᕐᒧᑦ? 
ᓇᓗᓇᙱᑦᑐᖅ ᑕᐅᓄᙵᖅᑎᑦᑎᓂᐊᕋᔅᓯ ᑭᒡᒐᑐᖅᑎᒥᑦ, ᑕᕝᕙᓃᒃᑲᕕᑦ ᑖᓐᓇ ᐱᔾᔪᑎᒋᓪᓗᒍ ᐱᒻᒪᕆᐅᓪᓗᓂᓗ 
ᑲᑎᒪᓐᓇᖅ. ᑕᐃᒪᐃᒻᒪᑦ ᑐᓴᕈᒪᕗᖓ ᐊᖓᔪᖅᑳᕐᕕᓐᓂᑦ ᑕᐅᓄᓐᓇᖅᑎᑦᑎᓂᐊᕐᒪᖔᔅᓯ ᑭᒡᒐᑐᖅᑎᒥᑦ ᑲᑎᒪᓐᓇᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ, ᐊᖓᔪᖅᑳᖅ ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐄ, ᑭᒡᒐᑐᖅᑎᑕᖃᕐᓂᐊᖅᐳᖅ ᐃᖏᕐᕋᔪᓕᕆᔨᒃᑯᓐᓂᑦ ᑲᑎᒪᓐᓇᕐᒥᑦ 
ᐅᐃᓂᐸᒡᒥ. ᖁᔭᓐᓇᒦᒃ. 
  
ᐅᖃᖅᑎ (ᑐᓵᔨᒃᑯᑦ): ᐱᔭᕇᖅᐲᑦ? ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 013 - 2(1): ᐃᑲᕐᕋᕐᓯᐅᑦ ᐊᑭᑭᓐᓂᐹᖑᒍᓐᓇᖅᑐᒧᑦ ᐅᓂᒃᑳᓕᐊᖓᓂᒃ ᕿᒥᕐᕈᓂᖅ 
  
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᓕ ᐅᓪᓗᒥ ᐊᖓᔪᖅᑳᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᑦ. ᑭᓇ 
ᑲᒪᒋᔭᖃᖅᐸ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᐊᑐᐊᒐᕐᒨᖓᔪᖅ. ᐅᖃᖅᑏ, ᐅᖃᓕᒫᓚᐅᕋᒪ ᐃᑉᐸᔅᓴᖅ ᑎᑎᖅᑲᒥᑦ 
ᐅᖃᐅᓯᕆᓚᐅᖅᑕᕐᓂᑦ ᐃᑉᐸᔅᓴᖅ, ᐊᑖᓂ ᐃᖅᑲᓇᐃᔭᖅᑏᑦ ᒪᓕᒐᖏᓐᓂᑦ, ᓄᓇᕗᒻᒥ ᒐᕙᒪᒃᑯᑦ 
ᕿᒥᕐᕈᖃᑦᑕᕆᐊᖃᕐᒪᑕ ᒪᓕᒐᒃᑯᑦ ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᓐᓂᑦ ᑮᓇᐅᔾᔭᔅᓵᓄᑦ ᐊᕐᕌᒍᑕᒫᑦ, ᐊᒻᒪᓗ 
ᐅᓂᒃᑳᕆᓗᒋᑦ ᕿᒥᕐᕈᔭᒥᓂᖏᓐᓂᑦ ᒪᓕᒐᓕᐅᕐᕕᒻᒥᑦ. 
 
ᐅᖃᖅᑏ, ᐅᖃᓕᒫᓚᐅᕋᒪ ᒐᕙᒪᒃᑯᑦ ᓱᓕ ᒪᓕᒐᒃᑯᑦ ᑕᐃᒪᐃᓚᐅᙱᒻᒪᑕ ᑕᒪᑐᒧᖓ. ᐊᐱᖅᑯᑎᒐᓕ ᐊᖓᔪᖅᑳᕐᒧᑦ 
ᐅᓇ: ᒐᕙᒪᒃᑯᑦ ᕿᒥᕐᕈᓯᒪᓕᖅᐹᑦ ᖃᑦᑏᓐᓇᐅᓂᖅᐹᖑᔪᓐᓇᖅᑐᓂᒃ ᑮᓇᐅᔾᔭᔅᓵᓂᒃ ᐃᖅᑲᓇᐃᔭᖅᑎᓄᑦ 
ᐊᕐᕌᒎᓚᐅᖅᑐᒧᑦ ᐊᒻᒪᓗ ᖃᖓᒃᑯᑦ ᐱᓕᕆᐊᖃᕐᓂᐊᖅᐸᑦ ᐱᓕᕆᐊᕆᔪᒫᕐᓂᐊᖅᓯᒪᔭᖏᓐᓂᑦ ᑕᕝᕙᓂ 
ᒪᓕᒐᓕᐅᕐᕕᒻᒥᑦ ᕿᒥᕐᕈᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᕐᓂᐊᖅᐳᖓ ᕿᒥᕐᕈᓂᐅᓚᐅᖅᑐᒥᑦ ᑕᒪᑐᒪᓂ 
ᑲᑎᒪᓂᖃᖅᑎᓪᓗᑕ ᓈᒻᒪᓈᓕᖅᐸᑦ ᐅᖃᓕᒫᓛᕐᓗᒍ. ᐃᒻᒪᖃ ᐅᓪᓗᒥᐅᙱᑦᑐᖅ, ᑭᓯᐊᓂ ᖃᐅᑉᐸᖅᑲᐃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒐᕙᒪᒃᑯᑦ ᕿᒥᕐᕈᓚᐅᕐᒪᖔᑕ 
ᐃᖅᑲᓇᐃᔭᖅᑎᓄᑦ ᒪᓕᒐᕐᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᖅ ᐱᓯᒪᙱᓇᒃᑯ ᒫᓐᓇᐅᔪᖅ, ᑭᓯᐊᓂ 
ᐅᖃᓕᒫᓛᖅᐸᕋ ᐱᔪᓐᓇᖅᓯᑐᐊᕈᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᔭᕇᖅᐲᑦ? ᐲᑕᓴᓐ. 
 
ᐱᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᑮᓇᐅᔾᔭᔅᓵᑦ ᐃᖅᑲᓇᐃᔭᖅᑎᓄᑦ 
ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᑦ ᐊᖏᓪᓕᒋᐊᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐊᖏᓪᓕᒋᐊᖅᓯᕋᑖᓚᐅᖅᐳᒍᓪᓕ ᐃᖅᑲᓇᐃᔭᖅᑏᑦ 
ᑮᓇᐅᔾᔭᔅᓵᖏᓐᓄᑦ ᖃᑦᑏᓐᓇᐅᓂᖅᐹᖑᒍᓐᓇᖅᑐᓂᒃ. ᒫᓐᓇᐅᔪᖅ ᐊᖏᓪᓕᒋᐊᖅᑎᑦᑎᔪᓐᓇᖏᓐᓇᒪ 
ᖃᐅᔨᓴᒃᑲᓐᓂᓚᐅᖅᑳᖅᑎᓐᓇᒋᑦ ᐊᒻᒪᓗ ᐅᖃᐅᔾᔨᒋᐊᕈᑎᓕᐅᖅᑳᓚᐅᖅᑎᓐᓇᒋᑦ ᓇᒻᒥᓂᖁᑎᖃᖅᑐᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 014 - 2(1): ᐊᑯᑭᑦᑐᒥᐅᑦ ᓄᓇᕗᒻᒨᕋᓱᐊᕐᓂᖏᓐᓄᑦ ᐊᑉᐱᐊᕈᑎ 
  
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓄᓇᕗᕈᓚᐅᕋᑦᑕᓂᑦ, ᖃᐅᔨᒪᒐᒪ 
ᐋᖅᑭᒋᐊᑦᑎᐊᕆᐊᖃᕋᑦᑎᒃᑯ ᓄᓇᕗᑦ ᐃᓕᐅᖅᑲᑦᑎᐊᕐᓗᒋᓪᓗ, ᑭᓯᐊᓂ ᒫᓐᓇᐅᔪᖅ ᐊᑲᐅᙱᓕᐅᕈᑎᖃᓚᐅᕋᑦᑕ 
ᐊᐅᓪᓛᖅᑐᒥᑦ ᐊᑯᑭᑦᑐᕐᒥᐅᒥᑦ ᑲᑎᑎᑕᐅᓯᒪᓪᓗᑎᓪᓗ, ᑲᑎᑎᑕᐅᓯᒪᓪᓗᓂ ᑲᓇᑕᒥᐅᒧᑦ. 
 
9-11-ᒥᑦ ᖄᖅᑎᑦᑎᔪᖃᓚᐅᖅᑎᓪᓗᒍ ᐱᒡᒐᓇᕐᓂᖅᓴᒻᒪᕆᐅᓕᒻᒪᑦ ᑲᓇᑕᒨᕋᓱᐊᕆᐊᖓ ᐱᓗᐊᖅᑐᒥᑦ 
ᓄᑦᑎᕋᓱᐊᖅᑐᓄᑦ. ᐊᐱᕆᔪᒪᕙᕋ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐲᑯ ᐱᔾᔪᑎᒋᓪᓗᒍ, ᐊᑭᓕᕆᐊᓖᑦ 
ᐊᓯᔾᔨᖅᑕᐅᓯᒪᓕᕐᒪᖔᑕ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᓯᕗᓪᓕᖅᐹᒥ ᐅᖃᕈᒪᕗᖓ ᑕᒪᓐᓇ ᐊᐱᖅᑯᓯᐅᔪᖅ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᑭᓱᓪᓚᑦᑖᖏᓐᓂ ᐅᖃᐅᓯᖃᕈᓐᓇᕐᓇᖓ ᑕᒪᓐᓇ ᑲᙳᓇᖅᑑᓂᖓᓄᑦ ᐃᓄᓐᓂᑦ 
ᐱᔾᔪᑎᖃᕐᖓᑦ. ᑭᓯᐊᓂᓕ, ᐅᖃᕈᓐᓇᖅᑯᖓ ᒪᓕᒐᓕᐅᖅᑎᐅᑉ ᖃᐅᔨᑎᔪᒻᒫᖓ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ 
ᐃᑲᕐᕋᐃᑦ 24-ᕈᓚᐅᖅᑎᓐᓇᒋᑦ, ᑲᑎᖃᑎᖃᓚᐅᖅᑯᖓ ᐃᓄᓐᓂ ᒪᕐᕉᓐᓂᒃ. ᑕᒪᓐᓇ ᑲᒪᒋᑦᑕᐅᑎᒋᓚᐅᖅᑲᕗᑦ ᐊᒻᒪᓗ 
ᐊᐅᓪᓚᑎᑦᑐᒍ ᐋᑐᕚᒧᑦ ᐊᒻᒪᓗ ᖃᐅᔨᐊᖅᑎᐊᖅᑐᑕ ᐋᑐᕚᒃᑯᑦ ᓇᒻᒪᑐᒃᑯᑦ ᑲᒪᒋᔭᐅᓂᐊᕐᒪᖔᑕ ᐊᒻᒪᓗ ᑕᒪᓐᓇ 
ᑲᓇᑕᒥᐅᑕᕈᕐᓂᖅ ᐊᐅᓚᓂᖃᑦᑎᐊᕋᓗᐊᕐᒪᖔᖅ. 
 
ᐊᖓᔪᖅᑳᖑᓂᒃᑯᑦ ᑲᓇᑕᓕᐊᕐᐸᓪᓕᐊᔪᓂᑦ, ᑕᑯᓯᒪᒻᒪᕆᑉᐳᒍᑦ ᐱᒡᒐᓇᖅᑐᓂᑦ ᓄᓇᕗᒻᒥᑑᙱᑦᑐᖅ ᑭᓯᐊᓂᓕ 
ᑲᓇᑕᒥᑦᑕᐅᖅ ᐊᒻᒪᓗ ᓯᓚᕐᔪᐊᕐᒥ, ᑕᐃᒪᙵᐅᓚᐅᖅᑎᓪᓗᒍ ᓰᑏᕝᕙ 11ᐅᓚᐅᖅᓯᒪᔪᒥ. ᑕᒪᔾᔭᐅᕗᑦ ᐃᓚᖏᑦ 
ᐱᒻᒪᕆᐅᑕᐅᔪᑦ. ᐊᖓᔪᖅᑳᖑᔪᑎᒍᑦ ᑲᓇᑕᒨᖅᐸᓪᓕᐊᔪᓄᑦ, ᐊᒥᓱᒻᒪᕆᐅᕗᑦ ᑲᑎᒪᔾᔪᑕᐅᓯᒪᔪᑦ. 

ᑕᕝᕙᓂ ᐊᑭᖏᓐᓂ ᐱᔾᔪᑎᖃᕐᑐᓄᑦ, ᑕᒪᒃᑯᐊᖑᕗᑦ ᐃᓱᒫᓘᑎᐅᔪᑦ, ᑭᓯᐊᓂᓕ ᐊᑭᖏᑕ ᐋᖅᑭᑦᑕᐅᓯᒪᓂᖏᑦ 
ᑐᕌᖓᙱᓚᑦ ᖃᑦᑎᐅᓂᖏᓐᓄᑦ ᑲᓇᑕᒨᖅᐸᓪᓕᐊᔪᓄᑦ. ᐋᖅᑭᑦᑕᐅᓯᒪᕗᖅ ᐃᑲᔫᑎᐅᑎᑕᐅᓪᓗᓂ, ᐊᒻᒪᓗᑦᑕᐅᖅ 
ᑕᑯᓐᓇᕐᓗᒋᑦ ᑭᓲᓂᖏᓐᓂ, ᐊᒻᒪᓗᑦᑕᐅᖅ ᐊᐅᓚᑕᐅᓂᖏᓐᓂ ᐊᒻᒪᓗ ᐊᑭᖏᓐᓂ ᑐᔅᓯᕋᐅᑎᐅᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐃᓚᖏᑦ ᐃᓄᐃᑦ ᐊᑯᑭᑦᑐᓃᙶᖅᑐᑦ ᑕᒫᓃᑦᑕᐅᑎᒋᓚᐅᖅᑯᑦ 
ᓰᑏᕝᕙ 11 ᖑᑎᓪᓗᒍ. ᑕᒪᓐᓇ ᐊᐅᓚᓂᖓ, ᐸᐃᑉᐸᓕᕆᓂᐅᑉ ᐊᐅᓚᓂᖓ, ᑕᒪᓐᓇ ᐊᐱᖅᑯᓯᕆᕙᕋ ᑕᒪᓐᓇ 
ᐸᐃᑉᐹᓕᕆᓂᐅᑉ ᐊᐅᓚᓂᖓ. ᑭᓯᐊᓂᓕ ᑕᒪᒃᑯᐊ ᐃᓚᖏᑦ ᐃᓄᐃᑦ, ᑲᑎᑎᑕᐅᓯᒪᒐᓗᐊᖅᑎᓪᓗᒋᑦ ᑲᓇᑕᒥᐅᒧᑦ, 
ᐅᑕᖅᑭᒋᐊᖃᖅᑯᑦ ᐊᕐᕌᒍᓂᑦ 7-ᓂᑦ, ᐄᓪᓚᑦᑖᖅ. ᑲᓇᑕᒥᐅᑕᐅᓪᓗᑎᑦ ᐊᕐᕌᒍᓂᑦ 7-ᓂᑦ ᐅᑕᖅᑭᒋᐊᖃᒃᑲᓂᖅᑯᑦ 
ᐊᒥᓱᓂᑦ ᐊᕐᕌᒍᓂᑦ ᑕᒪᒃᑯᐊ ᐸᐃᑉᐹᓕᕆᓂᐅᔪᖅ ᐱᔭᕇᖅᑕᐅᒐᓱᓐᓂᖓᓂ. ᐊᐱᕆᔭᐅᓯᒪᑉᐸᑕ ᐊᐅᓚᖁᔭᐅᓗᑎᑦ 
ᑲᓇᑕᒥ ᐊᒻᒪᓗ ᐊᐱᕆᔭᐅᓯᒪᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐅᖃᑲᐃᓐᓇᕐᓚᖓ, ᑐᑭᓯᓇᑦᑎᐊᑎᓪᓗᒍ ᑕᒪᒃᑯᐊ 
ᒪᓕᒐᐅᔪᑦ ᐊᒻᒪᓗ ᒪᓕᑦᑕᐅᔭᕆᐊᓕᐅᔪᑦ ᑕᒪᔅᓱᒪ ᒥᔅᓵᓄᑦ ᑲᓇᑕᒥᐅᑕᕈᕈᒪᔪᓄᑦ. ᑕᒪᓐᓇ ᑲᓇᑕᒥ ᒪᓕᒐᕐᔪᐊᖑᕗᖅ, 
ᑲᓇᑕᐅᑉ ᒪᓕᒐᕐᔪᐊᖏᓐᓂ. ᐅᖃᓚᐅᖅᑎᓪᓗᖓ ᑕᐃᒫᒃ, ᐃᖅᑲᓇᐃᔮᕆᔭᕗᑦ ᐊᒻᒪᓗ ᐃᖅᑲᓇᐃᔮᕆᔭᕋ 
ᐊᖓᔪᖅᑳᖑᓂᓐᓂ ᑲᓇᑕᒥᐅᑕᕈᕈᒪᔪᓄᑦ ᓄᓇᕗᒻᒥ ᐃᑲᔪᕐᓗᖓ ᑐᐊᕕᕐᑎᓇᓱᐊᕐᓗᒋᑦ ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ 
ᓄᓇᕗᒻᒦᒍᒪᔪᑦ. 
 
ᒪᓕᒐᓕᐅᖅᑎᐅᔪᖅ ᓱᓕᕗᖅ. ᐊᑕᐅᓯᐅᙱᑦᑐᑦ ᐊᑯᑭᑦᑐᒥᐅᑕᐅᔪᑦ ᓄᓇᕗᒻᒦᒐᓱᒃᑐᑦ. ᑕᕝᕙᓴᐃᓐᓇᖅᑕᐅᖅ, 
ᐅᖃᖅᑏ, ᖃᐅᔨᓴᕐᓂᐅᔪᑦ, ᐊᑐᕐᓂᓗᔅᓯᒪᒻᒪᖔᑕ ᖃᐅᔨᓴᕐᓂᐅᔪᑦ ᐊᒻᒪᓗᑦᑕᐅᖅ ᑲᓇᑕᒥᐅᑕᕈᕈᒪᔪᓄᑦ ᒪᓕᒐᐅᔪᑦ 
ᑲᓇᑕᒥ ᒪᓕᑦᑕᐅᔭᕆᐊᖃᖅᑯᑦ. ᐃᖅᑲᓇᐃᔮᕆᔭᕗᑦ ᐃᑲᔪᖅᐸᓪᓕᐊᓗᒋᑦ. ᓱᕐᓗ, ᐅᖃᕋᑖᕋᑦᑕ, 
ᐅᖃᐅᓯᕆᕋᑖᖅᑕᖓᓂ, ᒪᓕᒐᓕᐅᖅᑎᐅᔪᖅ, ᐅᑉᐱᕆᕙᕗᑦ ᐱᔪᓐᓇᑎᐊᕐᓂᐊᕋᑦᑕ ᐱᐅᔪᒥᑦ ᓄᖑᓐᓂᖃᕐᓂᕐᒥᑦ 
ᐊᒻᒪᓗ ᓯᕗᓪᓕᖅᐹᒥ ᐊᖓᔪᖅᑳᖑᓂᓐᓂ ᑲᒪᓪᓗᖓ, ᑕᒪᓐᓇ ᑲᒪᒋᔪᓐᓇᓚᐅᕋᒃᑯ. 
 
ᐃᓚᖏᓐᓂᑦᑕᐅᖅ, ᐅᖃᖅᑏ, ᓱᕐᓗ, ᐊᖓᔪᖅᑳᖑᓪᓗᖓ ᑲᓇᑕᒥᐅᑕᕈᕈᒪᔪᓂᑦ, ᖃᐅᔨᒋᐊᖅᓯᒪᕗᒍᑦ 
ᐊᑐᐃᓐᓇᐅᑎᑦᑎᒍᒪᓪᓗᑕ ᑕᒪᐅᙵᑎᑦᑎᓂᕐᒥᑦ ᐋᓐᓂᐊᖅᑐᓕᕆᔨᒃᑯᓐᓂ ᓄᓇᕗᒻᒧᑦ ᐊᓯᖏᓐᓂ ᐊᕕᑦᑐᖅᓯᒪᔪᓂᑦ. 
ᑕᒪᓐᓇ ᐃᑲᔪᕈᓐᓇᓚᐅᖅᑲᕗᑦ. ᐊᒻᒪᓗ ᐅᖃᖃᑎᖃᕐᓯᒪᕗᖓ ᓄᓇᕗᒻᒥ ᑭᒡᒐᖅᑐᐃᔨᐅᔪᒥᑦ ᑲᓇᑕᒥ 
ᒪᓕᒐᓕᐅᑎᐅᔪᓂᑦ, ᓇᓐᓯ ᖃᕆᑕᖅ-ᓕᓐᑎᐅ, ᐱᔾᔪᑎᒋᓪᓗᒋᑦ ᐊᓯᖏᓐᓄᑦ ᓄᓇᓕᕐᔪᐊᖑᔪᓄᑦ ᐊᐅᓚᑎᐅᔪᓂᑦ 
ᐊᒻᒪᓗ ᐊᓯᖏᓐᓂ.  
 
ᐅᖃᕆᐊᕈᒪᕗᖓ ᒪᓕᒐᓕᐅᖅᑎᐅᔪᒧᑦ ᑕᒪᒃᑯᐊ ᐃᓄᐃᑦ ᑐᔅᓯᕋᓕᕋᐃᑉᐸᑕ ᓄᓇᕗᒻᒥᐅᑕᐅᔪᒪᓂᕐᒥᑦ, ᐊᓯᖏᓐᓂ 
ᐊᕕᑦᑐᖅᓯᒪᔪᓃᙶᖅᑐᓂᑦ, ᑕᒪᐅᙵᑐᐃᓐᓇᕈᓐᓇᖏᒻᒪᑕ ᑲᑎᑎᑕᐅᔭᖅᑐᕐᓗᑎᑦ. ᒪᓕᒐᖅᑕᖃᖅᑯ ᐊᒻᒪᓗ 
ᒪᓕᑦᑕᐅᔪᔅᓴᓂᑦ ᐱᑕᖃᖅᑯ ᐊᒻᒪᓗ ᐊᐅᓚᓂᕆᒋᐊᓕᖏᓐᓂ ᐱᑕᖃᖅᑯ. ᑕᐃᒪᐃᒐᓱᒃᑲᓗᐊᖅᑯᒍᑦ, ᒪᓕᑦᑎᐊᕐᓗᒍ 
ᒪᓕᒐᐅᔪᖅ. ᐊᑕᐅᑎᒃᑯᓪᓗ ᒪᓕᒐᓕᐅᖅᑎᐅᔪᖅ ᑭᒡᒐᑐᕐᑕᒥᓂᑦ ᐃᑲᔪᕋᓱᒃᐸᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᒪᓕᒐᓕᐅᖅᑎᐅᔪᖅ, ᐊᓯᐊᓂᑦ ᓄᓇᕐᔪᐊᒦᙶᖅᑐᖅ ᐊᒻᒪᓗ ᓄᓇᕗᒻᒦᒐᓱᒃᐸᑕ, ᐃᓱᒫᓘᑎᑕᖃᕆᕗᖅ ᑕᒪᔅᓱᒧᖓ 
ᒥᔅᓵᓄᑦ, ᐅᖃᖅᑏ, ᒪᓕᒐᓕᐅᖅᑎᐅᔪᖅ ᖃᐅᔨᑎᑦᑎᔪᓐᓇᖅᑯ ᑭᒃᑰᒻᒪᖔᑕ ᐊᑎᖏᓐᓂ ᐅᕙᓐᓄᑦ ᐊᒻᒪᓗ 
ᐃᑲᔪᕋᓱᙳᓱᒃᐸᒃᑲ ᐱᔪᓐᓇᕐᓂᓕᒫᓐᓂ ᒐᕙᒪᐅᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 



ᕿᑎᖅᑰ, ᒪᐃ 13, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   81 

 

 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᑯᖓ. ᑭᓯᐊᓂᓕ, ᐊᑲᐅᙱᓕᐅᕈᑎᑕᖃᖅᑯ 
ᑲᓇᑕᒥᐅᑕᕈᕈᒪᔪᓂᑦ ᐃᖅᑲᓇᐃᔭᕈᓐᓇᐅᑎᖃᙱᑦᑐᓂᑦ ᐊᒻᒪᓗ ᐃᖅᑲᓇᐃᔭᕈᓐᓇᙱᑦᑐᑦ ᑕᒫᓂ. ᐱᑕᖃᕈᓐᓇᖅᑳ 
ᑕᒪᓐᓇ ᐱᒡᒐᓇᙱᓂᖅᓴᐅᑎᓕᕐᓗᒍ ᒐᕙᒪᒃᑯᑎᒍᑦ ᓄᓇᕗᒻᒥ ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᓕᓐᓂ. ᐊᓯᕙᖅᑎᐅᕗᑦ 
ᐊᒻᒪᓗ ᓂᕿᖃᖅᑎᑦᑎᕙᑉᐳᑦ ᓄᓇᓕᓐᓂ. ᐃᖅᑲᓇᐃᔭᐅᑎᖃᙱᓐᓂᑯᖏᓐᓄᑦ ᐃᖅᑲᓇᐃᔭᕈᓐᓇᕋᑎ ᑭᓯᐊᓂᓕ 
ᐊᑭᖃᕐᒥᒻᒪᑦ ᐊᓯᕙᕐᓂᐅᓴᓗᓂ. ᖃᓄᐃᓕᐅᕈᑎᖃᕈᓐᓇᖅᑭᑖ ᑕᐃᒪᐃᑦᑐᐸᓗᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᔾᔨᒌᙱᑦᑐᓂᒃ ᒪᓕᒋᐊᓕᓐᓂ ᐱᑕᖃᕐᒪᑦ ᑕᒪᒃᑯᓄᖓ 
ᑭᒃᑯᑐᐃᓐᓇᕐᓄᑦ ᑲᓇᑕᐅᑉ ᓯᓚᑖᓂᖔᕐᓯᒪᔪᓂᒃ, ᐃᓅᕕᒥᓂᖏᓐᓂᒃ, ᑲᓇᑕᒧᑦ. ᑕᕝᕙᓂᓕ, ᐅᖃᐅᓯᖃᖅᑐᒍᑦ 
ᑲᓇᑕᒨᕈᓐᓇᐅᑎᖓᓂᑦ ᑲᓇᑕᒥ ᐊᓐᓂᔾᔭᐅᔪᒪᕙᒃᑐᓄᑦ, ᐃᖅᑲᓇᐃᔭᕐᓂᒧᓪᓕ ᑲᓇᑕᒨᕈᓐᓇᐅᑎᖓᓂᒃ. 
 
ᓱᓕᒃᑲᓐᓂᖅ, ᐅᖃᓪᓚᕆᒍᓐᓇᖏᑦᑐᖓ ᑕᒪᒃᑯᓄᖓ ᐊᑐᓂᑦ ᑕᐃᒃᑯᐊ ᐊᔾᔨᒌᙱᑐᐃᓐᓇᐅᒻᒪᑕ. ᑭᓯᐊᓂᓕ, 
ᑲᓇᑕᒦᙵᖅᑐᖃᖅᐸᑦ ᐊᕕᒃᑐᕐᓯᒪᔪᓂ ᐊᑯᓂᓗ ᑲᓇᑕᒥᓯᒪᓕᓪᓗᑎᒃ, ᐅᖃᖅᑏ, ᐃᓱᒪᒋᔭᐅᒐᔪᒃᑐᑦ 
ᑲᓇᑕᒨᕈᓐᓇᐅᑎᖓᓂᒃ ᑕᐃᒃᑯᐊᓕ ᑲᓇᑕᒥᐅᑕᕈᓪᓚᕆᓐᓂᐊᖏᒃᑯᑎᒃ. 
 
ᒪᓕᒐᓕᐅᖅᑎᐅᔪᖅ ᖃᐅᔨᒪᔪᖅ, ᐆᒃᑑᑎᒋᓗᒍ ᐃᖃᓗᓐᓂ ᐊᓯᖏᓐᓂᓪᓗ ᐊᒥᓱᓂ ᓄᓇᕗᒻᒥ, ᑕᒪᒃᑯᐊ 
ᑲᓇᑕᒥᐅᑕᕈᖅᑐᑦ ᐊᖏᖅᑎᑕᐅᓲᖑᒻᒪᑕ ᔪᓚᐃ 1-ᖑᓕᕋᐃᒻᒪᑦ ᓄᓇᖃᕐᓯᒪᔪᑦ ᓄᓇᕗᒻᒥ. ᑭᓯᐊᓂᓕ, ᐅᖃᖅᑏ, 
ᖃᐅᔨᒪᙱᑦᑐᖓ ᑕᒪᒃᑯᐊ ᐃᓱᒪᐃᓐᓇᕿᑎᒍᓐᓇᕐᒪᖔᑦᑎᒍᑦ ᓄᓇᕗᒻᒨᕋᑖᕐᓯᒪᔪᑦ ᐊᓯᖏᓐᓂ ᑲᓇᑕᐅᑉ ᓯᓚᑖᓂᑦ 
ᐊᖑᓇᓱᒍᓐᓇᖅᑎᓪᓗᒋᑦ, ᐃᖃᓗᒐᓱᒍᓐᓇᖅᑎᓪᓗᒋ ᐊᓯᖏᓐᓂᓪᓗ ᐊᓪᓚ ᐃᓚᖏᑦ ᐃᖅᑲᓇᐃᔭᕆᔭᐅᔪᓂ 
ᐋᑦᑎᑐᐃᓐᓇᕿᐊᖃᕐᓗᑎᒃ. 
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᒪᓕᒃᑕᐅᔭᕆᐊᖃᖅᑐᓂᒃ ᐱᑕᖃᖅᐳᑦ ᑲᓇᑕᒥᐅᑕᕈᕐᓂᕐᒧᑦ ᐊᒻᒪ 
ᑲᓇᑕᒥᒍᑕᐅᑲᐃᓐᓇᖅᑐᓂᒃ. ᐊᑕᐅᓯᕐᒧᑦ ᑐᕌᖓᓗᐊᖅᑐᒥᒃ ᐱᑕᖃᖅᐸᑦ, ᒪᓕᒐᓕᐅᖅᑎᐅᔪᑦ ᓇᓗᓇᐃᕐᓯᓯᒪᒻᒪᑕ, 
ᐱᓇᓱᐊᕈᓯᐅᓚᐅᖅᑐᒥ, ᐊᐃᒃᐸᕇᓂᒃ ᐃᑲᔪᕈᓐᓇᓚᐅᕋᑦᑕ. ᑕᐃᒃᑯᐊ ᐅᕙᓐᓄ ᑐᓂᔪᓐᓇᕈᕕᒋᑦ, 
ᐃᑲᔪᕋᓱᐊᑦᑎᐊᕈᓐᓇᖅᑐᖓ ᑎᑎᖅᑲᖁᑎᖏᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 015 - 2(1): ᓯᕗᓕᖅᑎ ᑲᑎᖃᑎᖃᕐᓂᖓ ᓯᕗᓕᖅᑎᐅᖃᑎᒥᓂᒃ ᔫᑳᓐᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᓯᕗᓕᖅᑎᒧᑦ. 
 
ᑐᓴᖃᑦᑕᓚᐅᕋᑦᑕ ᑐᓴᒐᒃᓴᑎᒍᑦ, ᓯᕗᓕᖅᑎᐅᔪᖅ ᔫᑳᓐᒧᓚᐅᕐᒪᑦ ᑲᑎᒪᖃᑎᖃᕆᐊᖅᑐᑦᑐᓂ ᒪᕐᕉᓐᓂᒃ 
ᐅᑭᐅᖅᑕᖅᑐᒥ ᓯᕗᓕᖅᑎᐅᔫᓐᓂᒃ, ᔫᑲᓐᒥᑦ ᐊᒻᒪ ᓄᓇᑦᓯᐊᕐᒥᑦ. ᑕᐅᕗᙵᓚᐅᕋᕕᑦ ᑭᒡᒐᖅᑐᖅᑐᑎᒃ ᓄᓇᕗᒻᒥᑦ. 
ᑐᓴᖅᑎᑦᑎᔪᓐᓇᖅᐱᑦ ᒪᓕᒐᓕᐅᖅᑎᓂᒃ ᖃᓄᐃᑦᑐᓂᒃ ᐅᖃᐅᓯᖃᓚᐅᕐᒪᖔᓯ ᓯᕗᓪᓕᖅᑏᑦ ᑲᑎᒪᓂᖓᓐᓂ 
ᖃᓄᐃᑦᑐᓂᓪᓗ ᓴᖅᑭᖅᑐᖃᓚᐅᖅᐸ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᓚᐅᖅᑐᒍ ᐊᒥᓱᑲᓪᓚᐅᔪᓂᒃ 
ᐅᖃᐅᓯᖃᓪᓗᐊᑕᓚᐅᖅᑐᒍ ᐋᓐᓂᐊᖅᑐᓕᕆᓂᕐᒥᒃ, ᑮᓇᐅᔭᕗᓪᓗ ᓈᒻᒪᓐᓂᐊᕋᓗᐊᕐᒪᖔᑕ ᑖᒃᑯᓇᙵ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓅᖅᑕᐅᔪᑦ. ᐃᑲᔪᖃᑎᒌᓐᓂᐊᖅᑐᒍ ᓯᕗᓕᖅᑎᐅᓗᑕ ᐅᑭᐅᖅᑕᖅᑐᒥ 
ᐊᒻᒪ ᐅᖃᐅᓯᖃᓚᐅᕐᒥᔪᒍᑦ ᕿᓂᕐᓂᕐᒥᒃ ᐅᔭᕋᓐᓂᐊᕐᓂᕐᒥᓪᓗ. ᑖᒃᑯᐊ ᒪᕐᕉᔪᒃ ᑲᑐᔾᔨᔾᔪᑎᒋᓂᐊᖅᑕᕗᑦ 
ᓯᕗᓕᖅᑎᐅᓗᑕ ᓄᓇᕗᒻᒥ, ᓄᓇᑦᓯᐊᕐᒥ ᔫᑳᓐᒥᓗ. 
 
ᐅᖃᐅᓯᖃᒃᑲᓐᓂᓚᐅᕐᒥᔪᒍᑦ ᖃᓄᖅ ᐃᓚᐅᒃᑲᓐᓂᕈᓐᓇᓂᑦᑎᓐᓂᒃ ᖄᖅᑎᑕᐅᑦᑕᐃᓕᒪᓂᕐᒧᑦ. 
ᐅᖃᐅᓯᕆᓚᐅᕐᒥᔭᕗᒃᑕᐅᖅ ᑮᓇᐅᔭᑦ ᓴᓂᕐᕙᒃᑕᐅᓯᒪᓂᖏᑦ ᑲᓇᑕᐅᑉ ᒐᕙᒪᒃᑯᖏᑕ ᑕᐃᒃᑯᐊ ᐊᑲᐅᙱᓕᐅᕈᑕᐅᔪᑦ 
ᐋᖅᑭᒋᐊᖅᑕᐅᑲᓐᓂᕆᐊᖃᕐᒪᑕ. 
 
2007-ᒥ, ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᐅᓛᖅᑐᖅ ᐅᐊᐃᕼᐅᐊᔅᒥᓛᖅᑐᖅ. ᑕᐃᒃᑯᐊ ᑐᙵᓱᑦᑎᑦᑎᔪᑦ 
ᐱᖃᑕᐅᖁᔨᓪᓗᑎᒃ ᓄᓇᕗᒻᒥᐅᑕᐅᔪᓂᒃ ᐊᒻᒪᓗ ᓄᓇᑦᓯᐊᕐᒥᐅᑕᐅᔪᓂᒃ ᑲᑐᔾᔭᐅᓗᓂ ᐱᓕᕆᐊᖑᓂᐊᕐᓗᓂ ᔫᑳᓐᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑏ (ᑐᓵᔨᒃᑯᑦ): ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᓯᕗᓕᖅᑎᐅᔪᖅ ᑕᒪᒃᑯᓂᖓ ᐃᖅᑯᓕᐅᑎᖃᕐᒪᑦ 
ᑲᑎᒪᔾᔪᑕᐅᓚᐅᖅᑐᒥ ᓯᕗᓕᖅᑎᓄᑦ. 
 
ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᑐᕌᖓᔪᖅ ᐱᓕᕆᖃᑎᒌᓐᓂᕐᒧᑦ ᐱᖁᑎᒋᔭᐅᓗᑎᒃ ᓄᓇᕗᒻᒥ. ᐆᑦᑑᑎᒋᓗᒍ 
ᐱᓕᕆᐊᖃᕈᓐᓇᖅᑐᒍᑦ ᑖᒃᓱᒥᖓ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᒥᒃ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, 
ᖄᑦᑎᑎᑦᑕᐃᓕᒪᓂᕐᒧᑦ ᐱᓕᕆᐊᖑᔪᖅ. ᐃᓱᒪᒋᓪᓗᒋᑦ ᐃᓘᓇᖏᓐᓂᒃ ᐱᐊᓂᒃᓯᒍᓐᓇᔾᔮᕙᓪᓚᐃᖏᓐᓇᑦᑕ ᑖᒃᑯᓂᖓ 
ᐅᖃᐅᓯᐅᔪᓂᒃ ᐅᖃᐅᓯᒃᑯᑦ ᐊᐱᖅᓱᕐᓂᖃᑦᑎᓪᓗᑕ. ᐊᐱᕆᔪᒪᓪᓗᖓ ᓯᕗᓕᖅᑎᒥᒃ ᐊᔪᓐᓇᖏᒻᒪᖔᖅ 
ᓴᖅᑭᑎᑦᑎᓗᓂ ᐸᐃᑉᐹᑎᒍᑦ ᑎᑎᕋᖅᓯᒪᔪᓂᒃ ᑖᒃᑯᓂᖓᓕᒫᖅ ᐱᑦᔪᑎᖃᕐᓗᓂ ᐅᖃᐅᓯᐅᓚᐅᖅᑐᓕᒫᓂᒃ ᑕᐃᑲᓂ 
ᓯᕗᓕᖅᑏᑦ ᑲᑎᒪᓂᖃᑦᑎᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓯᒪᖏᓐᓇᒪ ᐅᓂᒃᑳᒥᒃ, ᑭᓯᐊᓂᓕ 
ᓴᖅᑮᓯᒍᓐᓇᖅᑐᖓ ᐊᓯᖏᓐᓂᒃ ᐸᐃᑉᐹᓂᒃ ᐊᑐᖅᑕᐅᓚᐅᖅᑐᓂᒃ ᑲᑎᒪᓂᕐᒥ. ᒪᓕᒐᓕᐅᖅᑏᑦ ᖃᐅᔨᓴᕈᒪᑉᐸᑕ 
ᑖᒃᑯᓂᖓ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑎᒐ, ᐅᖃᖅᑏ. ᑖᒃᑯᐊ ᐅᕙᓐᓄᑦ ᐱᒻᒪᕆᐊᓘᒻᒪᑕ, ᐊᒻᒪᓗ ᐱᓗᐊᖅᑐᒥᒃ 
ᐱᑕᖃᖏᓇᑦᑕ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᒥᒃ, ᐊᒻᒪᓗ ᑐᑭᓯᓪᓗᑕ ᐊᐅᓚᑕᐅᓂᐊᕐᒪᑕ ᒐᕙᒪᑐᖃᒃᑯᓐᓂᑦ, 
ᑮᓇᐅᔭᖃᑦᑎᑎᖏᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ, ᐱᑦᔪᑎᒋᓪᓗᒍ ᑕᒪᓐᓇ ᐊᒥᓱᓂᒃ ᐃᓱᒫᓘᑎᖃᑉᐳᒍᑦ ᐊᒻᒪᓗ 
ᓇᓗᖏᓚᖓ ᐃᓚᖏᑦ ᒥᑭᔫᑕᐅᓂᖅᓴᐃᑦ ᓄᓇᓖᑦ ᐊᑐᐃᓐᓇᖃᔾᔮᖏᒻᒪᑕ ᑖᒃᑯᓄᖓ ᑮᓇᐅᔭᓄᑦ ᓴᓂᖅᕙᒃᑕᐅᓯᒪᔪᑦ 
ᒐᕙᒪᑐᖃᒃᑯᓐᓂᑦ. 
 
ᐃᓱᒪᕗᖓᓕ ᐊᖏᖃᑎᖃᑦᑐᐃᓐᓇᐅᑉᐸᑕ ᑖᒃᑯᓂᖓ ᐱᖓᓱᓂᒃ ᓯᕗᓕᖅᑎᓂᒃ, ᐃᑲᔪᖅᑐᐃᒍᓐᓇᕐᓂᐊᕐᕋᑦᑕ ᐊᒻᒪᓗ 
ᐱᔭᕆᐊᑭᓐᓂᖅᓴᐅᓕᕐᓗᓂ ᐊᑐᐃᓐᓇᖃᕈᓐᓇᕐᓂᕗᑦ ᑮᓇᐅᔭᓂᒃ. ᐅᖃᕈᑎᖃᕆᐊᖃᑦᑐᒍᑦ ᑖᒃᑯᓂᖓ ᐅᖃᐅᓯᐅᔪᓂᒃ 
ᑲᑎᒪᕕᒻᒥ ᐊᒻᒪᓗ ᑐᓴᐅᒪᔭᕆᐊᖃᑦᑐᑕ ᑐᑭᓯᒍᑎᓂᒃ ᖃᐅᔨᒪᑦᐊᕐᓗᑕ ᐅᖃᐅᓯᖃᕈᓐᓇᑐᐃᓐᓇᐅᓂᐊᕐᕋᑦᑕ 
ᒐᕙᒪᒃᑯᓐᓄᑦ ᐊᒻᒪᓗ ᑎᒥᖁᑎᖏᓐᓄᑦ. 

ᐃᓄᐃᑦ ᐅᑭᐅᖅᑕᖅᑐᒥ ᓯᓚᕐᔪᐊᕐᒥ ᑲᑎᒪᔨᖏᑦ ᐅᖃᕈᑎᖃᖅᓯᒪᔪᑦ ᑖᒃᑯᓂᖓ ᑭᓯᐊᓂᓗ ᑕᑯᔪᒪᕗᖓ 
ᓴᖅᑮᓯᑎᓪᓗᑎᑦ ᑖᒃᑯᓂᖓ ᐸᐃᑉᐹᓂᒃ ᑎᑎᕋᖅᓯᒪᔪᓂ ᑐᓴᐅᒪᑦᑎᐊᕐᓗᑕ ᐃᑲᔪᖅᑐᐃᒍᓐᓇᕐᓂᐊᕐᕋᑦᑕ ᑕᒪᑐᒧᖓ 
ᖄᑦᑎᑎᑦᑕᐃᓕᒪᓂᕐᒧᑦ. ᓯᕗᓕᖅᑎ ᓴᖅᑮᓯᖁᕙᕋ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑮᒍᓐᓇᖅᑐᒍᑦ ᑖᒃᑯᓂᖓ ᐸᐃᑉᐹᓂᒃ 
ᑎᑎᕋᖅᓯᒪᔪᓂᒃ ᓄᐊᑎᖅᓯᒪᔭᑦᑎᓐᓂᒃ. ᐱᑕᖃᓗᐊᕌᓗᖏᑦᑑᒐᓗᐊᖅ ᑕᐃᑲᓂ ᑭᓯᐊᓂᓕ ᓇᓗᓇᐃᖅᓯᔪᑦ 
ᐃᓚᖏᓐᓂᒃ ᐃᓱᒫᓘᑎᐅᔪᓂᒃ ᐊᒻᒪᓗ ᖃᓄᖅᑑᕈᑎᐅᒍᓐᓇᖅᑐᐃᓐᓇᕆᐊᓕᓐᓂᒃ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ.  
 
ᐊᐱᖅᑯᑦ 016 - 2(1): ᐃᑯᒪ 2 ᐅᓂᒃᑳᖅ ᐊᒻᒪ ᑕᑯᑦᓴᐅᙱᑦᑐᑦ ᐃᑲᔫᑎᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᓚᐅᖏᓂᓐᐹᑦᑕᑐᖅᑐᑦ ᐃᓕᑕᖅᓯᔪᒪᓪᓗᖓ ᐃᓚᖏᓐᓂᒃ ᐃᖃᓗᐃᑦ 
ᖃᑦᑎᕆᔨᒃᑯᖏᓐᓂᒃ ᐅᕙᓃᑦᑐᓂᒃ. ᖃᑦᑎᕆᔨᒃᑯᑦ ᐊᖓᔪᖅᑳᖓ, ᑯᐊᕆ ᓯᐅᒡᕕᓐ, ᐃᑲᔪᖅᑏᑦ ᖃᑦᑎᕆᔩᑦ ᐱᐅᕆ 
ᕌᔾᔪᔅ, ᐸᐅᓗᓯ ᓄᔭᓕᐊᖅ, ᐃᔨᑦᓯᐊᖅ, ᑯᐊᕆ ᐱᐅᓪ ᐊᒻᒪᓗ ᑯᕆᔅ ᐅᐃᓪᓴᓐ, ᐅᕙᓃᑦᑐᑦ. ᑐᙵᓱᒃᑎᒍᒪᓪᓗᒋᑦ 
ᑲᑎᒪᕕᒻᒧᑦ, ᐊᒻᒪᑕᐅᖅ ᐃᓚᒋᔭᖓ ᑐᖁᖓᔪᓕᕆᔨ ᐊᕙᓃᒻᒥᔪᖅᑕᐅᖅ, ᓂᐱᖃᐅᑎᒃᑰᖏᑦᑐᖅ 
 
ᐅᖃᖅᑏ, ᐊᐱᖅᑯᑎᒋᔭᕋ ᓱᓕ ᐊᖓᔪᖅᑳᖓᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ. ᐅᐊᑦᑎᐊᕉᖃᐅᔪᖅ, 
ᐊᖓᔪᖅᑳᖅ ᓇᓗᓇᐃᖅᓯᖃᐅᒻᒪᑦ ᐊᑭᑐᓗᐊᖏᑦᑐᖅ ᐆᒪᖅᑯᑎᓄᑦ ᑮᓇᐅᔭᑦ ᓇᓗᓇᐃᖅᑕᐅᓯᒪᓂᐊᕐᒪᑕ ᐅᕙᓂ 
ᐃᑯᒪ ᖤᖤ ᐅᓂᒃᑳᒥ. ᑖᓐᓇ ᐃᑯᒪ ᖤᖤ ᐅᓂᒃᑳᒥ, ᐅᖃᖅᑏ, ᐅᖃᐅᓯᖃᑦᑐᖅ ᐋᖅᑭᒃᑎᕆᓂᕐᒥᒃ ᑖᒃᓱᒥᖓ 
ᑮᓇᐅᔭᒥᒃ ᐲᖅᓯᓗᑎᒃ ᑕᑯᒃᓴᐅᖏᑦᑐᓂᒃ ᐃᑲᔫᓯᐊᓂᒃ, ᐊᒻᒪᓗ ᐅᓂᒃᑳᒥ ᐅᖃᖅᓯᒪᒻᒪᑦ, ᐅᖅᓱᐊᓗᓕᕆᔨᒃᑯᓃᓐᓇᖅ, 
ᑕᑯᓇᓐᓂᕋᑦᑐᑎᒃ ᓴᖅᑮᓯᓗᑎᖅᑲᐃ ᒫᓂ 10 ᒥᓕᐊᓐ ᑖᓚᔅᓂᑦ ᐃᔨᖅᓯᒪᔪᒃᑯᑦ ᐃᑲᔫᓯᐊᑎᒍᑦ.  
 
ᐊᐱᕆᔪᒪᓪᓗᒍ ᐊᖓᔪᖅᑳᖅ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᖃᐅᔨᓯᒪᓕᕐᒪᖔᑕ 
ᖃᓄᐃᑦᑑᒪᖔᑕ ᐃᔨᖅᓯᒪᔪᑦ ᐃᑲᔫᓯᐊᔅᓴᐃᑦ, ᐊᒻᒪᓗ ᖃᑦᑎᐅᒋᐊᖃᕋᔭᕐᒪᖔᑕ ᐊᑐᖅᑐᒃᓴᒫᖑᓂᐊᖅᑐᑦ 
ᒐᕙᒪᒃᑯᓐᓂᑦ ᑮᓇᐅᔭᖃᑦᑎᑕᐅᓂᐊᕐᓗᓂ ᑖᓐᓇ ᑮᓇᐅᔭᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᓐᓂᑦ, ᐊᖓᔪᖅᑳᖅ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇᐅᔪᖅ ᑲᑎᑎᕆᔪᒍᑦ ᑐᑭᓯᐅᒪᔾᔪᑎᓂᒃ, 
ᑭᓯᐊᓂ ᐊᐱᖅᑯᑎᒋᔭᐃᑦ ᖃᐅᔨᒋᐊᕆᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᖃᐅᔨᒋᐊᓛᖅᐳᖅ. ᑲᑎᒪᔾᔪᑎᓄᑦ ᐅᓪᓗᒥ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖅᑕᖃᒃᑲᓐᓂᕈᓐᓃᕐᒪᑦ ᐅᖃᕈᒪᓯᒪᔪᓂᑦ. ᑐᑐ. 
 
ᐊᐱᖅᑯᑦ 017 - 2(1): ᐃᑯᒪ 2 ᐅᓂᒃᑳᖅ ᐊᒻᒪ ᑕᑯᑦᓴᐅᙱᑦᑐᑦ ᐃᑲᔫᑎᑦ 
  
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᓕ ᐱᔪᓐᓇᕐᓂᖃᖅᑐᒻᒪᕆᒻᒧᑦ ᐊᖓᔪᖅᑳᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒫᒃ ᖃᐅᔨᒪᔭᐅᔪᒪᓲᖑᒻᒪᑦ. 

ᐅᖃᖅᑏ, ᓄᓇᕗᒻᒥ ᒐᕙᒪᒃᑯᑦ ᑐᓴᕋᔅᓴᖓ ᓴᖅᑭᖅᑕᐅᓚᐅᖅᐳᖅ ᐅᓪᓗᖓᓂ ᒪᐃ 5, ᐊᖓᔪᖅᑳᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᐃᒫᒃ: "ᓇᓗᙱᓚᖓ ᐃᓕᓐᓂᐊᕐᕕᕗᑦ ᐅᓗᕆᐊᓇᖅᑐᒦᙱᒻᒪᑕ". 
ᑭᖑᓂᑦᑎᐊᖓᒍᑦ ᑐᓴᓕᓚᐅᕐᒥᒐᒪ ᓈᓚᐅᑎᒃᑯᑦ ᖁᓛ ᐃᓪᓘᑉ ᐃᓕᓐᓂᐊᕐᕕᐅᒃ ᑲᑕᓚᐅᕐᒪᑦ. ᐊᐱᖅᑯᑎᒐᓕ 
ᐊᖓᔪᖅᑳᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᐅᔭᐅᑐᐃᓐᓇᕈᒪᓪᓗᖓ ᐄ ᐅᕝᕙᓘᓐᓃᑦ ᐋᒡᒐ ᑭᐅᔾᔪᑎᒥᒃ. 
ᐊᖏᕈᑎᖃᖅᐹ ᐊᖓᔪᖅᑳᑦ ᖃᐅᔨᓴᖅᑏᑦ ᐃᓕᓐᓂᐊᕐᕕᑦᑕ ᐅᓗᐊᓇᖅᑐᒦᙱᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ, ᐃᓕᓐᓂᐊᕐᕕᒻᒥᑦ ᖁᓛ ᐊᐱᖅᑯᑕᐅᔪᖅ 
ᐃᓅᕕᒻᒥᐅᓚᐅᖅᐳᖅ. ᐊᒥᓱᐊᖅᑎᑲᓪᓚᒃ ᐃᓅᕕᒻᒦᓐᓂᑰᒐᒪ ᐃᓕᓐᓂᐊᕐᕕᖏᓐᓅᖅᓯᒪᓪᓗᖓᓗ. 
ᖁᐊᖅᓵᖅᑐᒻᒪᕆᐅᓚᐅᖅᐳᖓ ᖁᓛ ᑲᑕᓐᓂᕐᒪᑦ. ᑐᓴᓚᐅᕋᑦᑕ, ᐃᒻᒪᖃ ᖁᓛ ᐃᓪᓘᑉ ᐅᖁᒪᐃᔅᓴᓗᐊᓕᕐᓂᕐᒪᑦ. 
 
ᑕᐃᒪᐃᓚᐅᖅᑎᓪᓗᒍ ᐱᕙᓪᓕᐊᔪᒃᑰᓚᐅᕐᒪᑦ, ᖃᐅᔨᓴᑦᑎᐊᓚᐅᖅᐳᑦ ᐃᓕᓐᓂᐊᕐᕕᓐᓂᑦ ᓄᓇᕗᒻᒥ 
ᖃᐅᔨᒪᒋᐊᖁᓪᓗᒋᑦ ᖁᓕᖏᑦ, ᐊᐱᕙᒻᒪᖔᑕ ᖁᓕᖏᑦ, ᑕᐃᒪᐃᓐᓂᐅᓴᙱᒃᑲᓗᐊᕐᒪᖔᑕ. ᑐᑭᓯᐅᒪᔭᒃᑯᓪᓕ, 
ᖁᓛᖏᑦ ᐃᓕᓐᓂᐊᕐᕖᑦ ᓄᓇᕗᒻᒥ ᐅᓗᕆᐊᓇᖅᑐᒦᙱᑦᑎᐊᖅᐳᑦ ᐃᓕᓐᓂᐊᕐᕕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐊᖓᔪᖅᑳᖅ ᖃᐅᔨᓴᑦᑎᐊᖅᑐᒥᓂᐅᒻᒪᑦ ᖁᓕᖏᑦ ᐃᓕᓐᓂᐊᕐᕕᓐᓂᑦ 
ᐊᑦᑕᓇᙱᒃᑲᓗᐊᕐᒪᖔᑕ ᓄᓇᕗᒻᒥ. ᐊᐱᕆᔪᒪᕙᕋ ᐊᖓᔪᖅᑳᖅ ᐅᓪᓗᒥ, ᐃᓕᓐᓂᐊᕐᕕᓕᒫᑦ ᓄᓇᕗᒻᒥ 
ᖃᐅᔨᓴᖅᑕᐅᑦᑎᐊᕐᓂᕋᓗᐊᕐᒪᖔᑕ ᐊᑦᑕᓇᙱᒃᑲᓗᐊᕐᒪᖔᑕ ᐱᖓᓲᓚᐅᖅᑐᓂᑦ ᑕᖅᑭᓂᒃ. ᖁᔭᓐᓇᒦᒃ, ᐅᖃᖅᑏ. 
ᖁᓖᓐᓇᕆᙱᑕᖏᑦ ᑭᓯᐊᓂ ᐃᓗᐃᒃᑲᕐᒥᑦ ᖃᐅᔨᓴᕐᓂᖅᐹᑦ ᐅᓗᕆᐊᓇᙱᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏᔭ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᖃᐅᔨᒪᒻᒪᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᓕᕆᐊᖃᕐᒪᑕ ᐋᖅᑭᐅᒪᐃᓐᓇᖅᑎᑦᑎᔨᐅᓪᓗᑎᒃ ᒐᕙᒪᒃᑯᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ 
ᐱᖁᑎᓕᒫᖏᓐᓂᑦ, ᐃᓪᓗᓂᒃ ᐊᓯᖏᓐᓂᓪᓗ ᖃᐅᔨᓴᖅᑕᐅᕙᑦᑐᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᑐᑭᓯᐅᒪᔭᒃᑯᑦ, ᐅᖃᖅᑏ, ᑕᒪᓐᓇ ᐃᓚᒋᒻᒪᒍ ᐋᖅᑭᐅᒪᐃᓐᓇᖅᑎᑕᑎᓐᓄᑦ, ᐊᐱᓗᐊᓕᙱᒃᑲᓗᐊᕐᒪᖔᑕ 
ᖃᐅᔨᓴᖃᑦᑕᖅᑐᑎᒃ, ᐅᑦᑑᑎᒋᓪᓗᒍ ᑖᓐᓇᑎᑐᑦ. ᐅᖃᕈᓐᓇᙱᓚᖓ ᖃᓄᑎᒋ ᐱᓇᓱᐊᕈᓯᐅᓚᐅᖅᑐᒥᑦ ᐅᕝᕙᓘᓐᓃᑦ 
ᒪᕐᕉᓚᐅᖅᑑᓐᓂᒃ ᐱᓇᓱᐊᕈᓰᓐᓂᒃ ᐃᓕᓐᓂᐊᕐᕕᕗᑦ ᖃᐅᔨᓴᖅᑕᐅᓚᐅᕐᒪᑕ. ᐅᖃᕈᓐᓇᖅᐳᖓᓕ, ᐅᖃᖅᑏ, 
ᑐᑭᓯᒋᐊᖅᑎᑕᐅᓚᐅᖅᑐᖓ, ᐃᓕᓐᓂᐊᕐᕕᓕᒫᕗᑦ ᖃᐅᔨᓴᖅᑕᐅᓚᐅᖅᐳᑦ ᐊᐱᓗᐊᖅᓯᒪᙱᒃᑲᓗᐊᕐᒪᖔᑕ 
ᑭᖑᓂᑦᑎᐊᖓᒍᑦ ᑐᓴᓚᐅᖅᑐᑕ ᓈᓚᐅᑎᒃᑯᑦ. ᑕᐃᒪᐃᓚᐅᕐᒪᑦ ᐃᓅᕕᒻᒥ. ᐃᓚᓕᐅᑎᓪᓗᒍ ᐋᖅᑭᐅᒪᐃᓐᓇᕈᑎᓄᑦ 
ᖃᐅᔨᓴᖃᑦᑕᖅᑕᑎᓐᓄᑦ ᐃᓕᓐᓂᐊᕐᕕᓕᒫᑦ ᐊᒻᒪᓗ ᐊᓯᖏᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ 
ᐱᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᖃᐅᔨᓴᖅᑕᐅᖏᓐᓇᖃᑦᑕᕐᒪᑕ ᑕᒪᔾᔭ ᑭᐅᔾᔪᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᔅᓯ ᐃᓕᓐᓂᐊᕐᕖᑦ ᓇᔪᕐᕕᒋᒻᒪᒋᑦ ᒪᒃᑯᑦᑐᖁᑎᑦᑕ. ᕿᑐᕐᖓᕗᑦ 
ᐃᓕᓐᓂᐊᕆᐊᖃᑦᑕᖅᑐᑦ ᑕᐃᒪᐃᖁᒐᔭᙱᑦᑎᐊᕋᑦᑎᒃᑯ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ. 
 
ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᑎᑎᖅᑲᖁᑎᓂᒃ ᖃᖓᒃᑯᑦ ᐃᓕᓐᓂᐊᕐᕖᑦ ᓄᓇᓕᓐᓂᑦ ᐃᖃᓗᓐᓂᓗ 
ᐊᓯᖏᓐᓂᓪᓗ ᓄᓇᓕᓐᓂᑦ ᖃᐅᔨᓴᖅᑕᐅᓐᓂᕐᒪᖔᑕ ᐊᑦᑕᓇᙱᒃᑲᓗᐊᕐᒪᖔᑕ ᓇᓗᓇᐃᖅᓯᓗᓂᓗ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᐅᓕᕆᐊᓱᖅᑰᔨᙱᒻᒪᑕ ᑲᑉᐱᐊᓱᒐᑎᓪᓗ 
ᑖᒃᓱᒥᖓ ᐃᓪᓗᒥᑦ ᒐᕙᒪᒃᑯᓐᓄᑦ ᓇᒻᒥᓂᕆᔭᐅᓪᓗᓂ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᓪᓗᓂ 
ᐊᐅᓚᑕᐅᔪᖅ ᒐᕙᒪᒃᑯᓐᓄᑦ ᓄᓇᕗᒻᒥ. 
 
ᐄ, ᐅᖃᖅᑏ, ᐅᖃᖅᑲᐅᒐᒪ ᓄᓇᓕᓐᓂ ᒐᕙᒪᓕᕆᔨᒃᑯᑦ ᖃᐅᔨᓴᐃᓐᓇᖃᑦᑕᖅᐳᑦ ᐃᓪᓗᖁᑎᓕᒫᖏᓐᓂᑦ. 
ᐃᒪᐃᒍᓐᓇᖅᐳᖓᓕ ᒪᓕᒐᓕᐅᖅᑎᒧᑦ, ᐅᖃᖅᑏ ᑐᑭᓯᒋᐊᕈᒻᒥᑦ ᐱᓗᖓ ᖃᖓᒃᑯᑦ ᖃᐅᔨᓴᖅᑕᐅᓐᓂᕐᒪᖔᑕ 
ᓇᓗᓇᐃᖅᓯᓗᖓ ᒪᓕᒐᓕᐅᖅᑎᒧᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᖃᑦᑕᕐᓂᐅᔪᑦ ᖃᓄᐃᓕᖓᒻᒪᖔᑕ. 
 
ᐅᖃᖃᑎᖃᕆᐊᖃᕐᓂᐊᕐᑐᖓ ᒥᓂᔅᑕᖓᓂᒃ ᓄᓇᓕᓐᓂ ᒐᕙᒪᓕᕆᔩᑦ ᐱᔨᑦᓯᐅᑎᖏᓐᓄᑦ ᖃᐅᔨᒋᐊᕐᓗᖓ ᑕᐃᒃᑯᐊ 
ᑐᓴᕋᑦᓴᐅᒻᒪᖔᑕ ᒪᓕᒐᓕᐅᖅᑎᒧᑦ ᒪᓕᒐᓕᐅᕐᕕᒻᒥᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒫᒃ ᒥᓂᔅᑕᐅᑉ ᐅᖃᑦᓯᐊᕐᒪᐅᒃ, ᓯᕘᕋᙱᑦᑐᖓ ᐅᕙᓂ 
ᒪᓕᒐᓕᐅᕐᕕᒻᒦᒋᐊᖅ, ᒪᓕᒐᓕᐅᕐᕕᒃ ᓯᑕᒪᐃᓐᓇᕐᓂᒃ ᐊᕐᕌᖑᓕᒃ. ᐃᓚᖏᑦ ᐃᓕᓐᓂᐊᕐᕖᑦ ᑕᐅᑐᑦᑕᕗᑦ ᐊᒻᒪ 
ᐃᓚᖓᑦ ᒫᓃᑦᑐᖅ ᐃᖃᓗᓐᓂ ᐊᕐᕌᖑᓕᒃ ᐅᖓᑖᓄᑦ 30, ᑎᑭᐅᑎᐊᕕᑦᑐᖅ 35-ᓄᑦ ᐃᓚᖏᓪᓗ ᐃᓕᓐᓂᐊᕐᕖᑦ 
ᑕᑯᓯᒪᔭᒃᑲ ᓄᓇᓕᓐᓂ ᓄᓇᕗᓕᒫᒥ ᑕᐃᒫᑦᓴᐃᓐᓇᖅ ᐱᑐᖃᐅᑎᒋᔪᑦ, ᐱᑐᖃᐃᑦ, ᐱᑐᖃ... ᐱᓕᕆᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖃᖅᑲ ᖃᖓ ᓱᓇᐃᓪᓗ ᖃᐅᔨᓴᖅᑕᐅᖃᑦᑕᕆᐊᖃᕐᒪᖔᑕ ᑕᒪᒃᑯᓄᖓ, 
ᐃᓕᓐᓂᐊᕐᕕᑦᑎᒍᑦ, ᐱᓕᕆᕕᖓᑎᒍᑦ ᓄᓇᓕᓕᕆᔩᑦ ᒐᕙᒪᓕᕆᔩᓪᓗ ᐱᔨᑦᓯᖅᑎᖏᑕ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒪᑦᓯᐊᖏᑦᑐᖓ ᒪᓕᒐᕐᒥᒃ ᐊᖅᑭᑦᓯᒪᔪᖃᕐᒪᖔᖅ. 
ᐅᖃᐅᑎᒍᓐᓇᖅᑕᒋᑦ ᒪᓕᓪᓗᒍ ᓇᖏᐊᕐᓇᖅᑐᓃᑦᑐᓄᑦ ᐅᕝᕙᓗ ᔭᒐᑦᑐᓄᑦ ᒪᓕᒐᖅ ᒐᕙᒪᓂ ᐊᒻᒪᓗ ᐋᕼᐊᓘᓇ, 
ᑕᕝᕗᖓ ᑐᕌᕐᓗᓂ ᐋᖅᑭᓚᐅᖅᓯᒪᔪᖅ ᓯᕗᓂᖓᒍᑦ ᐊᐃᑉᕉᓪ 1, 1999 ᐊᒻᒪᓗ ᐋᕼᐊᓘᓇ, ᑕᐃᒪᙵᓂᑦ 
ᐋᖅᑭᑦᓯᒪᔪᖅ. ᐋᖅᑭᑦᓯᒪᒌᖅᑐᓂᒃ ᒪᓕᒐᓕᒃ ᐱᑕᖃᕆᐊᓕᑦᑕᖃᐅᖅᓱᓂᓗ ᐊᑐᐊᒐᕐᓂᓪᓗ ᐊᑐᐊᖅᑕᐅᒋᐊᓕᓐᓂᒃ 
ᒐᕙᒪᖓᓄᑦ ᓄᓇᕗᑦ ᓇᒻᒥᓂᖏᓐᓄᓪᓗ ᓴᓇᒻᒪᐅᓯᕐᓄᑦ ᐊᓯᖏᓐᓄᓪᓗ ᐊᒻᒪᓗ ᐋᕼᐊᓘᓇ, ᑕᕝᕗᙵᖓᓗᓂ, ᐅᓇ 
ᐆᑦᑑᑎᒋᓗᒍ, ᐃᓪᓗᐃᑦ ᐊᑐᖅᑕᕗᑦ ᐅᕝᕙᓗ ᐃᓕᓐᓂᐊᕐᕕᓐᓅᖓᔪᑦ, ᐃᓪᓗᐃᓪᓗ ᓇᒻᒥᓂᕗᑦ. 
 
ᑕᐃᒫᒃ ᑐᑭᓯᐅᒪᔭᕋ, ᐅᖃᖅᑏ, ᐊᒻᒪ ᑐᑭᓯᐅᒪᕗᖓ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᑐᖃᐃᑦ ᐊᒻᒪ ᒫᓐᓇ 
ᓄᓇᓕᓕᕆᔩᑦ ᒐᕙᒪᓂᓪᓗ ᐱᔨᑦᓯᐅᑎᓕᕆᔩᑦ ᐊᑐᐊᖅᓯᔪᑦ ᑕᒪᒃᑯᓂᖓ ᒪᑭᒪᑦᓯᒍᑎᓂᒃ ᐊᕐᕌᒍᑕᒫᓪᓗ 
ᒪᑭᒪᑦᓯᒍᑎᓂᒃ. ᑕᐃᒫᒃ ᐅᖃᖅᑲᐅᒐᒪ, ᐅᖃᖅᑏ, ᑐᓴᐅᒪᑎᓐᓂᐊᐸᒃᑲ ᒪᓕᒐᓕᐅᖅᑏᑦ ᖃᖓ ᑭᖑᓪᓕᕐᐹᒥ  

ᖃᐅᔨᓴᖅᑕᐅᑕᕐᓂᕐᒪᖔᑕ ᐱᐅᙱᓐᓂᓯᐅᖅᑕᐅᓗᑎᒃ ᐃᓕᓐᓂᐊᕐᕕᖁᑎᕗᑦ. ᖃᐅᔨᒪᔪᖓ ᒫᓐᓇᒫᕈᓘᓚᐅᖅᑐᖅ 
ᐅᓪᓗᕋᓴᐅᙱᑦᑐᓂ ᐱᔾᔪᑕᐅᑦᓱᓂ ᖃᓄᐃᓐᓂᐅᕋᑖᓚᐅᖅᑐᖅ ᐃᓅᕕᒻᒥ ᖃᐅᔨᓴᖅᑕᐅᓚᐅᖅᑐᒥᓂᐅᒻᒪᑕ 1999-ᒥ. 
 
ᑭᓯᐊᓂ, ᑕᐃᑦᓱᒨᓇᑦᓴᐃᓐᓇᖅ, ᐅᖃᖅᑏ, ᐃᖃᓇᐃᔭᖃᑎᖃᕆᓐᓇᐅᔪᖓ ᐃᖅᑲᓇᐃᔭᖃᑎᓐᓂᒃ 
ᒪᓕᐅᖅᑎᐅᖃᑎᓐᓂᓪᓗ ᓄᓇᓕᓕᕆᔨᓂ ᒐᕙᒪᐅᓪᓗ ᐱᔨᑦᓯᐅᑎᖏᓐᓂᒃ ᑐᓴᕋᑦᓴᓂᒃᑲᓐᓂᕆᐊᕐᓗᖓ 
ᑭᙴᒪᒋᔭᖏᓐᓂᒃ ᒪᓕᒐᓕᐅᖅᑎᐅᑉ ᑐᑦᓯᕌᖏᓐᓂᓪᓗ ᐃᓕᓐᓂᐊᕐᕕᓐᓅᖓᔪᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒻᒪᐅᑎᑦᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒻᒪᐅᑎᑦᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐅᕗᙵᓂᐊᖅᑐᒍᑦ, ᒪᒥᐊᓇᖅ. ᑰᓕ. ᑰᓕ. 
 
ᑰᓕ (ᑐᓵᔨᒃᑯᑦ): ᑲᑎᒻᒪᐅᑎᑦᓴᒥ 7-ᒦᓕᖅᑭᑕ? 
 
ᐅᖃᖅᑎ (ᑐᓵᔨᒃᑯᑦ): 7-ᒨᙱᑦᑐᒍᑦ ᓱᓕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᐅᑎᑦᓴᖅ 6. ᐅᖃᐅᓯᒃᑯᑦ ᐊᕆᖅᑯᑏᑦ. 
ᑲᑎᒻᒪᐅᑎᑦᓴᒨᕐᓗᑕ 7. ᑎᑎᕋᖅᓯᒪᔪᑦ ᐊᐱᖅᑐᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᕋᖅᓯᒪᔪᑦ ᐊᐱᖅᑯᑏᑦ 
 
ᑎᑎᕋᖅᓯᒪᔪᖅ ᐊᐱᖅᑯᑦ 006-2(1): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᐃᑯᒻᒪᐅᓯᕆᔨᓄᑦ, ᑕᐃᕕᑦ ᓯᒪᐃᓚᖅ, ᖁᓪᓕᖅ ᐃᑯᒪᐅᓯᕆᔩᑦ 
ᑯᐊᐳᕋᐃᓴ. 
 
1. ᓯᕗᓪᓕᕐᒥ, ᒪᐃ 13, 2004, ᑭᒃᑰᕙᑦ ᑲᑎᒪᔨᐅᔪᑦ ᑖᒃᑯᓄᖓ ᑲᑎᒪᔨᖏᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ? 
 
2. ᔮᓄᐊᓕ 1, 2003-ᒥᑦ ᒪᐃ 13- 2004-ᒧᑦ, ᖃᑦᑎᐊᑎᖅᑐᑎᒃ ᑲᑎᒪᓂᖃᖅᓯᒪᕙᑦ ᑲᑎᒪᔨᖏᑦ  

 ᖁᓪᓕᖅ ᑯᐊᐳᕇᓴᓐᑯᑦ ᐊᒻᒪᓗ ᑲᑎᒪᔨᖏᑦ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖁᑎᖏᓐᓄᑦ  
 ᑲᑎᒪᔩᑦ? 

 
3. ᑕᐃᑲᖓᓂᒃ ᔮᓄᐊᓕ 1, 2003 ᐅᕗᖓ ᒪᐃ 13, 2004, ᖃᓄᐃᑦᑐᓂᒃ ᒥᓂᔅᑕᐃᑦ  

 ᑎᓕᓯᔾᔪᑎᖃᓚᐅᖅᐸᑦ ᑖᒃᑯᓄᖓ ᖁᓪᓕᖅ ᑯᐊᐳᕇᓴᓐᑯᓐᓄᑦ? 
 
4. ᐱᒋᐊᖅᑐᓂ ᒪᐃ 1, 2004, ᖃᓄᑎᒋ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖅᑐᖅᓯᒪᓕᖅᑲᑦ ᑕᒪᑐᒧᖓ  

 ᐊᐅᓛᖅᑕᐅᓂᖓᓄᑦ ᐊᐅᓚᑦᔪᑎᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐅᖅᓱᐊᓗᓕᕆᔨᒃᑯᖏᑦ ᐱᓕᕆᕕᐅᑉ  
 ᓄᓇᓖᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕈᑎᖏᑦ ᑖᒃᑯᓄᖓ ᖁᓪᓕᖅ ᑯᐊᐳᕇᓴᓐᑯᑦ ᐃᓚᒋᔭᖓᓄᑦ  
 ᖃᐅᔨᒪᔭᐅᔪᖅ ᖁᓪᓕᖅ ᐅᖅᓱᐊᓗᒃ ᑯᐊᐳᕇᓴᓐ ᐅᑯᑎᒎᓇ ᐊᑐᓂᒃ:  

 
 i. ᐊᓯᐊᓅᖅᑕᐅᓂᖓ ᐊᒻᒪᓗ ᓅᑕᐅᓂᖓᓄᑦ ᑮᓇᐅᔭᖅᑐᕈᑎᑦ ᐃᖅᑲᓇᐃᔭᖅᑎᓄᑦ; 
 ii. ᐊᑭᓕᖅᑕᐅᔾᔪᑎᐅᔪᑦ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᓄᑦ; 
 iii. ᐃᓄᓐᓄᑦ ᑕᑯᒃᓴᐅᑎᑦᑎᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ; 
 iv. ᐊᓪᓚᒡᕕᐅᑉ ᐋᖅᑭᒋᐊᖅᑕᐅᓂᖓ, ᐱᓕᕆᔾᔪᑎᓂᒃ ᓂᐅᕕᕐᓂᖅ ᐊᒻᒪᓗ ᐊᓯᖏᑦ ᐊᑭᑐᔪᑦ; 
 v. ᒪᓕᒐᓕᕆᓂᕐᒧᑦ ᑮᓇᐅᔭᖅᑐᕈᑎᐅᔪᑦ; 
 vi. ᖃᐅᔨᒪᔨᑕᓄᑦ ᐱᔨᑦᑎᕈᑎᑦ; 
 vii. ᐊᐅᓚᑦᑎᓂᕐᒧᑦ ᐊᑭᖏᑦ; ᐊᒻᒪᓗ 
 viii. ᐊᓯᖏᑦ ᑮᓇᐅᔭᖅᑐᕈᑎᒥᓃᑦ? 

5. ᓱᓇᓂᒃ ᐱᑦᔪᑎᖃᓗᐊᕐᖑᐊᖅᑐᑎᒃ ᖁᔭᓈᖅᑕᐅᑲᐃᓐᓇᖅᓯᒪᕙ ᑎᑭᓐᓇᓱᐊᕐᓂᖓᓄᑦ ᐃᐳᕈ 1, 2005,  
ᐊᐅᓚᓂᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᐅᖅᓱᐊᓗᓕᕆᔨᒃᑯᖏᑦ ᓄᓇᓖᑦ ᐊᒻᒪᓗ ᒐᕙᒪᒃᑯᑦ  
ᐱᔨᑦᑎᕈᑎᖏᓐᓄᑦ ᑖᒃᑯᓄᖓ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐃᓚᒋᔭᖏᓐᓄᑦ ᖃᐅᔨᒪᔭᐅᔪᖅ  
ᐃᒫᒃ ᖁᕐᓕᖅ ᐅᖅᓱᐊᓗᒧᑦ ᑯᐊᐳᕇᓴᓐ?  

 
6 ᐱᒋᐊᖅᑐᓂ ᐃᐳᕈ 1, 2004, ᖃᑦᑎᐅᕙᑦ ᐃᓄᐃᑦ, ᐊᕕᒃᑐᖅᑕᐅᓯᒪᓪᓗᑎᒃ ᓄᓇᓕᑦᑎᒍᑦ ᐊᒻᒪᓗ  

ᐃᖅᑲᓇᐃᔮᑎᒍᑦ, ᐃᖅᑲᓇᐃᔭᖅᑎᑕᐅᔪᑦ ᑖᒃᑯᓇᙵᑦ ᐅᖅᓱᐊᓗᓕᕆᔨᒃᑯᖏᓐᓂᒃ ᓄᓇᓕᒃ ᐊᒻᒪᓗ  
ᒐᕙᒪᒃᑯᑦ ᐱᔨᑦᑎᕈᑎᖏᓐᓄᑦ ᐅᓪᓗᓗᒃᑖᖅ ᐊᒻᒪᓗ ᐅᓪᓗᖅ ᐃᓚᐃᓐᓇᖓᑎᒍᑦ? 

 
7. ᐱᒋᐊᖅᑐᓂ ᐃᐳᕈ 1, 2005, ᖃᑦᑎᐅᕙᑦ ᐃᓄᐃᑦ, ᐊᕕᒃᑐᖅᑕᐅᓯᒪᓪᓗᑎᒃ ᓄᓇᓕᑦᑎᒍᑦ ᐊᒻᒪᓗ  

ᐃᖅᑲᓇᐃᔮᒃᓴᖏᑎᒍᑦ, ᐃᖅᑲᓇᐃᔭᖅᑎᑖᖑᒍᒫᓐᓂᐊᖅᑐᑦ ᑖᒃᑯᓇᙵᑦ ᖁᓪᓕᖅ ᐅᖅᓱᐊᓗᒃ  
ᑯᐊᐳᕇᓴᓐᑯᓐᓂᑦ ᐅᓪᓗᓗᒃᑖᖅ ᐊᒻᒪᓗ ᐅᓗᖅ ᐃᓚᐃᓐᓇᖓᑎᒍᑦ? 

 
8. ᐃᐳᕈ 1, 2004-ᒥᑦ ᐃᐳᕈ 1, 2005-ᒧᑦ, ᖃᓄᐃᑦᑐᓂᒃ ᑮᓇᐅᔭᖅᑐᕈᑎᖃᕐᓂᐊᖅᑐᒋᕙᑦ ᒐᕙᒪᒃᑯᑦ  

ᓄᓇᕗᒻᒥ ᑕᒪᑐᒧᖓ ᐊᐅᓛᖅᑕᐅᓂᖏᓐᓄᑦ ᐊᐅᓚᑦᔪᑎᒃ ᐊᒻᒪᓗ ᐃᖅᑲᓇᐃᔭᖅᑎᖏ ᐅᖅᓱᐊᓗᓕᕆᓂᕐᒧᑦ  
ᐱᓕᕆᕕᖓ ᐱᓕᕆᕕᐊᑕ ᓄᓇᓖᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕈᑎᖏ ᑖᒃᑯᓄᖓ ᖁᓪᓕᖅ  
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᐃᓚᖓᓄᑦ ᖃᐅᔨᒪᔭᐅᔪᖅ ᖁᓪᓕᖅ ᐅᖅᓱᐊᓗᒃᒧᑦ ᑯᐊᐳᕇᓴᓐ  
ᐊᑐᓂᒃ ᐅᑯᓇᓂ: 

 
 i. ᐊᓯᐊᓅᖅᑕᐅᓂᖓ ᐊᒻᒪᓗ ᓅᑕᐅᓂᖓᓄᑦ ᑮᓇᐅᔭᖅᑐᕈᑎᑦ ᐃᖅᑲᓇᐃᔭᖅᑎᓄᑦ; 
 ii. ᐊᑭᓕᖅᑕᐅᔾᔪᑎᐅᔪᑦ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᓄᑦ; 
 iii. ᐃᓄᓐᓄᑦ ᑕᑯᒃᓴᐅᑎᑦᑎᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ; 
 iv. ᐊᓪᓚᒡᕕᐅᑉ ᐋᖅᑭᒋᐊᖅᑕᐅᓂᖓ, ᐱᓕᕆᔾᔪᑎᓂᒃ ᓂᐅᕕᕐᓂᖅ ᐊᒻᒪᓗ ᐊᓯᖏᑦ ᐊᑭᑐᔪᑦ; 
 v. ᒪᓕᒐᓕᕆᓂᕐᒧᑦ ᑮᓇᐅᔭᖅᑐᕈᑎᐅᔪᑦ; 
 vi. ᖃᐅᔨᒪᔨᑕᓄᑦ ᐱᔨᑦᑎᕈᑎᑦ; 
 vii. ᐊᐅᓚᑦᑎᓂᕐᒧᑦ ᐊᑭᖏᑦ; ᐊᒻᒪᓗ 
 viii. ᐊᓯᖏᑦ ᑮᓇᐅᔭᖅᑐᕈᑎᒥᓃᑦ? 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᕋᖅᓯᒪᔪᑦ ᐊᐱᖅᑯᑎᑦ. ᐲᑕᓴᓐ. 
 
ᑎᑎᕋᖅᓯᒪᔪᖅ ᐊᐱᖅᑯᑦ 007 - 2(1): ᓄᓇᕗᒥ ᑮᓇᐅᔾᔭᓵᓄᑦ ᑖᒃᓰᔭᐅᑎᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒐ ᑖᒃᓱᒧᖓ ᐊᖓᔪᖅᑳᒧᑦ ᓕᐅᓇ ᐊᒡᓗᒃᑲᕐᒧᑦ, 
ᐊᖓᔪᖅᑲᖓ ᑮᓇᐅᔭᓕᕆᔨᒃᑯᑦ ᓄᑖᒧᑦ ᑮᓇᐅᔭᒃᖅᑖᒃᓴᑦ ᑖᒃᓯᔭᕈᑎᒧᑦ. ᐊᑕᐅᓯᖅ ᐊᐱᖅᑯᑎ, ᓄᓇᕗᒻᒥᐅᑦ 
ᐊᑭᓕᖅᑕᐅᕙᑦᑐᑦ ᑮᓇᐅᔭᖅᑖᒃᓴᖓᑎᒍᑦ ᐃᖅᑲᓇᐃᔭᖅᑐᓄᑦ ᐊᑭᓖᒍᑎᒥᒃ ᐱᒋᐊᕈᑎᒥᒃ ᒪᓕᓪᓗᒍ ᑎᑎᕋᖅᓯᒪᔪᖅ 
12 ᐃᖅᑲᓇᐃᔭᖅᑏᑦ ᒪᓕᒐᖏᓐᓂ ᐊᑭᓖᔭᕆᐊᖃᑦᑐᑦ ᐊᑕᐅᓯᕐᒥᒃ ᐳᓴᒻᒥᒃ ᑮᓇᐅᔭᒃᓵᓄᑦ ᑖᒃᓰᔭᕈᑎᒥᒃ ᒪᓕᓪᓗᓂ 
ᑮᓇᐅᔭᒃᓵᑦ ᑖᒃᓰᔭᕈᑎᓄᑦ ᒪᓕᒐᖏᑎᒍᑦ 1993 ᓄᓇᕗᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 7, ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. ᐲᑕᓴᓐ. 
 
ᑎᑎᕋᖅᓯᒪᔪᖅ ᐊᐱᖅᑯᑦ 008 - 2(1): ᐃᖅᑲᓇᐃᔭᑦᑎᐊᕐᓂᕐᒧᑦ ᐊᑭᓕᖅᑕᐅᓂᖅ ᓄᖅᑲᖅᑐᓄᑦ 

ᐊᑭᓕᐅᔾᔭᐅᕙᑦᑐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᑕᐃᓐᓇ ᓇᐃᑦᑐᑯᓗ ᐊᐱᖅᑯᑎᒋᕋᑖᖅᑕᕋ. ᑕᐃᒪ ᑕᑭᔪᒧᑦ ᐊᐱᖅᑯᑎᓐᓄᑦ. 

ᐊᖓᔪᖅᑳᒧᑦ ᐸᓪ ᐅᑲᓕᖅ, ᐊᖓᔪᖅᑳᖅ ᐊᖓᔪᖅᑲᐅᑕᐅᓂᕐᓴᐅᔪᓄᑦ ᐃᖅᑲᓇᐃᔭᖅᑐᓄᑦ. ᐱᔾᔪᑎᖃᖅᑐᖅ 
ᐃᖅᑲᓇᐃᔭᑦᑎᐊᕐᓂᖏᓐᓄᑦ ᐊᑭᓕᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᓄᖅᑲᖅᑎᓪᓗᒋᑦ ᐊᑭᓕᖅᑕᐊᓂᖏᑦ ᓄᓇᕗᒻᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ. 
 
1. ᐊᑐᓂᑦ ᐊᕐᕌᒍᖏᑦ ᐊᕕᒃᑐᕐᓯᒪᓗᒋᑦ ᐱᓕᕆᕕᐅᔪᓄᑦ, ᑲᑎᒪᔨᐅᔪᑦ, ᑭᒡᒐᖅᑐᖅᑎᐅᔪᑦ ᐊᒻᒪ ᑯᐊᐳᕇᓴᐅᔪᑦ, 
ᓇᓗᓇᐃᙱᒃᑲᓗᐊᕐᓗᒋᑦ ᐊᑎᖏᑦ, ᖃᓄᑎᒋ ᐊᑭᓖᔪᖃᓚᐅᖅᐸ ᐃᖅᑲᓇᐃᔭᑦᑎᐊᕐᓂᖏᓐᓄᑦ ᐊᑭᓕᖅᑕᐅᔪᓂᒃ 
ᓄᓇᕗᒻᒥ ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑏᑦ ᓄᓇᕗᒻᒥ ᒐᕙᒪᒃᑯᑦ ᑲᑎᒪᔨᖏᓐᓄᑦ, ᑭᒡᒐᖅᑐᖅᑎᖏᓐᓄᑦ 
ᑯᐊᐳᕇᓴᐅᔪᓄᓪᓗ, ᐅᑯᓄᖓ ᐊᕐᕌᒍᓄᑦ 1999/2000, 2000/2001, 2001/2002, 2002/2003, 
2003/2004. 
 
2. ᐊᑐᓂᑦ ᐊᕐᕌᒍᖏᑦ ᐊᕕᒃᑐᕐᓯᒪᓗᒋᑦ ᖃᓄᐃᑦᑐᓂᒃ ᐃᖅᑲᓇᐃᔭᕐᓂᖏᓐᓄᑦ, ᓇᓗᓇᐃᙱᒃᑲᓗᐊᕐᓗᒋᑦ ᐊᑎᖏᑦ, 
ᖃᑦᑎᓪᓚᕆᐅᔪᑦ ᐱᔪᓐᓇᓚᐅᖅᐸᑦ ᐃᖅᑲᓇᐃᔭᖅᑎᐊᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐅᑭᐅᓄᑦ ᐅᑯᓄᖓ 
1999/2000, 2000/2001, 2001/2002, 2002/2003, 2003/2004. 
 
3. ᐊᑐᓂᑦ ᐊᕐᕌᒍᖏᑦ ᐊᕕᒃᑐᕐᓯᒪᓗᒋᑦ ᖃᓄᐃᑦᑐᓂᒃ ᐃᖅᑲᓇᐃᔭᕐᓂᖏᓐᓄᑦ, ᓇᓗᓇᐃᙱᒃᑲᓗᐊᕐᓗᒋᑦ ᐊᑎᖏᑦ, 
ᖃᑦᑎᓪᓚᕆᐅᔪᑦ ᐊᑭᓕᖅᑕᐅᓚᐅᖅᐸᑦ ᐃᖅᑲᓇᐃᔭᖅᑎᐊᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐅᑭᐅᓄᑦ ᐅᑯᓄᖓ 
1999/2000, 2000/2001, 2001/2002, 2002/2003, 2003/2004. 
 
4. ᐅᖃᖅᑏ, ᐊᑐᓂᑦ ᐊᕐᕌᒍᖏᑦ ᐊᕕᒃᑐᕐᓯᒪᓗᒋᑦ ᖃᓄᐃᑦᑐᓂᒃ ᐃᖅᑲᓇᐃᔭᖏᓐᓂᒃ, ᓇᓗᓇᐃᙱᒃᑲᓗᐊᕐᓗᒋᑦ 
ᐊᑎᖏᑦ, ᖃᑦᓯᓂᒃ ᐊᑭᓖᔪᖃᓚᐅᖅᐸ ᓄᖅᑲᖅᑐᓄᑦ, ᐊᔾᔩᖃᑎᒌᒍᑕᐅᔪᓂᒃ ᐊᑭᓕᕆᐊᓕᓐᓂᒃ, ᐊᖏᓈᖅᑐᒋᑦ 
ᐊᑭᓕᖅᑕᐅᔭᕆᐊᓕᓐᓂᒃ ᐊᓯᐊᒍᓪᓘᓐᓃᑦ ᑮᓇᐅᔭᑎᒍᑦ ᐊᑭᓕᖅᑕᐅᓗᑎᒃ ᑮᓇᐅᔭᒃᓵᖏᓪᓗ 
ᐊᖑᒻᒪᑎᑎᑕᐅᒋᐊᕐᓂᖏᓐᓄᑦ ᐊᐅᓚᑦᓯᓄᑦ ᐃᖅᑲᓇᐃᔭᖅᑎᓄᑦ ᐊᑭᓕᐅᔾᔭᐅᕙᒃᑐᓂᒃ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᖅᑎᐅᖃᑦᑕᕐᓯᒪᓕᖅᑐᑦ ᐃᖅᑲᓇᐃᔭᕈᓃᖅᑐᑦ ᒐᕙᒪᒃᑯᓐᓄᑦ ᐅᑭᐅᓄᑦ ᐅᑯᓄᖓ 1999/2000, 
2000/2001, 2001/2002, 2002/2003, 2003/2004. 
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑖ 7. ᑲᑎᒪᔾᔪᑎᒃᓴᓂ, ᓈᓴᐅᑖ 8. ᓈᓴᐅᑖ 9. ᓈᓴᐅᑖ 10. ᓈᓴᐅᑖ 11. ᓈᓴᐅᑖ 12. 
ᓈᓴᐅᑖ 13, ᓴᖅᑭᑎᑦᑎᓂᖅ ᑎᑎᖅᑲᓂᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 004-2(1): ᑐᓂᔭᐅᔪᑦ ᐃᑲᔪᕈᑕᐅᔪᑦ ᐃᒃᓯᕋᕐᔪᐊᑉ ᑐᒃᓯᐊᕐᕕᖓᓄᑦ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᓚᒃᑲᐃᔪᒪᔪᖓ ᑎᑎᖅᑲᓂᒃ ᐅᕙᙵᖅᑐᓂᒃ ᐊᕐᓇᑎᓐᓂᒃ 
ᖃᐅᒪᓄᑦ, ᑐᑦᓯᐊᕐᕕᖓᓂ ᖁᕐᓗᑦᑑᑉ. ᑖᒃᑯᐊ ᑎᑎᖅᑲᐃᑦ ᑐᑦᓯᕋᖅᑐᑦ ᑮᓇᐅᔭᓂᒃ ᓴᓇᔭᐅᒃᑲᓐᓂᕈᑎᑦᓴᖏᓐᓂᒃ 
ᑐᑦᓯᐊᕐᕕᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒻᒪᐅᑎᑦᓴᓄᑦ ᐅᓪᓗᒥ, ᖃᑎᒻᒪᐅᑎᑦᓴᖅ 13, ᐲᑕᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 005-2(1): ᐋᖅᑭᑦᓱᖅᑕᐅᓂᖓ ᖀᓇᐅᔾᔭᑦᓵᑦ ᐊᑦᑐᖅᑕᐅᓂᖏᑕ ᐃᖏᕐᕋᔫᓕᕆᔩᑦ 

ᑮᓇᐅᔭᑎᒍᑦ ᐃᑲᔪᖅᓯᒋᐊᕈᑎᖏᓐᓄᑦ ᐃᖅᑲᓇᐃᔭᕐᓂᕐᓅᖓᔪᑦ ᐅᔭᕋᓐᓂᐊᖅᑎᓄᑦ ᐅᖓᓯᑦᑐᒥᐅᓂ 
ᓄᓚᓕᓐᓂ 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᓚᒃᑲᕈᒪᔭᕋ ᐅᓇ ᑎᑎᖅᑲᖅ ᑕᐃᔭᖅ ᐊᖅᑭᑦᓱᖅᑕᐅᓂᖓ ᖀᓇᐅᔾᔭᑦᓵᑦ 
ᐊᑦᑐᖅᑕᐅᓂᖏᑕ ᐃᖏᕐᕋᔫᓕᕆᔩᑦ ᑮᓇᐅᔭᑎᒍᑦ ᐃᑲᔪᖅᓯᒋᐊᕈᑎᖏᓐᓄᑦ ᐃᖅᑲᓇᐃᔭᕐᓂᕐᓅᖓᔪᑦ 
ᐅᔭᕋᓐᓂᐊᖅᑎᓄᑦ ᐅᖓᓯᑦᑐᒥᐅᓂ ᓄᓚᓕᓐᓂ. ᑎᓕᔭᐅᒍᑎ ᐊᖏᓂᖅᓯᐅᖅᑕᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒻᒪᐅᑎᑦᓴᓄᑦ ᐅᓪᓗᒥ. ᑲᑎᒻᒪᐅᑎᑦᓴᖅ 13. ᖃᑎᒻᒪᐅᑎᑦᓴᒨᕐᓗᑕ 14-ᒧᑦ. ᑲᑎᒻᒪᐅᑎᑦᓴᖅ 
15. ᑲᑎᒻᒪᐅᑎᑦᓴᓄᑦ ᐅᓪᓗᒥ. ᑲᑎᒻᒪᐅᑎᑦᓴᖅ 16. ᑲᑎᒻᒪᐅᑎᑦᓴᖅ 17. ᑲᑎᒻᒪᐅᑎᑦᓴᖅ 18. ᐊᐃᑉᐸᖓᓂ 
ᐅᖃᓗᒫᕐᑕᐅᓂᖏᑦ ᒪᓕᒐᑦᓴᐃᑦ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ 
 
ᒪᓕᒐᑦᓴᖅ 1 - ᐃᓚᒋᐊᕈᑏᓄᑦ ᑮᓇᐅᔭᓄᑦ ᒪᓕᒐᖅ, ᓈᓴᐅᑖ 3, 2003-2004 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᑦᓱᖓ ᒪᓕᒐᓕᐅᕐᑎᖓᓄᑦ 
ᖃᒪᓂᕐᔪᐊᕐᒥᐅᑦ ᑕᐃᓐᓇ ᒪᓕᒐᑦᓴᖅ 1, ᐃᓚᒋᐊᕈᑏᓄᑦ ᑮᓇᐅᔭᓄᑦ ᒪᓕᒐᖅ, ᓇᓴᐅᑖ 3, 2003-2004 
ᐅᖃᓕᒫᖅᑕᐅᖁᑦᓱᒍ ᐊᐃᑉᐸᖓᓂ. 
 
ᑖᓐᓇ ᒪᓕᒐᖅ ᐱᑕᖃᖅᑎᑦᓯᔪᖅ ᑮᓇᐅᔭᒃᑲᓂᕐᓂᒃ ᐱᑐᐃᓐᓇᐅᙱᓈᖅᓯᒪᔪᓂᒃ, ᑐᕌᖅᑐᓂᒃ ᐃᖅᑲᖅᑐᐃᕕᓕᕆᔨᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ ᑲᓱᖅᓯᒍᑕᐅᖁᑦᓱᒋᑦ ᑭᙴᒪᒋᔭᖏᓐᓄᑦ ᐊᕐᕌᖑᐊᓄᑦ 2003-2004 ᑮᓇᐅᔭᓕᕆᓂᐅᑉ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐊᖓᓂ ᐅᖃᓕᒫᖅᑕᐅᓂᖃᕇᕐᐳᖅ ᒪᓕᒐᒃᓴᖅ 1 ᑐᓂᕐᕈᑎᒋᑦᓱᒍᓗ ᑲᑎᒻᒪᔨᕋᓛᓄᑦ. 
ᐱᒋᐊᖅᑎᑦᓯᒍᑦ ᒪᑐᐃᖓᕗᖅ. ᐊᐱᖅᑯᑎᑕᖃᖅᐹ? ᐊᑭᕋᖅᑐᖅᑕᐅᕚ ᐱᒋᐊᖅᑎᑦᓯᒍᑦ? ᐱᒋᐊᖅᑎᑦᓯᒍᑦ ᑲᔪᓯᔪᖅ. 
 
ᓯᕗᕙᖅᓯᒪᓗᐊᕌᕐᔪᑲᐃᓐᓇᕋᒪ. ᒪᓕᒐᑦᓴᖅ 1 ᐊᐃᑉᐸᖓᓂ ᐅᖃᓕᒫᕐᑕᐅᒌᖅᑐᖅ. ᑖᓐᓇ ᑐᓂᕐᕈᑎᒋᔪᓐᓇᖅᓯᔪᖅ 
ᑐᕌᖅᑕᖏᓐᓄᑦ ᑲᑎᒻᒪᔨᕋᓛᓄᑦ. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ. ᑲᑎᒻᒪᐅᑎᑦᓴᖅ 18. 
ᑲᑎᒻᒪᐅᑎᑦᓴᑎᓐᓂ ᐅᓪᓗᒥ. ᑲᑎᒻᒪᐅᑎᑦᓴᖅ 18. ᐊᐃᑉᐸᖓᓂ ᐅᖃᓕᒫᕐᑕᐅᓂᖏᑦ ᒪᓕᒐᑦᓴᐃᑦ. 
 
ᑲᑎᒻᒪᐅᑎᑦᓴᖅ 19. ᐃᓱᒪᒋᔭᐃᑦ ᑲᑎᒻᒪᔩᑦ ᑲᑎᒻᒪᑐᐃᓐᓇᑎᓪᓗᒋᑦ ᒪᓕᒐᑦᓴᐃᑦ ᐊᓯᖏᓪᓗ. ᐱᓕᕆᐊᕆᓂᐊᕐᐸᕗᑦ 
ᒪᓕᒐᑦᓴᖅ 1 ᓇᑦᓯᖅ ᐃᑦᓯᕙᐅᑕᕆᔭᐅᑎᓪᓗᒍ. ᑲᑎᒻᒪᖏᓐᓂᑎᓐᓂ ᑲᑎᒻᒪᔩᑦ ᑲᑎᒻᒪᑐᐃᓐᓇᕐᓂᖏᒍᑦ, 
ᕿᑲᑲᐃᓐᓇᕐᑕ ᐃᑲᕐᕋᖁᓯᕐᓂᒃ 15. ᐊᓇᐅᑖᓗᓕᔭᕐᑎ. 
 
>>ᒪᓕᒐᓕᐅᕐᑏᑦ ᕿᑲᑲᐃᓐᓇᕐᐳᑦ 15:04 ᑲᑎᒻᒪᑲᓐᓂᓯᑦᓱᑎᒃ 15:27ᒥ 

ᑲᑎᒪᔾᔪᑎᔅᓴᖅ 19: ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᔅᓴᓕᕆᔪᑦ ᐊᒻᒪᓗ 

ᐊᓯᖏᓐᓂᑦ 
 
ᐃᒃᓯᕙᐅᑕᖅ (ᓇᑦᑎᖅ)(ᑐᓵᔨᒃᑯᑦ): ᒪᑐᐃᖅᓯᒍᒪᕗᖓ ᑲᑎᒪᔨᕋᓛᑦ ᑲᑎᒪᓐᓇᖓᓐᓂᑦ. ᒪᓕᒐᔅᓴᖅ 1, ᑮᓇᐅᔭᐃᑦ 
ᐃᓚᒋᐊᖅᑕᐅᓂᖏᓐᓄᑦ ᓇᓴᐅᑖ 3, 2003-2004. ᐊᖏᖅᐱᓰ ᐱᓕᕆᐊᖃᕐᓂᕐᒧᑦ ᒪᓕᒐᔅᓴᖅ 1-ᒥᑦ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᕆᔪᒪᕙᕋ ᐊᖓᔪᖅᑳ ᑮᓇᐅᔭᓕᕆᓂᕐᒧᑦ ᐅᖃᓪᓚᕝᕕᒻᒨᖁᓪᓗᒍ. 
ᐅᖃᓪᓚᖃᑎᒋᓂᐊᖅᑕᕐᓂᑦ ᓇᔅᓴᕈᒪᕖᑦ ᐅᖃᓪᓚᕝᕕᒻᒧᑦ, ᐊᖓᔪᖅᑳ? 
 
ᐃᖅᓱᖅᑏᑦ, ᒪᓕᑦᑎᑲᐃᓐᓇᕈᒃ ᐅᖃᓪᓚᓐᓂᐊᖅᑐᖅ ᐅᖃᓪᓚᕝᕕᒻᒧᑦ. 
 
ᐊᖓᔪᖅᑳ ᓇᓗᓇᐃᕈᓐᓇᖅᐱᒌᑦ ᐃᑲᔪᖅᑎᑎᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑉᐸᕆᔮᒃᑲ ᐊᖓᔪᖅᑳᖑᓪᓗᖓ ᑐᖏᓕᕋ ᕌᐳᑦ ᕚᑎ 
ᐊᒻᒪᓗ ᐹᓪ ᕋᑎ, ᑐᑭᒥᐊᖅᑎ ᑮᓇᐅᔭᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᓚᐅᙱᓂᑦᑎᓐᓂᑦ , ᒪᓕᒐᓕᐅᖅᑏᑦ 10-ᒥᓂᔅᓯᖃᕐᓂᐊᕋᔅᓯ ᐅᖃᓪᓚᒍᓐᓇᕐᓗᓯ 
ᒪᓕᒐᖅ 77(2) ᐊᑐᕐᓗᒍ. ᐅᖃᐅᓯᔅᓴᑐᐃᓐᓇᖅᑕᖃᖅᐹ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖃᓵᑲᐃᓐᓇᕈᒪᓪᓗᖓ ᐆᒥᖓ, ᐱᔾᔪᑎᖃᖅᑐᖅ 
ᑎᓴᒪᐅᓚᐅᖅᑐᓂᒃ ᐊᕐᕌᒍᓂᑦ. ᑕᑯᒋᐅᖅᑰᕋᒪ ᓯᕗᓪᓕᖅᐹᒥᑦ ᓄᖅᑲᖅᑐᒥᑦ ᑕᐃᒪᐃᔅᓯᒪᓪᓗᑎᒃ ᒪᕐᕈᐃᓐᓈᒃ 
ᑲᑎᒪᔾᔪᑎᔅᓵᒃ. ᐃᒻᒪᖃ ᓇᓗᓇᐃᖅᓯᔾᔪ+ᐅᕗᖅ ᐱᓕᕆᑦᑎᐊᕐᓂᖅᓴᐅᓕᕐᓂᑎᓐᓂᑦ ᐊᒻᒪᓗ ᒫᓐᓇᐅᔪᖅ ᑮᓇᐅᔭᑎᒍᑦ 
ᐸᕐᓇᐅᑎᓕᕆᓂᑦᑎᓐᓂᑦ ᐃᓕᔅᓯᒪᓕᕋᑦᑕ ᑎᓴᒪᐅᓕᖅᑐᓂᒃ ᐊᕐᕌᒍᓂᑦ ᑕᐃᒪᐃᓕᖓᖃᑦᑕᖅᓯᒪᓕᖅᑐᓂ 
ᐃᓚᒋᐊᕈᑎᓂᑦ ᓴᖅᑮᓪᓗᑎᒃ ᒪᕐᕉᓐᓄᒃ ᑲᑎᒪᔾᔪᑏᓐᓄᒃ ᐱᔾᔪᑎᒋᓪᓗᒍ ᑐᐊᕕᕐᓇᖅᑐᐃᑦ. ᑕᐃᒪᐃᒻᒪᑦ 
ᓂᕆᐅᑦᑎᐊᖅᐳᖓ ᑕᐃᒪᐃᖃᑦᑕᕐᓂᐊᕆᐊᖓᑕ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᐱᖅᑯᑎᑕᖃᖅᑰᙱᒻᒪᑦ. ᑲᔪᓯᕗᔪᒪᕕᓰ ᒪᓕᒐᔅᓴᕐᒧᑦ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓕᕗᖓ ᐊᐱᕆᒋᐊᖓ. ᐃᓱᒪᕋᑖᕋᒪ 10-ᒥᓂᔅᓯᓂᒃ ᐅᖃᐅᓯᔅᓴᖃᑐᐃᓐᓇᕐᓂᐊᖅᑐᒋᓪᓗᖓ. 
ᓇᒦᓕᖅᐱᑕ? ᒪᑐᐃᖅᓯᓂᕐᒧᑦ ᐅᖃᐅᓯᔅᓴᐃᑦ ᐅᕝᕙᓘᓐᓃᑦ ᐊᐱᖅᑯᑎᔅᓴᐃᑦ? ᒪᑐᐃᖅᓯᓂᕐᒧᑦ ᐅᖃᐅᓯᔅᓴᓃᕐᐳᒍᑦ, 
ᓱᓖ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᓃᑉᐱᑖ? ᑕᑯᕋᑖᙱᓐᓇᒪ ᐃᓵᔅᓯᒪᔪᓂᑦ ᐊᓯᐊᓂᑦ ᑐᑑᑉ. ᑕᐃᒪᐃᒻᒪᑦ 
ᑲᔪᓯᑐᐃᓐᓇᕋᑖᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᔅᓴᑐᐃᓐᓇᖃᕈᒪᕖᑦ? ᐊᐱᖅᑯᑎᔅᓴᖅᑕᖃᖅᐹ ᒪᓕᒐᔅᓴᖅ 1-ᒧᑦ? ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᔪᒪᕙᕋ ᐃᒃᓯᕙᐅᑕᖅ, ᑐᓵᔪᓐᓇᕈᕕᙵ, ᑭᓯᐊᓂ ᐊᐱᕆᔪᒪᕙᕋ ᐊᖓᔪᖅᑳ ᐱᔾᔪᑎᒋᓪᓗᒍ 
ᐃᖅᑲᖅᑐᐃᕕᓕᕆᔨᒃᑯᑦ, ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ, ᐅᖃᖅᓯᒪᒻᒪᑦ ᒪᑉᐱᖅᑐᒐᖅ 4-ᒥᑦ, ᑖᒃᑯᐊ $1-ᒥᓕᐊᓐ, 
670-ᑕᐅᓴᓐ ᐊᑐᖅᑕᐅᓂᐊᕐᒪᑕ ᐃᓚᒋᐊᕈᑕᐅᔪᓄᑦ ᐊᑐᕋᔅᓴᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᖅᑏᑦ 
ᑲᑎᒪᔨᖏᓐᓄᑦ, ᐃᖅᑲᖅᑐᐃᕕᒃᑯᓐᓄᑦ ᐱᔨᑦᓯᖅᑎᓄᑦ ᐊᒻᒪᓗ ᑎᒍᔭᐅᒪᕕᓐᓄᑦ ᐊᒻᒪᓗ ᓄᓇᓕᓐᓂᑦ 
ᐃᖅᑲᖅᑐᐃᔨᒃᑯᓐᓄᑦ. 
 



ᕿᑎᖅᑰ, ᒪᐃ 13, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   91 

 

 

ᐱᔾᔪᑎᒋᓪᓗᒋᑦ ᑖᒃᑯᐊ, ᐊᒡᒍᖅᓯᒪᔪᓂᑦ ᓇᓗᓇᐃᖅᓯᕕᒋᔪᓐᓇᖅᐱᙶ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᖅᑏᑦ ᑲᑎᒪᔨᖏᓐᓄᑦ 
ᑐᑭᓯᒋᐊᕈᑎᔅᓴᓂᒃ? ᑕᑯᙱᓐᓇᒪ ᐊᒡᒍᖅᓯᒪᔪᓂᑦ ᑖᒃᑯᓄᖓ. ᖃᐅᔨᔪᒪᑐᐃᓐᓇᖅᐳᖓ ᓇᓗᓇᐃᖅᓯᕕᐅᔪᓐᓇᕐᒪᖔᕐᒪ 
ᐃᖅᑲᖅᑐᐃᕕᓕᕆᔨᒃᑯᑦ ᐱᔨᑦᓯᕐᓂᖏᓐᓄᑦ, ᐃᖅᑲᖅᑐᐃᕕᒃᑯᑦ ᐱᔨᑦᓯᕐᓂᖏᓐᓄᑦ ᐊᒻᒪᓗ ᑎᒍᔭᐅᒪᕖᑦ ᐊᒻᒪᓗ ᓄᓇᓕᓐᓂᑦ 
ᐃᖅᑲᖅᑐᐃᕕᓕᕆᓂᕐᒧᑦ, ᓇᓗᓇᐃᖅᓯᔪᓐᓇᕈᕕᑦ ᐊᒡᒍᖅᓯᒪᔪᓂᑦ ᖁᔭᓕᒐᔭᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᐅᔪᓐᓇᕈᕕᑦ. 
  
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᓯᒪᔪᑦ ᑖᒃᑯᓄᖓ ᐱᖓᓱᓄᑦ ᐃᓗᐊᓂ 
ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᖅᑏᑦ ᑲᑎᒪᔨᖏᓐᓄᑦ $367-ᑕᐅᓴᐅᓚᐅᖅᐳᑦ. ᐃᖅᑲᖅᑐᐃᕕᓐᓄᑦ ᐱᔨᑦᓯᕐᓂᕐᒧᑦ 
$363-ᑕᐅᓴᐅᓚᐅᖅᐳᑦ. ᑎᒍᔭᐅᒪᕕᓐᓄᑦ ᐊᒻᒪᓗ ᓄᓇᓕᓐᓂᑦ ᐃᖅᑲᖅᑐᐃᕕᒃᑯᓐᓄᑦ $388-ᑕᐅᓴᓐ ᐊᒻᒪᓗ 
ᐊᑐᖅᑕᐅᙲᓐᓇᖅᑐᑦ $51-ᑕᐅᓴᓐ ᐊᑖᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐊᒡᒍᖅᓯᒪᔪᑦ. ᑐᑭᓯᒋᐊᕈᑦ 
ᑐᓂᔭᐅᓚᐅᙱᒻᒪᑦ ᓱᓕ ᐃᒃᓯᕙᐅᑕᕐᒧᑦ ᒥᓂᔅᑕᐃᑦ ᑲᑎᒪᓐᓇᑐᐃᓐᓇᖏᓐᓂᑦ ᑐᒃᓯᕋᖅᑕᐅᓯᒪᓪᓗᑎᒃ 
ᑐᓂᔭᐅᖅᑲᐅᓪᓗᑎᒃ ᐊᓪᓚᕝᕕᒻᒧᑦ ᐅᓐᓄᓴᐅᖅᑲᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ, ᓱᓕᒃᑲᓐᓃᖅ? 
 
ᑰᓕ (ᑐᓵᔨᒃᑯᑦ): ᐊᐃᑉᐸᖓ ᐊᐱᖅᑯᑎᔅᓴᕋ, ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᖅᑏᑦ ᑲᑎᒪᔨᖏᓐᓄᑦ, $367-ᑕᐅᓴᓐ 
ᑖᒃᑯᓇᓂ ᖃᑦᑎᐅᓚᐅᖅᐸᑦ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ, ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓃᑦ ᐊᒻᒪᓗ ᓄᓇᓕᓐᓂᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᖃᑦᑎᐅᓚᐅᖅᐸᑦ ᐃᖅᑲᓇᐃᔮᔅᓴᑦ ᐊᕐᕌᒍᒧᑦ ᐅᕝᕙᓘᓐᓃᑦ 
ᐊᑭᓕᕆᐊᓕᓐᓅᖓᑐᐃᓐᓇᓚᐅᖅᐸᑦ? 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑖᖅ, ᐱᓯᒪᑦᑎᖏᑦᑐᖓ ᖃᐅᔨᒪᔾᔪᑎᓂᒃ ᑐᕌᖓᒻᒪᖔᖅ 
ᑐᕌᖓᖏᒻᒪᖔᓪᓘᓐᓃᑦ ᐃᖅᑲᓇᐃᔮᒃᓴᑦ ᐊᕐᕌᒍᒧᑦ, ᐊᒡᒍᑐᖅᓯᒪᔪᑦ ᐊᒻᒪᓗ ᑐᑭᓯᐅᒪᔾᔪᑎᓂᒃ ᐱᓯᒪᔪᖓ ᑖᒃᑯᐊ 
ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᐊᖏᓪᓕᒋᐊᖅᓯᓚᐅᖅᑐᑦ ᑮᓇᐅᔭᓂᒃ ᑐᕌᖓᓚᐅᖅᑐᑦ ᓯᕗᓪᓕᖅᐹᒧᑦ ᐱᒻᒪᕆᐅᔪᓄᑦ 
ᐃᖅᑲᑦᑐᐃᕕᒻᒥ ᐃᖃᑐᖅᑕᐅᓂᕐᒧᑦ ᓯᓚᑖᓂ ᐃᖃᓗᐃᑦ. ᕿᙵᕐᓂ ᐃᖅᑲᑐᖅᑕᐅᓂᐅᓚᐅᖅᑐᖅ ᔮᓄᐊᓕ 2004-ᒥ. 
 
ᓇᓚᐅᖅᑖᖅᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᐃᑦ $120 ᑕᐅᓴᓐ ᐱᖃᓯᐅᔾᔭᐅᓚᐅᖅᑐᑦ ᒪᓕᒐᓕᕆᓂᕐᒧᑦ ᐃᑲᔪᖅᑏᑦ 
ᑭᒡᒐᑐᖅᑕᐅᓂᖏᓐᓄᑦ. ᑕᒪᔾᔭ ᑐᓴᐅᒪᔭᕋ ᐊᒻᒪᓗ ᐊᑦᑐᐊᓂᖃᖏᑦᑐᖅ, ᐅᕝᕙᓘᓐᓃᑦ ᑐᕌᖓᖏᑦᑐᖅ 
ᐃᖅᑲᑦᐃᕕᓐᓄᑦ, ᐊᖏᓪᓕᒋᐊᖅᓯᒪᔪᑦ ᐃᖅᑲᑦᑐᐃᕕᒻᒥ ᐱᔨᒃᑎᕈᑎᓄᑦ ᑐᑭᓯᐅᒪᔭᓐᓂᓪᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᖏᓚᖓ ᒐᔭᒪᒃᑯᑦ ᖃᐅᔨᒪᔾᔪᑎᖃᑦᑐᑦ ᑕᒪᑐᒧᖓ. 
ᓇᓗᓇᕋᔭᖏᑦᑐᖅ ᐊᖏᓪᓕᒋᐊᖅᑕᐅᓂᖃᑉᐸᑕ ᐃᖅᑲᓇᐃᔮᒃᓴᑦ ᐊᕐᕌᒍᒧᑦ ᐃᓗᐊᓂ 2003 2004-ᒧᑦ, 
ᐃᓚᒋᐊᖅᓯᒪᒻᒪᖔᑕ ᐊᒻᒪᓗ ᓇᓗᖏᓚᖓ ᑖᒃᑯᐊ ᐊᖓᔪᖅᑲᐅᑎᐅᔪᑦ ᖃᐅᔨᒪᔪᑦ ᑕᒪᑐᒥᖓ. ᑖᓐᓇ 
ᑮᓇᐅᔭᖅᑐᕈᑎᐅᓚᐅᕐᒪᖔᖅ ᐊᒻᒪᓗ ᓇᓗᖏᓚᖓ ᑖᓐᓇ ᐃᓚᒋᐊᕈᑎᑦ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ 
ᐊᑐᖅᑕᐅᓚᐅᖅᑐᑦ ᐃᖅᑲᓇᐃᔮᒃᓴᑦ ᐊᕐᕌᒍᒧᑦ. ᑭᐅᒍᓐᓇᕐᓂᐊᖅᑭᑦ ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑐᓴᐅᒪᔾᔪᑎᒋᔭᕋ ᑐᕌᖓᔪᖅ ᑕᐃᒃᓱᒧᖓ ᐊᔪᙱᔾᔪᑎᐅᔪᒧᑦ ᐱᖃᓯᐅᑎᓯᒪᖏᑦᑐᖅ 
ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔮᒃᓴᑦ ᐊᕐᕋᒍᒧᑦ ᐱᓯᒪᔭᓐᓂᓕ. ᐱᖃᓯᐅᑎᓯᒪᓚᐅᖅᑐᑦ ᐃᓚᖓᓂ ᑕᕝᕙᓂ 
ᖃᐅᔨᓴᕐᓂᒥᓂᐅᓂᖅᓴᐅᓚᐅᖅᑐᖅ ᐃᓱᒪᒃᑯᑦ ᐃᓄᓐᓂᒃ ᑎᒍᔭᐅᓯᒪᔪᓂᒃ ᐃᓱᒪᔅᓱᓂᒃᑰᖏᑦᑐᖅ ᑕᒪᑐᒧᖓ 
ᐃᖅᑲᓇᐃᔮᒃᓴᑦ ᐊᕐᕌᒍᐃᑦ ᐃᓄᐃᑦ ᐊᐅᓚᖅᑎᑕᐅᔭᕆᐊᖃᓚᐅᖅᑐᑦ ᖃᓪᓗᓈᓄᑦ ᐃᓱᒪᖏᑎᒍᑦ 
ᖃᐅᔨᓴᖅᑕᐅᓂᐊᕐᒪᑕ ᐊᒻᒪᓗ ᑕᒪᓐᓇ ᑮᓇᐅᔭᖅᑐᕈᑎᐅᓚᐅᑦᑐᓂ ᒫᓂ $18,000 ᐊᑐᓂᒧᑦ ᑕᐃᒃᑯᓄᖓ 25 
ᐃᒍᔭᐅᓯᒪᔪᓄᑦ ᓯᕗᓂᐊᒍᑦ ᐃᖅᑲᑦᑐᖅᑕᐅᓚᐅᖏᑎᓪᓗᒋᑦ. 
 
ᑕᐃᒪᓕ, ᐱᔨᑦᑎᖅᑕᐅᓂᕐᒥᓂᕐᒧᑦ, ᐱᔨᑦᑎᖅᑕᐅᓂᐅᕙᑦᑐᖅ ᑕᒪᒃᑯᓄᖓ ᐱᓕᕆᕕᐅᔪᓄᑦ ᓯᓚᑖᓂ ᓄᓇᕗᑦ ᐊᒻᒪᓗ 
ᐊᖏᓪᓕᒋᐊᕈᑕᐅᖏᑦᑐᖅ ᐃᖅᑲᓇᐃᔮᒃᓴᑦ ᐊᕐᕌᒍᖏᓐᓄᑦ ᐃᓗᐊᓂ ᐱᓕᕆᕕᐅᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᒋᔭᐃᑦ ᑭᐅᔭᐅᕙ? ᑰᓕ. 
 
ᑰᓕ (ᑐᓵᔨᒃᑯᑦ): ᐃᓚᖓᒍᑦ. ᖁᔭᓐᓇᒦᒃ. ᑖᓐᓇ $776,000 ᐊᑐᖅᑕᐅᓚᐅᖅᑐᖅ ᒪᓕᒐᓕᕆᓂᕐᒧᑦ ᐱᔨᑦᑎᕈᑎᓄᑦ 
ᑲᑎᒪᔩᑦ ᐊᒻᒪᓗ ᓇᓗᓇᖏᑦᑐᖅ ᑐᕌᖓᑎᑕᐅᒻᒪᑦ ᑲᑎᒪᔨᓄᑦ. ᖃᐃᑕᐅᓯᒪᔪᖅ ᑐᓴᐅᒪᔾᔪᑎᒋᔭᕗᑦ ᐃᒪᓐᓇᐅᓚᐅᖅᑐᑦ 
$1-670,000, ᑎᑎᕋᖅᓯᒪᔪᖅ ᐅᕙᓂ ᐱᑕᖃᒃᑲᓐᓂᕈᑕᐅᓂᐊᕐᒪᑕ ᐃᑲᔫᑎᓂᒃ. ᐃᓚᓕᐅᑎᓯᒪᑐᐃᓐᓇᖅᑐᖅ 
ᑮᓇᐅᔭᖁᑎᓄᑦ ᐅᕝᕙᓘᓐᓃᑦ ᐅᓇ ᐃᓚᓕᐅᔾᔨᓯᒪᔪᖅ ᖃᐅᔨᒪᔨᑕᓂᒃ ᐃᖅᑲᑦᑐᐃᕕᒻᒥ ᐱᔨᑦᑎᕈᑎᓄᑦ ᑕᒪᓐᓇ 
ᐱᑦᔪᑎᒋᓪᓗᒍ ᓇᓗᓇᐃᖅᓯᕕᐅᒍᒪᖅᑲᐅᕗᖓ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ ᑮᓇᐅᔭᖃᕈᓐᓃᖅᑲᑦ ᓇᒻᒪ 2. 
ᐃᖅᑲᑦᑐᐃᕕᓕᕆᔨᒃᑯᑦ ᑐᑭᓯᒍᓐᓇᖏᑕᒃᑲ. ᐊᑭᑐᔪᒻᒪᕆᐊᓘᔪᖅ ᐃᖅᑲᑦᐃᕕᒃᑰᖃᑦᑕᕆᐊᔅᓴᖅ ᐊᒻᒪᓗ ᑕᒪᒃᑯᓄᖓ 
ᑎᒍᔭᐅᓯᒪᕕᐅᔪᓄᑦ ᐊᒻᒪᓗ ᓄᓇᓕᓐᓂ ᐃᖅᑲᑦᑐᐃᕕᓕᕆᔨᓄᑦ. 
 
ᐱᑦᔪᑎᖃᕋᓱᒋᓐᖏᑕᕋ ᑮᓇᐅᔭᑭᔅᓱᓂᕐᒧᑦ. ᐃᑲᔫᑎᑦ ᑐᑭᖃᑦᑐᑦ ᐃᖅᑲᓇᐃᔮᒃᓴᑦ ᐊᕐᕌᒍᒧᑦ ᐅᕝᕙᓘᓐᓃᑦ ᖃᐅᔨᒪᔨᑕᑦ 
ᐅᕝᕙᓘᓐᓃᑦ ᖃᐅᔨᒪᔨᑕᐃᑦ. ᓇᓗᓇᐃᖅᓯᒍᓐᓇᕈᕕᓪᓘᓐᓃᑦ ᐃᓚᒋᐊᕈᑎᐅᓯᒪᔪᓄᑦ ᐃᑲᔫᑎᓄᑦ. ᖁᔭᓕᒐᔭᖅᑯᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ $367,000 ᓴᖅᑭᓚᐅᖅᑐᖅ ᐃᓚᒋᐊᕈᑎᓄᑦ 
ᐃᖅᑲᑦᑐᐃᕕᓕᕆᓂᕐᒧᑦ. ᐃᓄᐃᑦ ᐱᔪᓐᓇᕐᓂᖏᓐᓂᒃ, ᒪᓕᒐᓕᕆᓂᕐᒧᑦ ᐱᔪᓐᓇᕐᓂᐅᔪᓂᒃ ᑲᒪᒋᔭᖃᕐᓂᐊᕐᕈᑦᑕ 
ᐊᒻᒪᓗ ᐃᖅᑲᑦᑐᐃᕖᑦ ᓄᖅᑲᑎᑦᑎᒍᓐᓇᖏᑦᑐᑦ ᑮᓇᐅᔭᖁᑎᖃᓐᖏᒻᒪᑕ. ᑕᐃᒪᓕ, ᐃᓱᒪᒋᔭᖃᕐᓂᐊᕐᓗᓂ ᐃᓅᑉ 
ᐱᔪᓐᓇᕐᓂᖏᓐᓂᒃ ᑎᒍᔭᐅᓯᒪᔪᑦ ᐃᖅᑲᑦᑐᐃᕕᒻᒨᕆᐊᓖᑦ, ᑮᓇᐅᔭᒃᑲᓐᓃᑦ ᐱᑕᖃᕆᐊᖃᓚᐅᖅᑐᑦ 
ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᖃᕐᓂᐊᕐᓗᑎᒃ ᐃᓄᓐᓂᒃ ᑎᒍᔭᐅᓯᒪᔪᓂᒃ. ᑕᐃᒫᖑᓇ ᑮᓇᐅᔭᖅ ᑕᕝᕙᓃᑉᐳᖅ. 
 
ᐊᐃᑉᐸᖓ, ᐊᐃᑉᐸᖓ ᐊᐱᖅᑯᑎ, ᑮᓇᐅᔭᓕᕆᓂᕐᒧᑦ ᐃᑲᔪᖅᑐᐃᓂᖅ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖ (ᑐᓵᔨᒃᑯᑦ): ᓱᓕᒃᑲᓐᓂᐅᕙ. ᖁᔭᓐᓇᒦᒃ. ᑭᓇᓗ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓚᐅᖅᑯᖓ ᕿᑎᕐᒥᐅᓂᑦ ᒪᓕᒐᓕᕆᔨᒃᑯᖏᓐᓂ ᐊᕐᕌᓂ ᐊᒻᒪᓗ 
ᑐᓂᓯᓚᐅᖅᑯᒍᑦ ᐊᒥᓲᓂᖅᓴᓂᑦ ᐊᑐᖅᑕᐅᒐᔭᖅᑐᓂᑦ ᐊᒥᓲᓂᖅᓴᓂᑦ ᑮᓇᐅᔭᓂᑦ ᐱᑳᓪᓚᔾᔪᐊᖅ ᐊᐅᓚᓂᖓᓄᑦ 
ᒪᓕᒐᓕᕆᕕᕗᑦ ᕿᑎᕐᒥᐅᓂ. ᐊᒥᓲᓂᖅᓴᓂᑦ 80 ᑕᐅᓴᓐ-ᖑᔪᓂᑦ ᑮᓇᐅᔭᓂᑦ ᐱᒃᑲᓐᓂᕆᐊᖃᓚᐅᖅᑯᒍᑦ ᐊᒻᒪᓗ 
ᐊᐅᓚᑦᑎᔨᒋᔭᕗᑦ ᐊᔅᓱᕈᕐᓇᑐᒃᑰᓚᐅᖅᑯ ᑮᓇᐅᔭᒃᑲᓂᕐᓂᑦ ᐱᓇᓱᐊᖅᑐᓂ. ᐅᐱᓐᓇᕋᓂᑦᑕᐅᖅ ᐱᔪᒪᓯᒪᒐᑦᑕ 
ᐊᐅᓚᑦᑎᐊᖅᑐᒥᑦ ᐱᔨᑦᑎᕋᕐᓂᕐᒥᑦ ᐊᑐᖅᐸᑦᑐᓂᑦ ᒪᓕᒐᓕᕆᕕᑦᑎᓐᓂ ᓄᓇᓕᓐᓂ. 
 
ᖃᐅᔨᒍᒪᕗᖓᓕ ᐃᒃᓯᕙᐅᑖᖅ, ᑕᒪᓐᓇ ᒪᓕᒐᓕᕆᓂᕐᒧᑦ ᑲᑎᒪᔨᐅᔪᓄᑦ ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᕿᑎᕐᒥᐅᓄᑦ 
ᒪᓕᒐᓕᕆᕕᒻᒧᑦ ᑐᕌᖅᑐᖁᓚᐅᕐᒪᖔᖅ. ᑕᒪᓐᓇ ᑭᐅᔪᓐᓇᕈᕕᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᐅᔪᑦ ᓯᕗᓂᓐᓃᑦᑐᑦ ᑕᕝᕙᓂ 367 ᑕᐅᓴᓐ-
ᖑᔪᓂᑦ ᑮᓇᐅᔭᐃᑦ ᐅᖃᕐᓯᒪᙱᒻᒪᑕ ᑕᕝᕗᖓᕐᓂᕐᒪᖔᑕ ᐃᖃᓗᒃᑑᑦᑎᐊᒧᑦ. ᑐᑭᓯᒋᐊᕈᑎᐅᔪᑦ ᐱᓯᒪᔭᒃᑲ 
ᐱᔾᔪᑎᖃᖅᑯᑦ ᑐᔅᓯᕌᖑᓯᒪᔪᒧᑦ ᑭᙵᕐᓂ ᑐᓴᐅᒪᔭᐅᒻᒪᕆᑦᑐᒧᑦ ᐃᖅᑲᕐᑐᐃᕕᒃᑰᕈᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ, ᐊᐱᖅᑯᓯᔅᓴᖃᒃᑲᓂᖅᑮᑦ? 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᒻᒪᕆᒃᑲᔭᖅᑯᖓ ᑐᓴᕆᐊᔅᓴᖅ ᑖᒃᑯᐊ ᑮᓇᐅᔭᐃᑦ ᐃᑲᔫᑎᐅᓚᐅᕐᒪᖔᑕ 
ᕿᑎᕐᒥᐅ ᒪᓕᒐᓕᕆᕕᖓᓄᑦ. ᐱᓇᓱᐊᖅᑎᓪᓗᑕ ᐱᔨᑦᑎᕋᕐᓂᕐᒥᑦ ᒪᓕᒐᓕᕆᓂᕐᒥᑦ ᐊᕕᑦᑐᖅᓯᒪᔪᓂᑦ, ᑕᒪᓐᓇ 
ᐊᑲᐅᙱᓕᐅᕈᑕᐅᒐᔪᒃᐳᖅ, ᐊᒻᒪᓗ ᐅᖃᐅᓯᕆᓯᒪᔭᕗᑦ ᐊᖓᔪᖅᑳᖑᔪᑦ ᑲᑎᒪᑎᓪᓗᒋᑦ, ᑕᒪᒃᑯᐊ 
ᐃᖅᑲᕐᑐᐃᕕᒃᑰᕆᐊᓖᑦ ᓱᒃᑲᓕᐸᓗᒃᑐᒥᑦ ᐃᑲᔪᖅᑕᐅᕙᓐᖏᒻᒪᑕ ᑭᖑᕙᓐᖏᑦᑐᒥᒃ ᐊᑐᐃᓐᓇᖃᖅᑎᑕᐅᖁᓪᓗᒋᑦ 
ᒪᓕᒐᓕᕆᔨᓂᑦ. ᐃᑲᔪᖅᑕᐅᒋᐊᓕᒻᒥᓂᖅ ᐱᕙᙱᒻᒪᑕ ᐊᒻᒪᓗ ᐃᓱᒪᕗᖓ ᑕᒪᔅᓱᒧᖓ ᑮᓇᐅᔭᖃᕐᓂᕐᒥᑦ 
ᐱᔾᔪᑎᖃᕐᑐᓂ. ᒪᐃᔭᐅᑎᓪᓗᖓ, ᑐᔅᓯᕋᓚᐅᖅᑯᑦ ᐃᑲᔪᖅᑕᐅᔪᒪᓪᓗᑎᑦ ᐊᖓᔪᖅᑳᖑᔪᒥᑦ ᒪᓕᒐᓕᕆᔨᒃᑯᓐᓂ ᑕᒪᓐᓇ 
ᐊᖏᓪᓕᒋᐊᖅᑕᐅᔪᓐᓇᕐᒪᖔᖅ. ᑕᐃᒪᓕ, ᖃᐅᔨᒪᕗᖓ ᑕᒪᓐᓇ ᑭᓇᐅᔭᖅ ᐃᑲᔫᑕᐅᓂᐊᕐᒪᖓᖅ ᐊᕕᑦᑐᖅᓯᒪᔪᓂᑦ 
ᐊᐅᓚᓂᐅᕙᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᔾᔨᐅᖏᓐᓂᐅᔪᖅ ᐊᖏᖅᑕᐅᓚᐅᖅᑐ 
ᒪᓕᒐᓕᕆᓂᕐᒧᑦ ᑕᕝᕙᓂ ᐊᕐᕌᒍᒥ 2003/04 ᑐᐊᕕᕐᓇᑐᒃᑯᑦ ᑐᓂᔭᐅᒋᐊᖃᕐᑐᓄᑦ. ᐱᑕᖃᒃᑲᓐᓂᓚᐅᖅᑯᑦ 
ᑐᔅᓯᕋᐅᑎᐅᔪᒥᑦ ᑕᒪᔅᓱᒧᖓ 80 ᑕᐅᓴᓐ-ᖑᔪᓂᑦ ᐃᖃᓗᒃᑑᑎᐊᕐᒧᑦ ᒪᓕᒐᓕᕆᕕᖓᓄᑦ, ᐃᓱᒪᕗᖓᓕ ᑕᒪᓐᓇ 
ᐃᓚᓕᐅᔾᔭᐅᒐᔭᕐᖓᑦ ᖃᐅᔨᓵᖑᔪᓂᑦ ᐊᑐᖅᑕᐅᒋᐊᖃᕐᐸᒃᑐᓂᑦ ᑲᑎᒪᕕᐅᔪᓄᑦ. ᑕᒪᓐᓇ ᐊᔾᔨᐅᖏᑐᑦᑎᑎᑐᑦ 
ᓴᖅᑭᑕᐅᒋᐊᖃᕐᓂᖅᑲᑦ ᒪᓕᒐᓕᐅᕐᕕᑎᓐᓂ, ᑭᐅᔪᓐᓇᙱᓚᕋ. ᑐᑭᓯᒋᐊᕈᑎᐅᔪᓂᑦ ᐱᓯᒪᑦᑎᖏᓐᓇᒪ 
ᐃᖃᓗᒃᑑᑎᐊᕐᒧᑦ. 367-ᑕᐅᓴᓐ-ᖑᔪᑦ ᑮᓇᐅᔭᐃᑦ ᐱᔾᔪᑎᖃᓚᐅᖅᑯᑦ ᑭᙵᕐᓂᑦ ᐃᖅᑲᕐᑐᐃᕕᒃᑰᕐᑎᑕᒥᑦ 
ᑐᓴᐅᒪᔭᐅᒻᒪᕆᑦᑐᒥᑦ. 
 
ᐅᖃᐅᑎᒍᓐᓇᖅᑲᕋᓕ ᒪᓕᒐᓕᐅᖅᑎᐅᔪᖅ ᖃᐅᔨᒋᐊᕈᓐᓇᕐᓂᕋᕐᓗᖓ ᐊᒻᒪᓗ ᐊᐱᕆᓗᒍ ᐱᓕᕆᕕᐅᔪᑦ 
ᖃᐅᔨᓴᕈᓐᓇᕐᒪᖔᑕ ᐊᐱᖅᑯᓯᕆᔭᐅᔪᒥᑦ ᑕᒪᓐᓇ ᑐᑭᓯᒋᐊᕈᑎᐅᔪᖅ ᐱᓯᒪᖏᓐᓂᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᖅᑲᐅᕙᕋ ᐊᖓᔪᖅᑳᖑᔪᖅ ᑎᑎᕋᖅᑕᒥᓂᖓᓂᑦ ᐃᒃᓯᕙᐅᑕᕐᒧᑦ 
ᐊᖓᔪᖅᑲᐅᑏᑦ ᑲᑎᒪᑎᓪᓗᒋᑦ, ᐱᑕᖃᓚᐅᖅᑯ, ᑕᕝᕙᓂ ᒪᓕᒐᓕᕆᔨᒃᑯᓐᓂ, ᑎᑎᖅᓯᒪᔪᖅ ᐅᖃᕐᓯᒪᓪᓗᓂ ᑕᒪᒃᑯᐊ 
ᐊᒥᐊᒃᑯᖏᑦ ᑮᓇᐅᔭᐃᑦ ᐊᑐᖅᑕᐅᒋᐊᖃᕐᑐᑦ ᑲᑎᒪᔨᓄᑦ ᐱᔨᑦᑎᕋᐅᑎᒋᔭᖏᓐᓄᑦ ᐊᑐᕐᓗᒋᑦ. ᑕᐃᒪ, 
ᐃᓱᒪᓕᖅᑲᐅᕗᖓ ᑕᒪᒃᑯᐊ ᑮᓇᐅᔭᐃᑦ ᐃᓚᒋᐊᕈᑎᐅᔪᑦ ᐊᑐᖅᑕᐅᓱᒋᓕᖅᑐᒋᑦ ᐊᕕᑦᑐᖅᓯᒪᔪᓂᑦ ᐊᐅᓚᓂᐅᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᐱᖅᑯᓯᔅᓴᖅᑕᖃᒃᑲᓂᖅᑳ ᒪᓕᒐᓕᐅᖅᑎᓂᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕆᔭᕋ ᑕᕝᕗᖓ ᐱᓕᕆᕕᐅᔪᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
ᐊᖏᖅᑳᕆᐊᖃᖅᑲᕘᑦ ᒪᓕᒐᓕᕆᔨᒃᑯᑦ ᑮᓇᐅᔭᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᓅᓚᐅᙱᓂᑦᑎᓐᓂ ᐅᕝᕙᓘᓐᓃᑦ 
ᐱᒋᐊᑐᐃᓐᓇᕈᓐᓇᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᕐᓯᒪᔪᓂ ᐊᑎᓕᐅᓯᒪᔪᓂ ᐱᑕᖃᕈᓐᓃᖅᑐᖅ. ᒪᒃᐱᒐᖅ 4. ᐃᖅᑲᖅᑐᐃᕕᓕᕆᔨᒃᑯᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ, ᒪᐅᓇᑐᐃᓐᓇᖅ ᐱᔪᓐᓇᖅᑎᑕᐅᔪᑦ, ᐊᔾᔨᒌᙱᑦᑐᓄᑦ, $1,067,000. 
ᐊᖏᖅᐱᓯ? ᐊᖏᖅᐱᓯ? ᒪᒃᐱᒐᖅ 5, ᒪᑭᒪᓂᕐᒧᑦ. ᑐᑐ. 
 
ᑐᑐ: ᐊᒡᒐᓱᓕ ᐃᐊᑦ, ᐃᒃᓯᕙᐅᑕᖅ, ᐊᐱᖅᑯᑎᖓ ᐅᑯᓄᖓ ᐊᒥᓱᕈᕆᐊᖅᑕᐅᓯᒪᓂᖏᓐᓄᑦ ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᕆᔭᐅᕙᒃᑐᑦ ᑕᐃᒪᐃᓚᕿᕙ ᐊᒥᓱᕈᕆᐊᓚᐅᕐᓂᖏᓐᓄᑦ ᐃᓕᓐᓂᐊᖅᑎᐅᔪᑦ? ᐅᕝᕙᓗ ᑕᐃᒃᑯᐊ  

ᑮᓇᐅᔭᖅᑖᕆᔭᐅᕙᒃᑐᑦ ᐃᓚᒋᐊᖅᑕᐅᓚᐅᕐᓂᖏᓐᓄᑦ ᐃᓕᓐᓂᐊᖅᑐᓄᑦ ᐊᕐᕌᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓕᐅᓇ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᓕᓐᓂᐊᖅᑎᐅᔪᑦ ᐊᒥᓱᕈᕆᐊᓚᐅᕐᒪᑕ ᑕᕝᕙᙵ ᑮᓇᐅᔭᑎᒍᑦ ᐃᑲᔪᖅᑕᐅᕙᒃᑐᑦ. 
ᐊᒥᓱᕈᕆᐊᖅᑕᐅᓚᐅᕆᓪᓗᑎᓪᓗ ᑕᐃᒃᑯᐊ ᑮᓇᐅᔭᖅᑖᕆᕙᒃᑕᖏᑦ $675-ᒥᑦ $825-ᒧᑦ ᑕᖅᑭᖅ, ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᓕᐅᓇ ᐊᒡᓘᒃᑲᖅ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒪᐃᑉᐹ, ᐃᓕᓐᓂᐊᖅᑎᓕᒫᑦ ᑕᒪᑐᒥᓐᖓ ᑐᒃᓯᕋᓚᐅᖅᑎᑦ ᐱᓚᐅᖅᐹᑦ? ᖃᐅᔨᒪᔪᖓ 
ᑮᓇᐅᔭᒃᑲᓐᓃᑦ ᐊᖏᖅᑕᐅᓚᐅᖅᑐᑦ ᐊᕐᕌᓂ ᐊᑎᓕᐅᖃᑕᐅᓯᔫᔪᓂᑦ ᐃᓕᓐᓂᐊᖅᑎᓄᑦ, ᑭᓯᐊᓂᑦᑕᐅ ᐊᑐᕆᕙᑦᑕᐅᖅ 
ᐊᑎᓕᐅᖃᑕᐅᓯᓐᖏᑦᑐᓄᑦ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓕᐅᓇ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ. ᑕᒪᒃᑭᓐᓄᕙᓪᓚᐃᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᓕᐅᓇ ᐊᒡᓘᒃᑲᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᐊᖓᔪᖅᑳᖑᔪᖅ ᐊᕕᒃᑐᕐᓯᒪᔪᓂᒃ ᐊᑭᖏᓐᓂᒃ ᐱᓯᒪᔭᕙ ᒐᕙᒪᒃᑯᓐᓄᑦ ᐊᓯᖏᓐᓂᒃ 
ᑖᒃᑯᐊ ᐊᑭᑦᑐᕆᐊᕈᑕᐅᓯᒪᔪᑦ ᐃᓕᓐᓂᐊᖅᑎᐅᔪᑦ ᐊᒥᓱᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓕᐅᓇ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ. ᑐᑭᓯᙱᑕᕋ ᐊᐱᖅᑯᑎᖓ, ᐊᔾᔨᒌᙱᓐᓂᖏᓐᓂᒃ ᐱᔪᒪᕕ 
ᑕᐃᒃᑯᐊ ᐊᒥᓱᕈᕆᐊᖅᑕᐅᓂᖏᓐᓄᑦ ᐃᓕᓐᓂᐊᖅᑎᐅᔪᑦ ᐊᒻᒪ ᖃᓄᖅ ᐊᕕᒃᑐᖅᑕᐅᓯᒪᒻᒪᖔᖅ? 
 
ᐃᒃᓯᕙᐅᑕᖅ: ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᖃᐅᔨᔪᒪᑐᐃᓐᓇᖅᑐᖓ ᖃᑦᓯᐅᔪᑦ ᑕᕝᕙᙵ ᐊᒥᓱᕈᕆᐊᖅᑕᐅᓚᐅᖅᑐᒥᒃ $675ᓂᒃ 
$825ᓄᑦ ᑕᖅᑭᑕᒫᑦ, ᑕᒪᓐᓇ ᖃᓄᑎᒋ ᐊᑐᒃᑲᓐᓂᕈᑕᐅᕙ ᒐᕙᒪᒃᑯᓐᓄᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. ᑭᐅᔪᓐᓇᖅᐱᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖ. ᐊᖏᓂᕐᓴᐅᔪᑦ ᐊᒥᓱᕈᕆᐊᕈᑕᐅᔪᑦ ᑐᕌᖓᔪᑦ 
ᐊᒥᓲᓂᖏᓐᓄᑦ ᐃᓕᓐᓂᐊᖅᑐᑦ. ᑮᓇᐅᔭᑎᒍᓪᓕ ᐊᕕᒃᑐᕐᓯᒪᓂᖏᑎᒍᓪᓗ, ᐃᕝᕕᑦ ᐊᐱᖅᑯᑎᖓᓄᑦ ᑕᐃᒃᑯᐊ 
ᐊᑐᐃᓐᓇᐅᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑑ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖ, ᑕᐃᒪᓕᖃᐃ ᐊᖓᔪᖅᑳᖅ ᐊᖏᕈᓐᓇᖅᐸ ᑕᐃᓐᓇ ᐊᖓᔪᖅᑲᐅᖃᑎᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᑭᓯᒋᐊᖅᑎᑦᑎᔪᓐᓇᕐᓂᐊᕐᒪᖔ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓛᖅᑐᒥ. 
ᑕᐃᒪᐃᒍᓐᓇᓛᖅᐸᓪᓚᐃᔪᖅ. ᐅᖃᖅᑐᔭᕐᒪᑦ 20% ᑕᕝᕙᓂ ᑭᓯᐊᓂᓕ ᑕᑯᔪᒪᔭᒃᑲ ᓇᓴᐅᑎᑎᒍᑦ ᐊᕕᒃᑐᕐᓯᒪᓗᑎᓪᓗ 
ᖃᓄᑎᒋ ᐊᒥᓱᕈᒃᑲᓐᓂᕐᓯᒪᒻᒪᖓᑕ. ᒥᒃᓴᐅᓴᕝᕕᐅᔪᓐᓇᑦᑕᕈᑦᑕ ᐊᒥᓱᕈᕆᐊᕈᑎᖏᓐᓂᒃ ᐊᒻᒪᓗ ᖃᑦᑎᐅᒻᒪᖔᑕ ᓄᑖᑦ 
ᐃᓕᓐᓂᐊᖅᑏᑦ. ᐊᒥᓱᕈᕆᐊᕐᒪᑕ 194-ᓂᒃ ᐃᓕᓐᓂᐊᖅᑎᓂᒃ. ᓇᓗᓇᙱᑦᑐᖅ ᑕᕝᕙᓂ ᐅᖃᖅᓯᒪᒻᒪᑕ ᐃᓛᓐᓂᒃᑯᑦ 
ᑖᒃᑯᐊᔅᓴᐃᓐᓇᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᕐᒪᑕ ᐊᔾᔨᒌᙱᑦᑐᓂᒃ ᐃᓕᓐᓂᐊᕋᔅᓴᓂᒃ. 
 
ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐸᑦ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᒥᓄᑦ ᖃᑦᑎᓪᓚᑦᑖᖑᒻᒪᖔᑕ ᐃᓕᓐᓂᐊᖅᑏᑦ, 
ᑲᑎᑦᑐᒋᐅᙱᑦᑐᖅ ᖃᑦᑎᑦ ᐃᓄᐃᑦ ᐃᓕᓐᓂᐊᕐᒪᖔᑕ ᐃᓕᓐᓂᐊᓚᐅᖅᑐᑦ ᐊᕐᕌᓂ. ᐅᖃᕈᓐᓇᖅᐸᑦ ᐊᖓᔪᖅᑳᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᑭᓯᒋᐊᕈᑎᔅᓴᓂᒃ ᑐᓂᓯᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑭᓴᖅᑕᐅᔪᓂᑦ ᐃᓛᒃᑰᖅᑐᓂᑦ, $1,965,000-ᓄᑦ 
ᑖᒃᑯᐊ ᑮᓇᐅᔭᐃᑦ ᐃᑲᔫᑕᐅᓚᐅᖅᐳᑦ. 31%-ᓂᒃ ᐃᓚᒋᐊᓚᐅᖅᐳᑦ ᐊᒥᓲᓂᖏᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᖅᑐᑦ. 651-ᓂᒃ ᐃᓕᓐᓂᐊᖅᑎᓂᑦ ᐊᑕᐅᓯᕐᒥᑦ ᑮᓇᐅᔭᑎᒍᑦ ᐊᕐᕌᒍᒥᑦ 845-ᕈᖅᑐᑎᒃ. ᓇᓴᐅᑏᑦ 
ᐅᖃᐅᓯᕆᔭᑎᑦ $194-ᖑᓚᐅᖅᐳᑦ, ᐊᖏᓪᓕᒋᐊᖅᑐᑎᒃ 194-ᓂᒃ. 
 
ᐱᔾᔪᑎᒋᓪᓗᒋᑦ ᑐᑭᓯᒋᐊᕈᑏᑦ ᐊᒡᒍᖅᓯᒪᔪᑦ, ᐊᐱᕆᓂᐊᖅᐸᕋ ᐊᖓᔪᖅᑳᖑᖃᑎᒐ, ᐊᖓᔪᖅᑳᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑐᑭᓯᒋᐊᕈᑎᔅᓴᓂᒃ ᑐᓂᓯᖁᓪᓗᒍ ᐃᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑕᒪᔾᔭᑑᕚ, ᑐᑑ? ᐅᖃᖅᑐᖃᒃᑲᓐᓂᕈᒪᕚ? ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᖃᖅᑲᐅᒐᒪ ᐊᖓᔪᖅᑳᑉ ᑭᐅᔪᓐᓇᙱᑕᖓᓂᑦ, ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᓪᓚᕝᕕᒻᒨᑲᐃᓐᓇᕈᓐᓇᖅᐹ? 194-ᖑᒻᒪᑕ ᐃᓕᓐᓂᐊᖅᑏᑦ ᑮᓇᐅᔭᖅᑖᕈᓯᐊᖅᐸᑦᑐᑦ ᐃᑲᔫᓯᐊᒥᓐᓂᒃ ᑭᓯᐊᓂ 
ᐅᖃᐅᓯᔪᓐᓇᖅᐱᙶ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒦᓚᐅᕐᒪᖔᑕ ᑕᒫᓂ, ᐅᕝᕙᓘᓐᓃᑦ ᐃᓕᓐᓂᐊᕆᐊᖅᓯᒪᓚᐅᖅᐹᑦ 
ᓯᓚᑖᓐᓄᑦ ᓄᓇᕗᑦ. ᖃᐅᔨᔪᒪᕗᖓ ᖃᑦᑎ ᐳᓴᐅᓚᐅᕐᒪᖔᑕ ᐃᓕᓐᓂᐊᖅᑐᑦ ᓄᓇᕗᒻᒥ, ᐊᒻᒪᓗ ᖃᑦᑎ 
ᐳᓴᐅᓚᐅᕐᒪᖔᑕ ᓯᓚᑖᓂᑦ ᓄᓇᕗᑦ? ᖃᑦᑎᐅᔪᑦ ᐃᑲᔪᖅᓱᖅᑕᐅᓚᐅᖅᐸᑦ ᑮᓇᐅᔭᑎᒍᑦ ᓄᓇᕗᒻᒥ ᒐᕙᒪᒃᑯᓐᓄᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑏᑦ 
ᐊᑐᐃᓐᓇᐅᕗᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ, ᑭᓯᐊᓂ ᖃᑦᑎᐅᓂᖏᑦ ᐃᓕᓐᓂᐊᖅᑏᑦ, ᖃᑦᑎᐅᓂᖏᐅᙱᑦᑐᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓄᓂᑦ, ᐊᒻᒪᓗ ᖃᑦᑎᐅᒻᒪᖔᑕ ᐃᓕᓐᓂᐊᖅᑏᑦ 
ᐅᑭᐅᖅᑕᖅᑐᒥᑦ ᐃᓕᓐᓂᐊᖃᑦᑕᖅᑐᑦ. ᑐᑭᓯᒋᐊᕈᒻᒥᑦ ᐱᓯᒪᑦᑎᖏᓐᓇᒪ ᒫᓐᓇᐅᔪᖅ, ᑭᓯᐊᓂ 845-ᖑᓚᐅᖅᐳᑦ 
ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ 03-04-ᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 

ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓇᓗᓇᐃᖅᓯᕕᐅᑦᑎᐊᕈᒪᕗᖓ ᓇᒧᙶᒻᒪᖔᑕ. ᒨᓴᓕᐅᕈᒪᕗᖓ ᐊᖓᔪᖅᑳᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᓪᓚᕝᕕᒻᒨᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ ᒨᓴᓕᐅᕐᒪᑦ (ᑐᓵᔨ ᓄᖅᑲᖅᐳᖅ): ᐃᓂᖅᑎᕆᓂᖅ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓂᖅᑎᕆᔪᒪᑐᐃᓐᓇᖅᑐᖓ ᐊᖓᔪᖅᑳᖅ ᐱᓕᕆᐊᖃᖅᑐᖅ 
ᑕᒪᑐᒥᖓ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ. ᖃᓄᐃᖅᑲᐅᙱᓚᖅ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐊᖓᔪᖅᑳᖅ ᑕᕝᕙᓂ ᑲᑎᒪᔾᔪᑎᓂᒃ ᑭᐅᔪᓐᓇᕐᒪᑦ ᓇᒻᒥᓂᖅ ᐃᒃᓯᕙᐅᑕᖓᓃᓪᓗᓂ. 
ᐅᑦᑑᑎᒋᓪᓗᒍ, ᓇᓕᐊᑐᐃᓐᓇᖅ ᑐᑭᓯᒋᐊᕈᑦ ᐊᖓᔪᖅᑳᖅ ᐱᓯᒪᙱᑐᐃᓐᓇᕆᐊᖃᖅᑕᖓ ᑮᓇᐅᔭᓕᕆᓂᕐᒧᑦ, 
ᐊᑐᐃᓐᓇᕆᓪᓗᒍᓗ ᐅᕙᖓ, ᑕᕝᕙᓃᒍᓐᓇᖅᐳᖓ ᐃᒃᓯᕙᐅᑕᓐᓂᒃ ᑲᔪᓯᓗᖓ ᒪᓕᒐᓕᐅᖅᑏᑦ ᐅᖃᐅᓯᕆᔭᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᖃᓄᐃᙱᑉᐸᑦ ᑰᓕ. ᐊᐱᖅᑯᑎᔅᓴᖃᒃᑲᓂᖅᐲᑦ 
ᐅᖃᐅᓯᔅᓴᖃᒃᑲᓂᖅᐱᓪᓘᓐᓃᑦ? ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᕆᓵᑲᐃᓐᓇᕐᓂᐊᕋᒃᑭᑦ ᓇᓴᐅᑏᑦ. 2003-
ᒧᑦ ᐅᑭᐊᔅᓵᒃᑯᑦ ᐃᓕᓐᓂᐊᕐᓇᕐᒥᑦ ᐊᒥᓲᓂᖏᑦ ᐱᓕᕆᐊᖑᕗᑦ ᒫᓐᓇᐅᔪᖅ, ᑮᓇᐅᔭᐃᑦ ᐃᑲᔪᖅᓲᑕᐃᑦ 
ᐃᓕᓐᓂᐊᖅᑎᓄᑦ, ᑐᒃᓯᕋᐅᑎᓂᒃ ᐱᓚᐅᖅᐳᒍᑦ 628-ᓂᒃ ᑮᓇᐅᔭᐃᑦ ᐃᑲᔪᖅᓲᑕᐃᑦ ᐃᓕᓐᓂᐊᖅᑎᓄᑦ 
ᑐᒃᓯᕋᐅᑎᓂᒃ. 344 ᓄᓇᑖᖃᑕᐅᓯᒪᔪᑦ ᐊᒻᒪᓗ 80 ᓄᓇᑖᖃᑕᐅᓯᒪᙱᑦᑐᑦ ᑲᑎᑦᓱᒋᑦ 424 ᐃᓕᓐᓂᐊᕐᑏᑦ, 2003 
ᐅᑭᐊᖓᓂ ᓇᓗᓇᐃᖅᑕᐅᓯᒪᓚᐅᖅᑐᑦ ᐃᓕᓐᓂᐊᕐᑏᑦ ᑮᓇᐅᔭᑎᒍᑦ ᐃᑲᔪᕐᑕᐅᒍᒫᕐᓂᐊᕆᐊᖏᑦ. ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᖓᓂ, 62-ᓂᒃ ᓄᓇᑖᖃᑕᐅᓯᒪᔪᓂᒃ ᐃᓕᓐᓂᐊᕐᑎᖁᑎᖃᓚᐅᖅᑐᒍᑦ, ᑭᕙᓪᓕᕐᒥᒃ, 16 
ᕿᑎᕐᒥᐅᓂᒃ ᐊᒻᒪᓗ 174 ᕿᑭᖅᑖᓗᒻᒥᐅᓂᒃ. 
 
ᖃᓪᓗᓈᓂ, ᐃᓕᓐᓂᐊᕐᕕᓐᓂ ᐊᓯᖏᓐᓂ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᖏᑕ, ᑭᕙᓪᓕᕐᒥᐅᓂᒃ, 
ᐃᓕᓐᓂᐊᕐᑎᖁᑎᖃᓚᐅᖅᑐᒍᑦ ᓄᓇᑖᖃᑕᐅᓯᒪᔪᓂᒃ 39, ᕿᑎᕐᒥᐅᓂᒃ 21 ᕿᑭᖅᑖᓗᒻᒥᐅᓂᓪᓗ 53. 
ᓄᓇᑖᖃᑕᐅᓯᒪᙱᑦᑐᑦ ᐃᓕᓐᓂᐊᕐᑏᑦ ᑭᕙᓪᓕᕐᒦᙶᖅᓯᒪᑦᓱᑎᒃ 11, 9 ᕿᑎᕐᒥᐅᓂᒃ ᐊᒻᒪᓗ 58 ᕿᑭᖅᑖᓗᒻᒥᒃ. 
 
ᐊᒥᓲᓂᕆᓚᐅᕐᑕᖏᑦ ᑭᕙᓪᓕᕐᒦᙶᖅᓯᒪᔪᑦ 113, ᕿᑎᕐᒥᐅᑦ 47 ᐊᒻᒪᓗ 294 ᕿᑭᖅᑕᓂᒃ ᑲᑎᑦᓱᒋᑦ 454 
ᐃᓕᓐᓂᐊᕐᑏᑦ. ᖃᑦᓯᐅᓂᖏᑦ ᐃᓗᖅᓯᓂᖃᕐᓂᐊᕐᑐᑦ 30-ᓂᒃ ᐃᓕᓐᓂᐊᕐᑎᓂᒃ, ᐅᐱᓐᓇᕋᓂ 
ᐃᓕᓐᓂᐊᕆᐊᕈᒪᓯᒪᔪᑦ, ᐃᓚᖏᑦ ᓄᖅᑲᐃᓐᓇᖅᓯᒪᔪᑦ ᑕᐃᒪ ᑕᑯᓚᕿᓇᔭᕐᐳᓯ ᐃᓄᖅᓯᒪᔪᓂᒃ 30 ᐃᓕᓐᓂᐊᕐᑎᓂᒃ, 
ᐅᕝᕙᓗ ᑲᔪᓯᒍᓐᓃᕐᑐᒥᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᐃᐊᑦ ᐲᑯ. ᓱᓖ ᐱᑕᖃᖅᑲ. ᐊᐱᖅᑯᑎᑦᓴᖃᒃᑲᓐᓂᖅᑭᓰ. ᑰᓕ. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᑦᓴᖃᖅᑐᖓ. ᖃᐅᔨᒍᒪᔪᖓ ᐊᑭᑐᓂᖅᓴᐅᒻᒪᖔᖅ 
ᐅᑭᐅᖅᑕᖅᑐᒥ ᐃᓕᓐᓂᐊᕐᓂᖅ ᖃᓪᓗᓈᓂ ᐃᓕᓐᓂᐊᐸᒻᒪᑕᓂᑦ. 
 
ᐃᓚᖓ ᑖᑦᓱᒪ ᐊᐱᖅᑯᑎᒪ ᐊᐱᖅᑯᑎᒋᑲᓐᓂᐸᓪᓚᐃᔭᕋ, ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᖅᓯᒪᕙᑦ ᖃᑦᓯᑐᕐᒪᖔᖅ 
ᐅᑎᐅᖅᑕᖅᑐᒥ ᖃᓪᓗᓈᓂᓗ, ᓇᒧᓪᓗ ᐃᓕᓐᓂᐊᕐᑏᑦ ᐃᓕᓐᓂᐊᕆᐊᕐᐸᒻᒪᖔᑕ ᐃᑲᔫᑕᐅᓂᐊᕐᑎᓪᓗᒋᑦ 
ᓇᓗᓇᐃᔭᐃᒍᑕᐅᓗᑎᒃ ᐊᑭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑕᒪᓐᓇ ᑐᕌᕐᐸᓪᓚᐃᔪᖅ ᒥᓂᔅᑕᖓᓄᑦ ᐃᓕᓐᓂᐊᕐᑐᓕᕆᔩᑦ. 
ᑭᐅᔪᒪᕕᐅᒃ ᑖᓐᓇ ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᔾᔨᒌᓐᓂᖏᑦᑐᓂᒃ ᐊᑭᖃᐅᖅᑐᑦ ᐃᓕᓐᓂᐊᕐᑏᑦ 
ᐃᓕᓐᓂᐊᕆᐊᕈᑎᖏᑦ. ᐅᓇ ᐆᑦᑑᑎᒋᓗᒍ, ᐃᓛᓐᓂᒃᑯᑦ, ᐃᓕᓐᓂᐊᕐᑎᐅᑐᐊᕈᕕᑦ ᐃᕝᕕᑦ ᓄᓇᖓᓂ, 
ᐃᓕᓐᓂᐊᕆᐊᖅᓯᒪᒐᔭᕋᕕᓂᑦ ᐃᖃᓗᐃᑦ ᓯᓚᑦᑐᓴᕐᕕᖓᓄᑦ, ᐊᑭᑭᓐᓂᖅᓴᐅᑐᐃᓐᓇᕆᐊᓕᒃ ᓇᒻᒥᓂᖅ 
ᐊᑐᖅᑐᐊᖅᑕᓐᓃᕕᑦ ᐃᓪᓗᖃᕋᔭᕋᕕᓂᑦ, ᐃᖏᕐᕋᔭᐅᑎᖃᕋᔭᕋᕕᓂᓪᓗ ᖃᓪᓗᓈᓂ ᐃᓕᓐᓂᐊᕐᓗᑎᑦ. 
 
ᑕᐃᒪ, ᑐᙵᕕᒋᕙᐅᒃ ᖃᓄᐃᓕᖓᓂᖓᑕ. ᖃᐅᔨᒪᕗᒍᑦ ᐅᐱᓐᓇᖃᓗᐊᕋᓂ, ᐃᓅᓇᓱᐊᕐᓂᖅ ᐊᑭᑐᓂᖅᓴᐅᒋᐊᖓ 
ᓄᓇᕗᒻᒥ ᖃᓪᓗᓈᓂᐅᒻᒪᓂᑦ ᑭᓯᐊᓂ ᑐᙵᕕᖃᓗᐊᖅᑐᖅ ᐊᑐᓂᑦ ᐃᓕᓐᓂᐊᕐᑏᑦ ᖃᓄᐃᓕᖓᓂᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᓱᓖ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖ. ᐊᐱᕆᓚᖓᕙᓪᓚᐃᔭᕋ ᒥᓂᔅᑕᖓ ᑮᓇᐅᔭᓕᕆᔩᑦ ᐅᕝᕙᓗ ᒥᓂᔅᑕᖓ 
ᐃᓕᓐᓂᐊᖅᑐᓕᕆᔩᑦ ᖃᓄᐃᑦᑐᓂᒃ ᓈᓴᐃᔾᔪᓯᕐᒥᒃ ᐊᑐᕐᓂᕐᒪᖔᑦᓯ ᐊᒥᓱᙳᐸᓪᓕᖅᓱᑎᒃ 675-ᓂᒃ 825-ᓄᑦ. 
ᖄᓄᐃᑦᑐᓂᒃᑭᐊᖅ ᓇᓴᐅᑎᑕᖃᖅᑐᑦᓴᐅᒻᒪᑦ ᖃᐅᔨᓴᕈᑕᐅᓚᐅᖅᑐᓂᒃ ᑕᐃᒃᑯᓂᖓ ᐊᒥᓱᙳᐸᓪᓖᒍᑎᓂᒃ. 
ᓱᒻᒪᓂᒃᑯᐊ 800-ᖑᙱᓚᑦ. ᓱᒻᒪᓂᒃᑯᐊ 900-ᖑᙱᓚᑦ. ᓱᒻᒪᑦ 825-ᖑᕙᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖ. ᓯᑉᑕᒻᕙ 2002-ᒥ, ᑎᓕᓯᓯᒪᔪᖃᓚᐅᖅᑐᖅ 
ᐊᖏᓪᓕᒋᐊᖅᑕᐅᖁᔭᐅᑦᑐᑎᒃ ᐃᓅᓇᓱᐊᕐᓂᕐᒧᑦ ᐃᑲᔪᕐᑕᐅᒍᑎᖏᑦ 20-ᐳᓴᐅᓗᑎᒃ ᐊᑐᓂᑦ ᐃᓕᓐᓂᐊᕐᑏᑦ ᐊᒥᓱᑦ 
ᓱᓇᑐᐃᓐᓇᐃᑦ ᐱᔾᔪᑕᐅᑦᓱᑎᒃ. ᑭᓯᐊᓂ ᐊᑕᐅᓯᖅ ᐱᔾᔪᑕᐅᓗᐊᖅᑐᖅ ᐃᓅᓇᓱᐊᕐᓂᐅᑉ ᐊᑭᖏᓐᓅᖓᔪᖅ, 
ᐅᐱᓐᓇᕋᓂ ᐊᑦᑐᖅᑕᐅᓚᐅᖅᓯᒪᙱᑦᑐᖅ 1999-ᒥᓂᑦ. ᐊᑭᑦᑐᐸᓪᓕᓚᐅᖅᓯᒪᓐᓂᖏᒻᒪᑦ ᐃᓅᓇᓱᐊᕐᓂᐅᑉ ᐊᑭᖓ 
1999-ᒥᓂᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᒋᔭᕋ ᒥᓂᔅᑕ ᑭᐅᒻᒪᑦ ᑖᑦᓱᒥᖓ. ᐅᖃᖃᑎᖃᖅᓯᒪᔪᖓ ᐊᒥᓱᓂᒃ 
ᐃᓕᓐᓂᐊᕐᑎᓂᒃ ᓄᓇᑦᑎᓐᓂ ᐊᒻᒪᓗ ᐊᖅᑯᓵᖅᑕᖅᓱᖓ ᓄᓇᑎᒍᑦ ᐃᓛᒃ ᓱᓕ ᐅᖃᖅᐸᑦᑐᑦ 825-ᑖᓚᐃᑦ 
ᓈᒻᒪᙱᓗᐊᕆᐊᖏᑦ. 20-ᐳᓴᒥᒃ ᐊᒥᓱᙳᕆᐊᕐᓂᓖᑦ. ᓱᒻᒪᓂᒃᑯᐊ 30-ᐳᓴᓕᐊᖑᓐᓂᖏᓪᓚᑦ ᐅᕝᕙ 35 ᐅᕝᕙ 40, 
50-ᐳᓴᓪᓘᓐᓃᑦ ᑕᐃᒃᑯᓄᖓ ᐃᓕᓐᓂᐊᕐᑎᓄᑦ ᓄᓇᒻᒥᓐᓃᖏᑦᑐᓄᑦ ᑭᓯᐊᓂ ᒥᓂᔅᑕ ᑭᐅᑎᓐᓂᐊᕐᑕᕋ ᑖᒃᑯᓂᖓ 
ᐊᐱᖅᑯᑎᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᑦ ᐲᑕᓴᓐ. ᓇᓗᓇᓐᖏᑦᑐᖅ ᑕᑯᔪᒪᒐᑦᑕ ᐃᓚᒋᐊᖅᑕᐅᔪᓂᑦ 30, 40, 50 
ᐳᓴᓂᑦ ᓄᓇᒥᓐᓂᒃ ᐊᐅᓪᓚᖅᓯᒪᔪᓂᑦ ᑭᓯᐊᓂ ᐊᖓᔪᖅᑳ ᑭᐅᖁᔭᕋᓗᐊᕋ ᑖᒃᓱᒥᓐᖓ ᐊᐱᖅᑯᑎᒥᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. $675 ᐅᕗᖓ $825 ᑕᑯᓐᓇᑐᐃᓐᓇᖅᑑᒐᓗᐊᖅ 
ᐱᔭᐅᔭᕆᐊᓕᓐᓂᑦ, ᑭᓯᐊᓂᓕ ᑕᐃᒪᓐᓇᓪᓗᐊᖑᑎᑦᑎᓇᓱᐊᖅᑐᖅ ᐱᔭᕆᐊᑐᓗᐊᖏᑦᑐᒥᒃ ᐃᓗᐊᓂ ᒐᕙᒪᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᑕᖃᒃᑲᓂᖅᑭᑦ, ᐲᑕᓴᓐ? 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒫᓃᓐᓂᑎᓐᓂᖃᐃ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ, ᑖᒃᑯᐊᓕ 
ᐱᓕᕆᕕᒃᑯᑦ ᐊᖏᓪᓕᒋᐊᖅᑕᐅᖁᔨᓂᐊᖅᑲᑦ ᑮᓇᐅᔭᖅᑐᕈᑎᒃᓴᒥᓂ ᑕᒪᑦᑐᒧᖓ ᐊᕐᕌᒍᒧᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑭᐅᒍᓐᓇᖅᑭᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᐅᓯᐅᔪᑦ ᑕᒪᑐᒧᖓ ᑮᓇᐅᔭᐃᑦ 
ᐊᒥᓲᓂᖏᓐᓄᑦ ᐃᓗᐊᓂ ᑮᓇᐅᔭᖁᑎᑦ ᓱᓕ ᓴᖅᑭᑕᐅᓚᐅᖏᑦᑐᑦ ᐅᕙᓂ ᑲᑎᒪᕕᒻᒥ. ᑕᐃᒪᐃᒻᒪᑦ, 
ᐅᖃᐅᓯᖃᕈᓐᓇᖏᑦᑐᖓ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᑕᖅ: ᑭᐅᔭᐅᕙ ᐊᐱᖅᑯᑎᒋᔭᐃᑦ, ᐲᑕᓴᓐ? ᐋᒡᒐᐅᒐᓗᐊᖅ, ᐅᑕᖅᑭᔭᕆᐊᖃᓐᓂᐊᖅᑐᒍᖃᐃ. (ᑐᓵᔨᒃᑯᑦ): 
ᐱᐊᓂᒃᐱᑦ, ᐲᑕᓴᓐ? ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᑦ ᐊᐱᖅᑯᑎᒋᓂᐊᖅᑲᐅᔭᒃᑲ ᑭᐅᔭᐅᔭᕇᒻᒪᑕ. 
ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᐃᑦ ᐊᒻᒪᓗ ᐃᓅᖏᑦᑐᑦ ᐃᓕᓐᓂᐊᕐᕆᐊᖃᑦᑕᖅᑐᑦ, 
ᖃᓪᓗᓈᓄᑦ ᐃᓕᓐᓂᐊᕐᕆᐊᖃᑦᑕᖅᑐᑦ. ᑖᓐᓇ ᑭᒃᑯᑐᐃᓐᓇᕐᓄᑦ ᒐᕙᒪᐅᑎᓪᓗᒍ ᑮᓇᐅᔭᖅᑖᕈᓐᓇᖃᑦᑕᕐᒪᑕᑦᑕᐅᖅ 
ᐅᕙᑦᑎᓐᓂᒃ ᐊᒻᒪᓗ ᖃᐅᔨᒪᓪᓗᑕ ᐃᓚᖏᑦ ᐃᓄᐃᑦ ᑎᑭᑐᐃᓐᓇᖃᑦᑕᕐᒪᑕ ᐃᓄᐃᑦ ᓄᓇᖓᓐᓄᑦ ᐊᒻᒪᓗ 
ᑮᓇᐅᔭᐃᑦ ᐊᓐᓂᔾᔭᐅᔾᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑕᐅᓄᙵᖅᑐᑎᒃ ᖃᓪᓗᓈᓄᑦ ᐃᓕᓐᓂᐊᕐᕆᐊᖅᑐᑎᒃ 
ᐅᕝᕙᓘᓐᓃᑦ ᐃᓕᓐᓂᐊᕐᕕᔾᔪᐊᒧᑦ. 
 
ᑕᑯᔪᒪᓪᓗᒍ ᑕᒪᓐᓇ ᑲᒪᒋᔭᐅᖃᑦᑕᓕᕐᓗᓂ ᐳᓇᓐᑎᒃᑯᑦ ᐊᒻᒪᓗ ᖃᐅᔨᒪᒍᒪᓪᓗᖓ ᖃᑦᑎᑦ ᐃᓚᒋᔭᐅᔪᑦ ᐊᑐᕐᒪᖔᑕ 
ᑖᒃᓱᒥᖓ ᐊᒻᒪᓗ ᐃᓚᒋᔭᐅᖏᑦᑐᓄᑦ ᐃᓕᓐᓂᐊᕐᕆᐊᖅᐸᑦᑐᓄᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᔾᔪᐊᕌᓗᒻᒧᑦ ᖃᓪᓗᓈᓂ 
ᖃᒻᒪᓗ ᖃᐅᔨᒪᒐᑦᑕ ᐃᓕᓐᓂᐊᕐᓂᖅ ᐱᒻᒪᕆᐊᓘᒻᒪᑦ ᐊᒻᒪᓗ ᑕᑯᔪᒪᓪᓗᖓ ᑖᒃᑯᓂᖓ ᑎᑎᕋᖅᓯᒪᔪᒃᑯᑦ, 
ᖃᐃᑦᑎᒍᓐᓇᕈᕕᑦ ᑎᑎᕋᖅᓯᒪᔪᒃᑯᑦ ᐳᓴᓐᑎᒥᒃ ᐃᓄᐃᑦ ᐃᓕᓐᓂᐊᕐᕆᐊᖃᑦᑕᖅᑐᑦ ᐊᑖᓄᑦ ᐱᓚᐅᖏᑦᑐᑎᒃ 
ᒪᐅᓇᑐᐃᓐᓇᖅ ᐊᖏᖅᑕᐅᔪᑎᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐅᖃᐅᓯᑐᐃᓐᓇᐅᕙᓪᓚᐃᒻᒪᑦ. ᐊᐱᖅᑯᑎᑕᖃᑉᐸ ᓱᓕ? (ᑐᓵᔨ 
ᓄᖅᑲᖅᐳᖅ): 1, 2, 3, ᐱᑕᖃᖏᑦᑐᖅ, ᑲᔪᓯᓗᑕ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᓂᖅ ᐊᒻᒪᓗ ᒪᑭᒪᑎᑦᑎᓂᖅ, 
ᒪᐅᓇᑐᐃᓐᓇᖅ ᐊᖏᖅᑕᐅᔪᑦ, ᐃᓐᓇᐃᑦ ᐃᓕᓐᓂᐊᕐᓂᖓ ᐊᒻᒪᓗ ᐃᓕᓐᓂᐊᕆᐊᖅᑲᓂᖅᑐᓄᑦ ᐱᔨᑦᑎᕈᑎᑦ, 1 
ᒥᓕᐊᓐ 965 ᑕᐅᓴᓐ ᑖᓚᔅ, (ᑐᓵᔨᒃᑯᑦ): ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᕐᕆᐊᖅᑲᓂᕐᓂᕐᒧᑦ ᐱᔨᑦᑎᕈᑎᑦ, 1 ᒥᓕᐊᓐ 965 
ᑕᐅᓴᓐ ᑖᓚᔅ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕕᒃ, 1 ᒥᓕᐊᓐ 965 ᑕᐅᓴᓐ ᑖᓚᔅ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐆᑮ, ᒪᑉᐱᒐᖅ 2ᒧᑦ, ᐅᐃᒍᖅ 1. ᐊᐅᓚᔾᔪᑎᓄᑦ ᐊᒻᒪ ᑲᒪᒋᔭᐅᔾᔪᑎᓄᑦ ᑮᓇᐅᔭᐃᑦ, $3 ᒥᓕᐊᓐ 32 
ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᐱᐅᔪᖅ. ᒪᓕᒐᒃᓴᖅ 1ᒧᑦ, ᐃᓚᒋᐊᕆᓂᕐᒧᑦ ᑮᓇᐅᔭᓂᑦ ᐊᐅᓚᔾᔪᑎᓄᓪᓗ ᑲᒪᒋᔭᐅᔾᔪᑎᓄᓪᓗ 
ᒪᓕᒐᖅ 3, 2004 ᖃᑯᖅᑕᓂ ᐸᐃᑉᐹᖁᑎᒃᑯᕕᒻᒥ. ᓇᓂᕕᓯᐅᒃ ᒪᑉᐱᒐᖅ? ᒪᓕᒐᒃᓴᖅ 1, ᐃᓚᒋᐊᕆᓂᕐᒧᑦ 
ᑮᓇᐅᔭᓂᑦ ᐊᐅᓚᔾᔪᑎᓄᓪᓗ ᑲᒪᒋᔭᐅᔾᔪᑎᓄᓪᓗ ᒪᓕᒐᖅ 3, 2003ᒥᒃ 2004ᒧᑦ, ᑐᑭᑖᕈᑎᖓ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᑑᑎᖃᖅᑐᑦ ᓈᓴᐅᑖ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᒋᐊᕆᓂᕐᒧᑦ ᑮᓇᐅᔭᐃᑦ ᓈᓴᐅᑖ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᑏ, ᐅᕗᙵᓪᓗᑕ ᒪᑉᐱᖅᑐᒐᖅ 2, ᐅᐃᒍᖅ 1, ᐊᐅᓚᑦᑎᓂᖅ ᐊᒻᒪᓗ ᒪᑭᒪᑎᑦᑎᓂᕐᒧᑦ, 
ᐊᐅᓚᑦᑎᓂᖅ ᐊᒻᒪᓗ ᒪᑭᒪᑎᑦᑎᓂᕐᒧᑦ ᑮᓇᐅᔭᑦ ᐊᑐᖅᑐᒃᓴᐃᑦ, 3 ᒥᓕᐊᓐ 32 ᑕᐅᓴᓐ ᑖᓚᔅ, ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ. $3,032.000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᐅᖃᓕᒫᕐᕕᒃ 4-ᒧᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᓕᒫᕐᕕᒃ 5. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᓕᒫᕐᕕᒃ 6. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᓕᒫᕐᕕᒃ 7. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐹᑦ ᒪᓕᒐᒃᓴᖅ 1 ᐊᑕᖏᕐᓗᒍ? ᑲᑎᒪᔨᕋᓛᑦ ᐊᖏᖅᐹᑦ ᒪᓕᒐᒃᓴᖅ 
1 ᐱᖓᔪᐊᓂᑦ ᐅᖃᓕᒫᕐᓂᕐᒧᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕈᒪᕙᕋ ᐊᖓᔪᖅᑳᖅ ᐃᖅᑲᓇᐃᔭᖅᑎᑎᓪᓗ ᐅᖃᓪᓚᕝᕕᒻᒨᕈᓐᓇᖅᑲᐅᒐᔅᓯ. 
ᐅᖃᐅᓯᔅᓴᖃᒃᑲᓂᖅᐱᓰ? ᖁᔭᓐᓇᒦᕈᒪᑕᐃᓐᓇᓕᖅᐸᔅᓯ. ᖁᔭᓐᓇᒦᒃ ᐊᖓᔪᖅᑳᖅ ᐊᒻᒪ ᐃᖅᑲᓇᐃᔭᖅᑎᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒨᓴᓕᐅᖅᑐᖃᖅᐳᖅ ᓄᖅᑲᕆᐊᕈᒪᓕᖅᑐᒥᑦ ᒨᓴᓕᐊᖅ ᐋᔩᕈᑕᐅᔪᓐᓇᕋᓂ. ᑕᐃᒃᑯᐊ 
ᐊᖏᖅᑐᓕᒫᑦ ᒨᓴᓕᐊᒧᑦ. ᐊᖏᙱᑦᑐᑦ. ᐱᑕᖃᙱ. ᑲᔪᓯᔪᖅ. ᓂᖅᑲᕐᓂᐊᓕᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᕐᓗᑕ ᑲᑎᒪᔾᔪᑎᔅᓴᓂᒃ. ᑲᑎᒪᔾᔪᑎᔅᓴᖅ 20. ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ. 
 
ᐃᒃᓯᕙᐅᑕᖅ ᑲᑎᒪᔨᕋᓛᑐᐃᓐᓇᕐᓄᑦ, ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ 
 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ .ᐃᓱᒪᒃᓴᕐᓯᐅᓯᒪᕗᑦ ᒪᓕᒐᒃᓴᖅ 1ᒥ. ᒪᓕᒐᒃᓴᖅ 1 
ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᕗᖅ ᐱᖓᔪᐊᓂ, ᐊᒻᒪ, ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᖓ 
ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑏ (ᑐᓵᔨᒃᑯᑦ): ᑭᓇ ᐊᐃᒃᐲᕙ. ᑐᑐ ᐊᐃᒃᐲᔪᖅ. ᐊᐱᖅᑯᑎᒃᓴᖅᑕᖃᖅᐸ ᐱᒋᐊᖅᑎᑕᐅᔪᒧᑦ. ᐊᖏᙱᑦᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᔪᖅ. ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 20, ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᑲᑎᒪᔾᔪᑎᒃᓴᖅ 
21, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 
22. ᑲᑎᒪᔾᔪᑎᒃᓴᐃᑦ, ᑯᐊᒃ 

ᑲᑎᒪᔾᔪᑎᔅᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᑕᓪᓕᕐᒥᕐᒧᑦ, ᒪᐃ 14. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 1 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑏ (ᑐᓵᔨᒃᑯᑦ): ᖁᔭᓐᓇᒦᒃ. 
 
ᐃᖅᓱᒃᑎ. 

ᐅᐊᑦᑎᐊᕈᐊᐃ. ᒪᒥᐊᓇᖅ. ᖃᐅᑉᐸᑦ ᐅᓪᓛᒃᑯᑦ ᑲᑎᒪᓂᖅᐳᑦ ᐱᒋᐊᓛᖅᑐᖅ 10:00 ᒫᑦᓯ 14, 2004 ᒫᓐᓇᐅᔪᖅ 
ᐃᖅᓱᒃᑏ, ᐃᓯᕈᓐᓇᕐᓯᔪᑎᑦ. 
 
>>ᑲᑎᒪᓂᖅ ᓄᖅᑲᖅᑐᖅ 16:12



 

 

 


